СТЕНОГРАФСКИ БЕЛЕШКИ

од  Третото продолжение на Шеснаесеттата седница  на Собранието на Република Македонија, одржана на 
9 декември 2011 година

Седницата се одржа во Собранието на Република Македонија, сала 1, со почеток во 11,26 часот. 
Седницата ја отвори и на неа претседаваше господин Трајко Вељаноски, претседател на Собранието на Република Македонија. 

Трајко Вељаноски: Дами и господа пратеници, 

Продолжуваме со работа по Шеснаесеттата седница на Собранието на Република Македонија. 
Пратениците: Борислав Стојменов, Фијат Цаноски, Али Ахмети, Ирфан Деари, Рафет Муминовиќ, Ленче Николовска, Мевмед Џамајлоски, Павле Саздов, Диме Маџоски, Милорад Додевски,  Амди Бајрам, Арбен Џaфери, Мендух Тачи, Андреј Петров, Иван Стоиљковиќ, Ѓорѓи Коџабашија, Светлана Карапетрова, Влатко Пашоски, Трајчо Димков, Бети Кузмановска, Лилјана Кузмановска, Јордан Пачков, Ристо Манчев и Харалампие Шукаровски, ме известија дека се спречени да присуствуваат на седницата.

Точка 22 - Предлог на закон за изменување и дополнување на Законот за учебници за основно и средно образование - прво читање

Продолжуваме со општата расправа.

Има збор госпоѓа Демири Креци Фламуре, повелете. 

Фламуре Демири Креци: Благодарам  господине претседател.

Почитувани пратеници, почитуван заменик министер за образование, веќе втор ден дебатираме за измената и дополнувањето на Законот за учебници, за основно и средно образование. 

Со оваа измена всушност се нуди измена во членот 23 ставот 1 каде што зборот 3 се заменува со бројот 6. Можеби и ќе се согласев да биде 6 години, меѓутоа за книги, а не за  учебници. Ќе дискутирам понатаму и ќе кажам за тоа. За учениците кои воопшто немаат учебници да се продолжи со учебници, а не без. Децата од основните и средните училишта години по ред остануваат без комплетирани учебници. Причини за ова се разни префикси, почитувајќи од разгледување на учебниците, всушност повторно ревидирање на истите, што се прави по „реакциите“ од Здружението на писателите, на албанските писатели и потоа педагозите во однос на соддржината на овие учебници и проценките дадени во однос на културата, историјата и традицијата на албанците. Мислам дека не може да се толерира тоа што многу генерации на ученици се воспитуваат со невистини за културата и историјата на Албанците, кои потоа прераснуваат во гнев меѓу заедниците. Повеќето текстови се изготвени од автори Македонци и се поставува прашањето дали  можеби толку се неспособни за да не може да изготвуваат ичебници. Не, не е вистина. Во сите учебници каде што се автори само Македонци, секогаш преводите на албански јазик се  многу слаби и тоа воопшто не личи на албански јазик или што е уште полошо тие во текот на периодот на транзиција биле контроверзни, неколку пати се настојуваше учениците да ги бојкотираат сите учебници кои се цени дека се штетни за воспитувањето на децата, со тоа што се иритирани од невистините за потеклото на албанскиот народ. Како овој случај има и многу други примери, но најсвеж пример е учебникот по Географија за средно образование. За целиот овој хаос со учебниците, за кој мислам дека е виновно Министерството за образование, односно Бирото за развој на образованието, затоа што никогаш немало некоја вистинска дебата или консултацијај во која би се разгледале слабостите на учебниците, како и недостатоците на истите. 
Историја сама по себе се учебниците за средно стручно образование, во кои воопшто нема соодветни учебници за стручните предмети, за учениците кои ја следат наставата, така што професорите се принудени да ги копираат старите учебници или да користат разни прирачници или да користат книги и учебници од странски држави, нешто што имаат против колегите тука. 

Еве уште еден посвеж пример за стручните училишта, а примерот е објавен во весникот Лајме од 5 декември 2011 година, каде што пишува дека во економското училиште во Куманово недостасуваат 50% од учебниците. Во средното училиште за економија Перо Наков во Куманово, односно во албанските паралелки се донесени многу малку учебници кои ги доделува бесплатно Министерството за образование и наука. Одговорниот во ова училиште господинот Скендер Саити, дава на знаење дека над 50% од учебниците не достасуваат во ова училиште. Цитирам: Неколку пати сме поднеле барање и ни се одговара дека ќе ги донесат меѓутоа сеуште ги чекаме учебниците и не знаеме кога ќе се комплетираат сите учебници, меѓутоа недостатокот е огромен. За да биде уште полошо, Министерството за образование и наука со укинување на членот 5 кој дозволуваше употреба на повеќе учебници, всушност и со Закон го одложи објавувањето на два и повеќе учебници за истиот предмет, како да сме имале голем избор на учебници и затоа со донесување на овој закон сите ќе учат од еден заеднички учебник како во времето на монизмот кога имаше само еден издавач на учебници и кога училиштата немаа можност да вршат избор со кој автор и кој учебник ќе работат и ова се случува само во Македонија, каде што се попречува конкуренцијата и изборот на поквалитетни и подобри учебници, затоа што само на овој начин власта има апсолутна можност да ги фаворизира авторите кои се поблиски до политичките партии на власт. Со оваа постапка Министерството за образование и наука ги врати правилата на монизмот и тоа во држава со демократско уредување и на овој начин тешко го оштети квалитетот во образованието. Од оваа измена не претрпеа само авторите и издавачите на учебници, туку и професорите и наставниците и учениците кои се принудени да учат од единствениот учебник кој постои, нема да имаат алтернативни учебници. Ова се случува и со овој закон, така што се продолжува и за следните три години кога нема да можат да имаат друг избор. 
Од Министерството за образование и наука ќе се дава дозвола за употреба на учебник на оној автор кој е близок до Министерството за образование и наука или до партијата на власт. 

Образованието на албански јазик во целина е многу далеку од стандардите и условите на современо учење, каде што покрај проблемите со учебниците, ќе спомнам уште неколку други проблеми. Имено, во многу албански училишта работат во три смени и преоптоварени се смените, каде што еден школски час трае само 30 минути, училниците се пренатрупани со повеќе од 40 ученици. Просториите се навистина мали за следење на настава, а има и други проблеми. Ќе дадам еден пример во какви услови учат децата во училиштето од каде што доаѓам, каде што сум придонесувала речиси 24 години. Тоа е ЦОУ во Госстивар кое се вика Гоце Делчев, каде што има 1100 у ченици и се учи на два јазика, македонски и албански. Тоа е мултиетничко училиште и ќе ве информирам од блиску во какви услови во денешно време работат овие ученици. Во ова училиште јас работам како наставник по математика, години по ред, училиштето е изградено во 1974 година со една бетонска конструкција и со прозорци со железни рамки без никаква изолација. Како што спомнав претходно, има 1100 ученици кои учат таму и од 1974 година наваму, значи 37 години не се инвестирало воопшто во тоа училиште. Во зимскиот период во ова училиште нема ни минимални услови за следење на настава, затоа што затоплувањето е целосно амортизирано и во алармантна состојба. Исто така и покривот на училиштето е руиниран и во време на дождови и снег вода  тече по ходници и училници. Затоа јавно ве поканувам вас господине заменик министер, како и актуелниот министер, но и претходниот министер Тодоров, кој беше носител на листа во ИЕ 6 и им вети многу на овие граѓани, па се надевам дека има многу родители во ова  училиште кои го дале гласот за него. Барам да дојдете барем еден ден, во вашата агенда да издвоите време да дојдете во ова училиште, да седнете во школските клупи во зимски период и тоа само 40 минути, еден школски час, па ќе видиме дали ќе бидете во состојба да останете и понатаму во таа училница од студот. Учениците кога доаѓаат во зимскиот период не ги вадат ракавиците, шаловите и капите, а ниту јакните. Замислете во какви услови работиме во зимскиот период. Ова не се случува само во Централното основно училиште, да не говорам каква е состојбата во другите периферни училишта или пак во руралните средини, но да не се оддалечам многу од темата, да се вратам на учебниците. 

Мислам дека учебниците треба да бидат ослободени од старите застарени  идеологии, од предрасудите и стереотипите да се почитува албанската топономија, именување, да се застапува културата, традицијата и албанската уметност, пред се изворот на текстови и учебници и автори да се прави од страна на стручњаци или експерти, при што треба да има и наставници од соодветните предмети. 

Јани Макрадули: За реплика се јави заменикот министер за образование и наука, повелете. 

Сафет Незири: Благодарам. 

Почитувани пратеници, почитувана госпоѓо пратеник, 

Внимателно го сослушав вашето излагање и вашите сугестии кои јавно ги кажавте, кои беа искажани и во текот на вчерашниот ден. Овие проблеми не се проблеми од последните 10 години, туку се проблеми од минатото, од монистичкиот систем во насока на една политика која беше секогаш со тенденции при изготвување на учебниците. 

Како заменик министер не еднаш туку неколку пати сум нагласил дека ќе настојувам и ќе направам се што можам да соработувам со министерот и релевантните фактори, грешките што се направени, техничките грешки, јазичните грешки, тенденциозните и политички грешки и фактографските и историските грешки да се надминат, така како што недоликува и како што предвидува Законот и Уставот на Република Македонија. Мислам дека сме на добар пат. Ќе се потрудам за што пократко време да го средам ова не само за учебниците на албански јазик, туку и за учебниците на турски јазик, српски јазик и за сите  учебници каде што се мисли дека има грешки да се подготват учебници кои ќе бидат безгрешки. 
Во однос на недостаток на учебници не само за средното училиште Перо Наков од Куманово, туку кажав дека во многу училишта во Македонија, основни и средни училишта, на македонски и на албански јазик и на турски јазик и сите кои воспитно образовниот процес го следат на мајчин јазик, во многу училишта недостасуваат учебници. Се поставува прашањето зошто. Немарноста на директорот, на градоначалниците дека основните и средните училишта се менаџираат од општините, немаат доставено точен број на ученици и список на учебници. Ова се одвива во фази. Првата фаза беше во август, откако заврши првиот и вториот циклус на пописот на учениците, треба да се направи листа на  тие ученици колку учебници им требаат. Тоа е првата фаза. За втората фаза треба да чекаме, затоа што со грешките на директорот, помошниците и градоначалниците ние сега се  соочуваме и расправаме зошто нема учебници во овие училишта. Во однос на авторите на учебници има недоречености. Ние не можеме да избереме дали авторот ќе биде македонец или албанец, турчин, србин и тн. од друга страна, овде нема соработка меѓу авторите, нема доволно волја за соработка на автор македонец, автор албанец или турчин, посебно за учебниците кои се однесуваат директно на националната култура. Благодарам. 

Јани Макрадули:  Благодарам. 

Контра реплика има пратеник госпоѓа Демири Креци Фламуре, повелете. 

Фламуре Демири Креци: Благодарам. 
Почитуван заменик министер, кога говорев за немање учебници многу е лесно да кажеме дека се виновни директорите, можеби еден процент имаат вина, можеби имаат и градоначалниците, но се чини дека вината никогаш не се бара кај себе си. Кога говорев за немање на учебници јас ќе ви кажам личен пример. Имам дете кое учи во средното техничко училиште по архитектура во Гостивар, таа е трета година и освен три учебника и тоа по македонски јазик, по албански јазик и англиски јазик, нема ниту еден друг учебник. Ова не е само оваа година, веќе три години моето дете учи таму и затоа велам да се обидете да настојувате да  имаат учебници, а не да доаѓаме до дискусиите до кои дојдовме, затоа што мора секој професор или наставник да се снаоѓа, дали со скрипти, дали со некои прирачници или позајмување на учебници од странски држави но мора да се снајде. Обидете се како Министрство да се компензира нешто за овие ученици, затоа што не сме во 17 или 18 век, туку сме во 21 век. 

Јани Макрадули:  Благодарам. 

Следен за  збор е пратеник госпоѓа Казанџиска Билјана, повелете. 

Билјана Казанџиска:  Благодарам. 

Денес на дневен ред е закон кој претставува доказ на неуспешноста на Владата во реализација на своите популистички проекти. Уште еден доказ за реализација и продолжување на криминалот и корупцијата во бизнисот со учебникарството. 

Во член 1 од овој закон во ставот 6 се вели: на претседателот и членовите на Националната комисија им следи надомест за работата во Националната комисија, чијај висина ја утврдува Владата врз основа на присуство на седници на Комисијата. Ниту стои колку е износот, што Владата ќе го утврдува, ниту пак каков ќе биде начинот на исплата на овој паушал на членовите на Националната комисија. Се сеќавате дека и минатите години имаше реакции од овие членови, бидејќи воопшто не е прецизирано на кој начин овие луѓе ќе ги примаат своите хонорари. Она што е најбитно колкава е висината, како Владата ќе го определи паушалот, работи со буџетски пари, со народни пари и може колку сака да си определи висина за овие членови на оваа Национална комисија. 

Во членот 2 се вели дека во членот 23 во ставот 1 зборот три се заменува со зборот шест. Појаснување во врска со овој член даде претставникот од Министерството за образование и наука госпоѓата Милка Масникоса и даде објаснување на комисија и рече дека во наредните 6 години нема да се менуваат насловите на учебниците. Што значи ова? Бидејќи 6 години нема да ги менувате насловите, што ќе работат членовите на Националната комисија? Ќе трошат буџетски пари, а 6 години нема да избираат нови наслови. 

Исто така ќе прашам дали и понатаму во наредните 6 месеци овој бизнис со учебникарството ќе го легализирате и ќе продолжи, бидејќи нема нови наслови, истите овие учебници треба да продолжат да се избираат од наставничкиот совет, понатаму и од советот на родители, па и од Националната комисија. Сега нема сомнение дека знаете на кој начин и како се добиваат тендерите во бизнисот со учебникарството, како се избираат насловите и замислете се една иста фирма и иста печатница работи со Министерството за образование и наука и со оваа комисија. Знаете дека на конкурсот се јавуаа учебници со вредност од 3 евра и од 17 евра, се избираа учебниците од 17 евра. Погодете зошто - бидејќи ви се блиски до вашите редови. Со промена на овој член наредните 6 години ќе го легализирате и ќе продолжи истиот овој бизнис со учебникарството и милионите евра пак ќе бидат во игра и во наредните години, за да не се сомневате дека само опозицијата или јас како член на опозицијата го велиме ова, да ве потсетам што пишуваше Транспарентност во врска со овој бизнис со учебници. 
Втора година по ред пред почетокот на учебната година Министерството за образование и наука го тресат скандали. Минатата година тоа беше проектот за бесплатни учебници, почетокот на оваа година повторно е обележан со повторо ненавремено подготвување на стотици учебници за сите степени на задолжително образование, но уште повеќе и заради учебници кои се со спорна содржина откриени во крајна фаза, кога истите веќе беа отпечатени и пуштени по училиштата. Транспарентност Македонија се сомнева во добрата намера да се расветли овој скандал и сметаме дека со повикување на одговорност само на рецензентската комисија во овој случај ќе се забошоти. Транспарентност го повикува министерот за образование тогашен господин Никола Тодоров како најодговорен во овој ресор од морални причини да си поднесе оставка. Понатаму, Транспарентност прашува како се избрани печатниците задолжени да ги испечатат овие книги и според кои критериуми е утврдено која печатници колку и кои книги ќе ги печати. Да  не помислите дека Транспарентност лаже, еве што вели ревизорскиот извештај насочен во Министерството за образование и наука.

„За тековната година утврдивме недостатоци и пропусти кои се однесуваат на примена на Законот за јавни набавки од аспект на висина на авансно плаќање за откуп на учебници за основно и средно образование...“, многу недоследности стои во ревизорскиот извештај.

Како вашиот премиер одговара на овие обвинувања и тоа на Алфа, 12.09., се вели вака: „Премиерот Груевски го отфрли ревизорскиот извештај што обелодени низа неправилности во Министерството за образование и наука. Со тоа ги амнестираше од одговорност поранешниот министер и сегашниот министер за прекршување на Законот за јавни набавки и нетранспарентно трошење на пари што го утврдија ревизорите. 

Ревизорскиот извештај сепак покажа нееднаков третман на Министерството за образование и наука од авторите на учебници на кои им се исплаќаат хонорари по 4 илјади евра, а на некои по 7 илјади евра. Вкупно за авторите на учебниците за основно и средно образование биле исплатени 270 илјади евра.

За бесплатните учебници годинава ќе се потрошат 9 милиони евра повеќе преку 26 договори склучени без јавен оглас.“

Ова е на Алфа на 12.09 итн, многу цитати од медиуите на кој целата јавност ви укажуваше на целиот тој криминал што се правеше во учебникарството во изминатата и предизминатата година.

Значи, ако нема да се избираат истите наслови туку само на учебниците ќе им се продолжи рокот на употреба од 3 на 6 години, ајде да го предвидиме степенот на уништеност на учебниците кој изнесува од 30 до 33% на годишо ниво. 

Пресметано уште во претходниот предлог на закон дека за три години овие учебници ќе бидат 100% оштетени и повеќе нема да бидат во употерба. Вие сега со 30% оштетеност 6 години, ќе ве замолам да пресметате со кој степен на оштетеност учениците ќе учат и ќе ги користат бесплатните популистички проекти што ги спроведува Владата на Никола Груевски. Дали некој ученик може, земјаќи го во предвид и квалитетот кој  го нуди за овие милиони евра бесплатни учебници, дали некој може 6 години  да  учи од тие учебници. На овој квалитет се жалат и наставниците и родителите и учениците.

Понатаму, можеби пак во оваа држава, бидејќи ништо не е нормално, можеби некој од вас ќе ме убеди дека може со 180% оштетеност да се  учи од вакви учебници. 

Ако почнеме да зборуваме за проблемот за недостиг од учебници во средните стручни училишта, што секоја година се провлекува и професорите во овие училишта да работат по еден нов метод, а тоа е диктат во 21 век и мака мачат како и на кој начин ќе ги прилагодат содржините кон учениците. Запрашајте се господине заменик министер, зошто, сега јавно признавте од оваа говораница, никој не сака да пишува учебници за средно стручно образование. Што мислите, дали некој министер од западните земји да дадеше едно вакво јавно признание од  собраниска говорница како јавноста, или како ќе завршеше во кругот на фелата која се занимава со таа област.

Очигледно дека вие кои го предлагате овој закон, а вие кои постоите како институција за учениците, на вас воопшто не ви е грижа како овие ученици се чувствуваат, какви стресови и фрустрации доживуваат кога треа од наставникот да ја земат уплатницата и да ја однесат дома, бидејќи родителот мора да го плати оштетениот учебник, а родителот земајќи во предвид дека секогаш кога ВМРО-ДПМНЕ е на власт сиромаштијата е на највисоко ниво немајќи пари доживува уште еден стрес и навлегува во конфликт со наставникот кој пак малтретиран од директорот и од инспекторот мора да ги наплати средствата, бидејќи во спротивно или, тоа е најнов тренд од минатата и предминатата година, директорот нема да им ги потпише сведителствата или пак ќе им одбие од плата.

И она што го зборувавте за користење на додатна литература, распрашајте се по општините како директорите им даваат на наставниците да потпишат изјави во кои се вели дека наставникот сам одлучил да користи додатен материјал во наставата и доколку не ја потпише таа изјава му следува казна од неколку илјади евра.

Почитувани колеги, сакате да признате или не факт е дека овој популистички проект ви пропаѓа, факт е дека бесплатното образование и бесплатните учебници пропаѓаат бидејќи оваа Влада нема пари. Излезете и кажете дека сте во дупка, во голема дупка и затоа ги правите овие реформи.

Јани Макрадули: Благодарам.

За реплика е јавен заменик министерот за образование, господинот Сафет Незири, повелете.

Сафет Незири: Почитувана госпоѓо пратеник, ќе одам по ред така како што ги поставите вашите реакции.

Што се однесува до членовите на Националната комисија за учебници Владата има обврска да ги исплати паушалите, затоа што Националната комисија за учебници не е  основана ниту од министерот, ниту од заменик министерот, туку ја формира Владата со свои високи надлежности.

За да биде поефикасен секој член на Националната комисија, секогаш кога тој ќе учествува во Националната комисија ќе се плати паушал за тоа.

Што се однесува до 6-те години неиздавањето во следните 6 години е дезинформација на јавноста. Секоја година Националната комисија за учебници има седници, затоа што со новата деветолетка секоја година треба да се издаваат нови учебници поради реформите во образованието и тоа во основното образование, а постепено реформите траат и во средното образование. Така што Комисијата секогаш има работа.

Вие често пати ја споменувате и работата на оштетување на учебниците. Јас сум бил дете и вие сте биле дете и сме учеле, знаеме самите дека ако ја оштетиме книгата или учебникот ќе одиме и ќе купиме нов учебник. Доколку сама по себе се оштети книгата со што  детето работи со тој учебник и се оштетува 10, 15 или 20% се подразбира дека тој родител нема да го плати учебникот. Доколку учебникот се оштетува намерно од ученикот, се кине, тогаш се подразбира и сосема е логично дека тој родител  ќе го плати учебникот.

До сега немаме статистички податоци дека детето само по себе ја има оштетено книгата 10 или 15% и дека некој родител платил. Затоа велам дека тоа се дезинформации.

Друга работа, немојте да мислите дека е фиксно тоа 6 години. Во зависност од податоците што ќе ги добиваме од основните и средните училишта за тоа колку ќе бидат оштетени учебниците и дека нема да може да се употребуваат постепено Министерството за образование ќе прави реиздавање на нови учебници со истите наслови, меѓутоа за тој сепен колку е оштетен некој учебник од тој предмет на државно ниво. Можеби да речеме 1200 учебници да бидат оштетени на државно ниво и тие деца нема да можат да ги користат тие учебници тука Министерство за образование и наука е обврзано да ги снабди редовно учебниците со бесплатни учебници за да имаат можност да учат како што е предвидено со материјалот. 

Јани Макрадули: Благодарам.

За реплика е пријавена госпоѓата Билјана Казанџиска, повелете.

Билјана Казанџиска: Почитуван заменик министер никој не го спори тоа дека Комисијата терба да земе паушал. Јас прашав колку и начинот на кој ќе биде утврдена методологијата на исплата на овој паушал. Минатата година имавте проблеми. Овде само се вели во ставот 6 дека ќе зимаат паушал, висината ја утврдува Владата. Се работи за народни пари, Владата од џебот нема да даде пари. затоа треба...

(Од место Сафет Незири – со подзаконски акт)

Па, направете подзаконски акт колку ќе биде.

Понатаму, она што го рековте за оштетувањето на учебниците. Кој ќе утврди како се оштетил учебникот. Комисијата? Па, Комисијата само ги дава уплатниците на наставниците да ги поделат на учениците и да ги соберат парите. Како ќе докажете вие дека учебникот сам од себе се оштетил или детето го оштетило. Апсурдно е. На теренот не е така. Јас доаѓам од образование.

Јани Макрадули: Благодарам.

Следна за збор е госпоѓица Маринела Тушева.

Маринела Тушева: Благодарам потпретседателе, почитуван заменик министер, почитувани колеги пратеници.

Често кога зборуваме за образованието и за идните генерации знаеме да кажеме дека лошото образование значи лоша иднина за младите.

Со потезите во изминатите 5, 6 години можеме да заклучиме дека Владата на ВМРО-ДПМНЕ ја бетонира лошата иднина на македонските млади луѓе.

Македонското образование во изминатите години стана жртва на аматеризмот на аналфабетизмот кои што станаа  основен белег. Македонското образование кадрите на ВМРО-ДПМНЕ успеаа да го исчистат, да го стерилизираат од се она што беше добро и прогресивно. И денес зборуваме за учебникарската дејност и апсолутно сте во право за ова имаше и признание од поранешниот министер кога ќе кажеме дека во оваа дејност Министерството односно одговорните луѓе доживеаа комплетен дебакл, па така претходниот министер Никола Тодоров кога даваше отчет за тоа што сработил во 2010 година самиот призна дека во сферата на учебникарството беа направени фатални грешки. Македонската учебникарска дејност се сведе на ниво на ниско квалитетна едукација, се сведе на ниво на плагијатизам и на нивно на импровизација. 

Тоа е легитимно признание, меѓутоа после едно такво признание очекуваме суштенски измени во сферата кој доживува сериозни проблеми и во сферата во која што се констатирани бројни катастрофални грешки. Меѓутоа, она што го согледуваме, она што добиваме како предлог е банални измени кои што не само што не ја подобруваат сферата што ја регулираат, туку напротив дополнително комплицираат и дополнително создаваат проблеми. Така со овој предлог на закон власта отворено и јавно признава дека повеќе нема пари да го реализира проектот кој што Владата на СДСМ во 1998 година го почна, а потоа Владата на ВМРО-ДПМНЕ од 1998 до 2002 година го укина. Значи, јавно признание дека нема пари. Така, од три години користење на учебниците сега учениците кои што и онака не успеваат да ги користат вистински и реално тие учебници ќе мора да ги користат 6 години.

Ова е уште еден потег со кој што се нанесува штета на македонските семејства. Ако бидеме сите објективни и свесвни ќе заклучеиме дека 6 годишен период е долг и штетен и неефикасен период. Не може учебници да се користат последователно 6 генерации по ред. 

Па сите слушаме, по медиуми има еден куп прилози, гледаме реално, многу од вас имате деца дека прво учебниците се со слаб квалитет, кога ќе го отворите учебникот страниците сами излегуваат. Еве, и да се со добар квалитет 6 години е страшно долг период. Најголем дел од родителите од страв да не бидат казнети им ги фотокопираат учебниците на своите деца, па така кобејаги бесплатните учебници стојат на старна нечепнати, а учениците си учат од фотокопирани учебници. Сите сме сведоци дека тоа се случува. Да не се правиме дека не сме свесни за тоа. Без разлика колку се учениците педантни и внимателни, до сега тригодишен период беше премногу долг период, а да не зборуваме за 6 години.

Следна работа. Шестата генерација е комплетно дискриминирана во однос на првата генарација. Што станува со оние нови методолошки иновации, со оние нови информации кои што во текот на овие 6 години се случиле и кои што треба да најдат место во тие учебници.

Понатаму, во изминатиот период се изнагледавме на еден куп апсурдности, еден куп глупости кои што можат да соберат 100 страници на учебни. Па така во медиумите имаше информации, имавме прилика да слушнеме за тоа како Грција граничи со Јадранско море, за тоа како да се уверат учениците дека жицата е проводник е да фатат жица низ која што протекува струја, за да се уверат дека е топла. Па, за тоа како во една држава има два главни града. Во учебникот по географија за 7 одделение за Колумбија на едно место на левниот дел од страницата стои дека главен град е Богота, а на десниот дел под сликата стои дека тоа е Лима. 

Понатаму, во учебник лекции кои што треба да се освојат за еден учебен час од 45 минути учениците треба да усвојуваат некаде околу 70-тина поими. 

Понатаму, дека кривопаланечка котлина е Славишка депресија, а експертите упатуваат на тоа дека такво нешто во Македонија не постои, па учениците прашуваат на час дали Славишка депресија е нешто од што боли глава. И овие учебници, бидејќи денес носите одлука дека нема да се менуваат 6 години, со сите овие катастрофални грешки, 6 години ќе учат од нив македонските деца. 

Колку е ситуацијата серизна сфаќаат просветните работници, ама се прават глуви оние кои што носат одговорност, па така во дел од македонски училишта самите диретори и самите просветни работници си формирале Комисии во кои што треба да се детектрираат грешките во учебниците. Меѓутоа, Министерство за образование и наука комплетно несериозно е незаинтересиран за овој проблем, понатаму го пушта проблемот да се провлекува во следните 6 години.

Уште една работа која се изменува со овој закон. Тоа е дека претставниците на Националната комисија доволно е само да присуствуваат на седницата и ќе си добијат своја дневница односно свој надомест. Ако бидеме цинични ќе речеме дека е тоа искрено решение, бидејќи однапред се знае кој ќе ги добие учебниците, нема што да се ангажираат и да се замараат членовите на Националната комисија. Учебник ќе си добие да си напише лојален член  на ВМРО-ДПМНЕ, некој човек кој што е дел од учебникарската мафија. 

Втора работа, што Владата си зема преголемо арбитерно право и со закон не го утврдуваме износот на тој надомест. Зошто и оставаме дискреционо право на Владата, на Министерство за образование и наука тоа да го уреди овој износ. Потребно е ако веќе им  уредуваме дека доволно е да бидат присутни за да имаат право да земат надомест, тогаш потребно е со закон да го уредиме колкав ќе биде тој надомест. Во спротивно се остава простор и понатаму за уште една можност за корупциски активности односно за нечесно и нетранспарентно работење.

Со ваков предлог на закон апсолутно не одиме во прилог на сериозно и доследно планирање на буџетот.
Со ваков Предлог закон асполутно не одиме во прилог на сериозно и доследно планирање на буџетот.

Понатаму, со овој предлог закон уште еднаш се дава потврда дека Министерството за образование е немоќно и неспобно да даде предлог само врз основа на 18 училишта кои и не се репрезентативно утврдени, тогаш, навистина станува збор за несериозен потег. 

Денешниов Предлог закон асполутно не оди во прилог на подобрување на катастрофалната состојба со учебникарската дејност во Македонија. За жал, и понатаму ќе бидеме сведоци на низа апсурдности, низа проблематични ситуации кои ќе ги разгледуваме и утврдуваме секој септември. За жал, со овој закон и понатаму им ја ускратуваме можноста на македонските млади луѓе да ја добијат битката која што барем теоретски имаат шанси да ја добијат, со своите колеги од западно европските универзитети.

Со овој Предлог закон Владата на Никола Груевски и понатаму продуцира образовно хендикепирани нови генерации. Благодарам.

Јани Макрадули: Благодарам и јас.

За реплика е јавена пратеник Цена Матевска Дуза, повелете.

Цена Матевска Дуза: Благодарам.

Колешке Маринела јас воопшто не би се согласила со вашиот став кога кажувате дека оваа Влада на ВМРО ДПМНЕ го бетонирала образованието  и го уназадила, со ништо не придонела да оди напред. Напротив, колешке Маринела, оваа Влада презема толку позитивни чекори, мерки и проекти кои се во насока на подобрување на образованието и во насока на подигнување на ученичкиот стандард. Една од тие позитивни мерки беше и проектот бесплатни учебници кој се воведе пред неколку години, кој беше широко прифатен од страна на граѓаните на Република Македонија, посебно од родителите кои имаат деца во основно и средно образование, бидејќи тоа значи значителна заштеда на буџетот на родителите при почетокот на школската година кога ги добиваат тие бесплатни учебници за своите деца.

Предложените измени на закони што денеска го имаме на дневен ред се однесуваат  на тоа дека рокот на користење на учебниците ќе се пролонгира уште за три години. Тоа го утврдиле стручни лица избрани од Министерството за образование, како работна група, кој го спровеле истражувањето во повеќе училишта  низ Република Македонија  и направиле проценка дека тие учебници се добри и дека можат учениците да ги користат и во натамошните три години.

Пред малку и заменик министерот за образование спомна дека Министерството за образование ќе ги следи тој процес дали учебниците ќе бидат оштетени во наредниет три години и таму каде што ќе забележи дека има поголемо оштетување на поголем број на учебници. Тие учебници ќе бидат заменети со нови.  Вие и вашите колеги тоа го искажувате дека е тоа е некој страшен потег, дека тоа е скандалозно, тоа е во негативност во образование. Значи воопшто не можам да се согласам во вашето размислување дека тоа ќе биде негативно за самите ученици. Па колешке Маринела и самите ученици во воспитно образовниот процес, тоа е дел од воспитно образовен процес и дека тие знаат дека треба да се грижат за учебниците. И не само за учебниците туку за сите училишни помагала што го користат во текот на наставата. Меѓутоа јас можам да заклучок со оглед на фактот дека вие како опозиција, како СДСМ не можете  да ги прифатите сите позитивни чекори што ги спроведува Владата  во насока на развој на образовните проекти, реконтрукцијата на училиштата, компјутеризацијата во училиштата, не очекувам дека ќе го прифатите и овој позитивен проект бесплатни учебници, макар и кога се однесува и за економичност при спроведување како мерка на истата.

Јани Макрадули: Благодарам  и јас.

За контра реплика е јавена пратеник госпоѓица Маринела Тушева, повелете.

Маринела Тушева: Благодарам.

Се согласуваме дека бесплатните учебници се позитивна мерка па Владата  на СДСМ прва го воведе овој проект.  Како не се согласуваме. Вие после прво го укинавте, а после се освестивте и само го прекопиравте од нас. Меѓутоа денес вие признавате она што во изминатите неколку месеци го зборуваме, и покрај енормните задолжување има огромна дупка во македонскиот буџет, па така немате пари за финансирање на нови учебници, туку учениците и така мака мачеа со три годишен период на користење на учебници, сега го зголемувате за 100 % и тоа станува 6 години. Фрустрациите и стравот на родителите уште повеќе се зголемуваат бидејќи казните се енормно големи за оштетување на учебниците и така учениците учат од фотокопии и така не им дозволувате да се пишува и да  ги користат работните тетратки, па ова уште еден дополнителен товар. 

Јани Макрадули: Благодарам.

Следен за збор е госпоѓицата  Тања Томиќ, повелете.

Тања Томиќ: Благодарам потпретседателе.

Почитуван заменик министер, почитувани колеги од владеачкото мнозинство, навистина не можам да сфатам до кога планирате на ваков несериозен и неодоговорен начин да ни предлагате измени на законите.

Денес разговараме за измена на закон кој ги поставува основите на секој еден граѓанин кој од основното, преку средното образование определува на кој начин тие ќе се образуваат и со самото тоа на кој начин  ќе се развиваат тие личности. Наместо да имате доблест да ги разгледате сите недоследности во законот кој  очигледно се многу и тогаш да ни предложеите целосно издржан предлог измена на законот, не оставате со вакви ситни паушални измени кои во моментот ви се случуваат да ви одговараат на тоа што ви е потребно. Ќе почнам прво од образложението.  

Членот 23 се менува врз основа  на образложение дека во три основни и три средни училишта во три града Скопје, Куманово и Гостивар е направен увид на состојбите и се констатирале дека не се учебниците доволно оштетени и може да се користат наместо три, шест години. Да го заборавиме фактот дека три општини од преку 80 во Република Македонија  се помалку од 10%. Да се задржиме на фактот колку училишта има во тие три општини за кои што се говори за да видиме дали навистина е репрезентативен примерокот врз основа на кој што сте ни го дале предлогот. Во Скопје, во Карпош 10, во Кисела Вода 7, во Аеродром 7 во Гази Баба 11, значи отприлика околу 50-тина основни школи. Вие сте направиле истражувања во три. Во Скопје има 21 средно училиште, вие сте направиле истражувања во 3. Да не одам понатаму, Куманово има 21 основни, 5 средни, Гостивар има 10 основни, 2 средни. Или кога ќе го собереме целото тоа направено е истражувања во 9 основни училишта од вкупно 81 од трите општини за кои што наведувате или оклу 11%. Како господине заменик министер не ви е срам да ни дадете Предлог измена на законот врз основа на информации од 11% од училиштата, да не навлегувам во тоа во колку одделенија во тие училишта сте го направиле истражувањето. Навистина е несериозно е да кажате дека врз основа на таква мала бројка, доаѓате денеска пред  нас и ни нудите вакви измени на законот. 

Да се осврнам на измената на членот 7. Се предвидува Националната Комисија  за учебници да добива надомест за својата работа. Прво ќе ве потсетам на дел од учебниците кои што таа Национална Комисија ги пушти во оптег и им даде на учениците да учат од нив бидејќи незнам, претпоставувам спијат на седниците на Комисијата. Значи имавме учебници по географија во кои што пишува дека под савскиот мост тече реката Дунав. Имаше учебници кои што Комисијата за заштита од дискриминација ги поништи бидејќи повредуваа одредена група. Имено кажува хомосексуалност и лезбејството се варијанта на полов нагон и секако како опачини се манифестираат со свртеноста на индивидуата кон сексуален партнер кон ист пол. Тоа може да биде присутно кај мажите и кај жените но сепак кај жените е поретка појава. Меѓу така ориентираните лица помеѓу двата пола има многу невротични и психотични личности. Ова им го давате да го учат? И на така Национална Комисија што ова го одоборила, пошто претпоставувам членовите спиеле на седницата сакате да им плаќаме тоа што спијат на седница. Има дополнително еден куп апсурди од типот дека  Илирите биле гусари, да не забориме за тоа дека настанала кавга  за тоа дали била македонско или албанско племе. Кога станува збор за учебници од кои што иднината на Македонија младите луѓе ќе се образуваат и ќе се оформуваат како личност мора да имаме  сериозен пристап. На законот не му е потребна измена само во тоа  членовите на Националната Комисија  за учебници добиваат надомест. Тоа е најмалиот проблем во образованието во моментов. 

Законот дополнително има уште едн куп апсурди. Значи освен што ќе и плаќаме на Националната Комисија  за учебници, зошто да не им плаќаме на членовите на училишен одбор? Тие се оние кои на крај, од учебниците што Националната Комисија  за учебници го одобрила, одбираат кои се тие што ќе се користат во даденото училиште и зошто на нив да не им плаќаме надомест кога веќе и тие трошат време, седат на седници и одбираат врз основа на кои учебници ќе се учи. Наставниците предивидувате 5 до 10 илјади евра казна додека не им објаснат добро на децата како треба да ги користат учебниците и да ги сочуваат. Навистина е несериозно да ни дадете предлог измени, да губиме време и на комисии  и на седници со измена само на овие два члена, кога има многу сериозни пропусти во законот. Законот предвидува и тие што се на поправен испит да ги вратат учебниците пред да го полагаат поправниот испит, и такви апсурди има. Ако сега излеземе од овде и отидеме во кое сакате училиште, основно или средно во Град Скопје, ќе видите дека најмалку по два предмети, иако е крај на полугодие, учениците сеуште немаат учебници, сеуште користат копирана странска литература или  од диктат на наставникот. Да не се правиме дека се е розово и сега дојде моментот дали учебниците ќе се користат 3 или 6 години. Треба да се направи издржана студија и да кажеме што е тоа што треба да се измени. Јас дадов и амандмани на предлог буџетот со кои ќе се одвојат средства за да се направат вакви издржани студии што Владата, без никакво образложение кажа  не се прифаќаат. Затоа денешниот закон треба да го повлечете, да направите издржани измени и тогаш да дојдеме и да дискутираме дали предложената измена ги решава сите проблеми во образиванието, бидејќи е крајно време сериозно да се зафатиме со измени, не само во школското туку и предшколското образование на децата.

Во однос на тоа дали еден учебник може да се користи 6 години, со образложение, таму каде што ќе бидат оштетени ќе биле надоместени. Секаде ќе бидат оштетени. Таа книга што некое дете ја користело една, па втора па трета година, не е можно после 4 години некое друго дета да ја земе. Еве на пример да ги земам работните тетратки. Нив не можат ни да ги користат, или ги користат пишувајќи со молив, па бидејќи децата не можат, родителите седат после и со гума ги бришат  работните тетратки за да може да ги вратат во училиштето, да не платат дополнително казна. Или на пример детето ја изгуби книгата ја остави на клупа итн., родителот нема од каде да ја купи. Најголем дел од учебниците ги нема во книжарите и родителот нема опција дали ќе ја набави од една, втора или трета книжара по различна цена, туку мора да палти ви училиштето тие да му ја набават по цена која апсолутно не обезбедува конкуретност. Можеби  родителот ако е снаодлив, ќе си ја купи книгата од некоја книжарница каде што е поефтина  10 или 20% од тоа што училиштето му ја продава. Зошто да ги обрзуваме родителите, ако детето изгуби учебник, да мора да платат во училиштето.

Законот има сериозни пропусти, образованието и основно  и средно имаат сериозни проблеми и најдобро е, пред да ни дадете закон да го разгледуваме, да предвидите издржани, сериозно измени кои ќе гарантираат подобрување на состојбите во образованието, бидејќи овие измени тоа не го прават. Благодарам.

Јани Макрадули: Благодарам и јас.

За реплика е јавена потпретседателот на Собранието госпоѓа Светлана Јакимовска, повелете.

Светлана Јакимовска:  Благодарам потпретседателе.

Јас би се задржала на неколку сегменти од дискусијата на колешката Томиќ.

Она истражување што претходно е направено, пред да се предложи измена и дополнување на овој Закон во смисла на училишта од три општини сметаше дека е недоволно. Јас мислам дека тоа е нејзина индивидуална проценка затоа што изнесе дека тоа се некаде околу 11 %. Јас ќе го прифатам дека е точно, не пресметував дека е 11%. Но без оглед на тоа, да се навратиме, кога добивме одредени анкети од одделни куќи кои вршат истражувања, кога вие ќе ја видите бројката на колку испитаници тие ги темелат истражувањата и во најголем дел во некое идно време се покажуваат дека се точно, така што индивидуално е тоа дали бројката ја земате како релеватна или не, за истражувањето кое го направило Министерството за образование. Јас сметам дека е доволно е тоа истражување и доволно е што направило. Можевме да критикуваме, ако предлага ваква измена и дополнување, а претходно не направила истражување.

Она што се однесува на тоа колку општини и дали можеме да посетиме и да видиме дека сите ученици немаат учебници за сите предмети, особено во општините во Скопје, можеме да видиме дека во многу општини и го имаат тоа.

Во однос на општината од каде и двете доаѓаме, бројката за училишта не е точна, ќе треба да ја провериме и да ја констатираме. Има 8 основни училишта кои имаат две дисперзирани основни училишта, потоа има две средни училишта, има едно училиште со посебни потреби и едно државно училиште. 

Во делот на работните тетратки, колешке  тие не се враќаат. Благодарам.

Јани Макрадули: Благодарам.

Контра реплика има госпоѓицата  Тања Томиќ, повелете.

Тања Томиќ: Благодарам потпретседателе.

Почитувана колешке можеби бројката ќе ми беше точна  за училиштата во Кисела Вода, до колку општината на веб страната, како што имаа општините Карпош, Аеродром и Гази Баба, ги имаше ставено основните училишта. Таму го нема, па јас од сеќавање ја собрав бројката до девет.

Во однос на тоа дека анкети се правеле со многу помал репрезентативен примерок, што би се рекло, резултатот од погрешка во анкетата, не е ист со резултатот  погрешка на измена на закон. тоа што вие на несериозен начин ја предлагате измената без добро да се направи истражувањето, дали е тоа издржливо или не, влијае на сите ученици во основните и средни училишта. Анкетата може да погреши и да нема некој проблем. Затоа за мене е несфатливо како може од 81 училиште во три општини, само во  9 да е направена проверката и врз основа на тоа да ни се предлага. Да не зборуваме дека тоа се три општини од преку 80 во Република Македонија.

Јани Макрадули: Благодарам.

Следен за збор е пратеникот Ивон Величковски, повелете.

Ивон Величковски: Благодарам потпретседателе и ве молам веднаш за извинување, морам да направам една дигресија и да ги корегирам двете претходни колешки и дискутатни и колешката јавена за реплика. Разговаравме горе во клупите од погорните редови. Јас навистина за математика не можам да се пофалам дека сум некој голем експерт, оценките по математика никогаш не ми биле високи, ама 18 од 450 сигурно не е 10%, туку многу помалку. Тоа околу репрезентативноста на примерокот. Извинете што почнувам со констатирање на ваква грешка, но во секој случај мислам дека и на овој начин се покажува дека и ние малку прелесно ги толкуваме, па многу простор му оставаме на Министерството за образование, кога ќе соопшти некоја бројка  вендаш по таа да се водиме.

Се јавив за дискусија пред денешната расправа, во средата, поттикнат од неколку состојби:

Прво, од предложеното решение господине заменик министер;

Второ, затоа што како и за сите точки што се чувствителни и што бараат многу поголемо внимание и не се толку популарни ако сакате да кажеме дека предизвикуваат голема дискусија, повторно доаѓа овде во собраниската сала заменик министерот кој треба да ги трпи поголемиот дел од критиките, додека министерот секогаш нормално е резервиран за трпењето односно собирањето на ловориките.

Затоа и ви се извинив во една од претходните реплики и бидејќи навистина не сте вие виновен и верувам дека доколку било до вас, сигурно ќе се поведело многу поголемо внимание за она што ќе го соопштам како еден апсолутно атипичен пристап кон проблематиката.

Еве, јас сум етнички Македонец и сакам моите деца да учат за историјата или географијата онака како што соодејствува. При што, за разлика од оние кои велеа дека за пописот Албанците биле додадени или уфрлени, да речеме верувам дека бројките се реални. Сакам моите деца да учат дека 25%, 23% или колку и да е по попис, од нивните сограѓани се Албанци кои не се дојдене некаде од дивината, не се некои горштаци, туку се нивни сожители овде. 

Исто така сакам да учат дека Република Македонија граничи и со Република Србија и со Република Бугарија и со Република Грција и со Република Албанија и со Република Косово, адекватно на тоа што Владата на Република Македонија ја призна државата Република Косово, а ова Собрание, само во еден друг мандат направи преседан, па со резолуција ја повика Владата да ја признае новата држава, демек Владата немала уставни овластувања, иако во претходните дипломатски односи Владата си ги практикуваше своите права, согласно Уставот и надлежноста, без проблем.

Тука, господине заменик министер сакам да ви укажам на недоследноста, дека, кога е нешто убаво и функционално за пред медиуми, вашиот министер и вмровските министри се први за сликање. Ама, кога ќе треба овде да дојдете да објасните како на дете од седум години ќе му кажете - те молам да го чуваш учебникот оти, ако има две прецртани странички на него, твоите родители ќе треба да плаќаат, тогаш на ред доаѓате вие. Вие ќе седнете овде, ќе треба да образложувате нешто во што, да ви кажам искрено верувам дека и вие не верувате.

Уште повеќе ме плаши кога и самиот ќе кажете „се подразбира“. Два пати ја користевте таа формулација  „се подразбира“.  За подразбирање, заменик министер не се носат закони. За подразбирање оставаме праксата да го уреди.

Па велиме, ако се подвлекувало или ако не е оштетен учебникот, се подразбира дека нема да се плати. Не. Нашата пракса кажува дека подвлечете два пати во книгата, учителот стресен, детето стресено, родителите стресени, само директорот, уште постресен, ја дава уплатницата - одете уплатете ги парите.

Не сакам ова да го кажувам со иронија. Напротив, морам да го кажам со брутален хумор, затоа што тоа е дел од секојденвието на нашите деца и на нас како родители.

Ќе верував во една добронамерност или статистичка заснованост ако во предложеното решение кажевте - ученици во оделенска настава, со воведување на деветтолетка, почнуваат да посетуваат прво одделение многу порано со пет и пол или шест години. И да кажевте не веруваме дека овие деца може да имаат еднаков третман кон книгата како деца кои се на возраст од 15 или девет години и слично. Па ако кажевте шест годни предвидуваме за учениците од средно образование, ама три години предвидуваме за учениците од основно образование. Не. Вие, би рекол, со половична статистика, што овде служеше како, помеѓу стапот и морковот, еве ова беше морковот, да се подлажеме и да речеме добро, шест години е прифатливо, меѓутоа вие рековте на сите ќе им траат книгите шест години.

Аргументите за тоа колку депласирани податоци и во моментов колку грешки содржат книгите, не можете да кажете деак не држат. Напротив, верувам дека и секој од оваа сала ќе се согласи со искажаното и од претходните дискутанти и она што јас го кажувам.

Ако имате капацитет да го издржите ова темпо на печатење, што го имавте зацртано со претходното донесување на законот, па до колку намалување на рокот на употреба на книгите, јас ќе разберев дека има содржина во предложеното решение. Вака, што укажав во една од репликите по претходните дискусии, всушност само признавате дека пари нема, а ако веќе нема, некој треба да ги плати, па повторно тоа ќе оди на трошок на граѓаните. Ова го велам затоа што е јасно дека ни после третата година, после третиот месец книгите, нормално е децата да ги употребуваат онака како што сме ги употребувале сите ние. Да ги употребуваат на начин што ќе потцртаат слободно, ќе учат и ќе ја сакаат книгата, затоа што од неа стекнуваат знаење, а не господине заменик министер да имаат уплав од книгата и од реакцијата на нивните родители.

Верувам дека овде, сите пратеници кои се соочиле со оваа проблематика ќе знаат и ќе се сетат на своето образование. Ќе се сетат, па добро, сигурно не не терале ајде сега шкртај ги книгите колку можеш. Но, не учеле од книгата да го земеме она што ни е потребно, знаењето и секако како да ги користиме и другите книги.

Ќе дозволите да укажам, не верувам дека квалитетот на нашите учебници е на соодветното ниво. Овде, во најголем дел сме завршиле во времето кога всушност само една книга била на располагање. Но, мислам дека тогаш многу повеќе се обрнувало внимание што содржина имаа таа книга. Тука е мојот апел господине заменик министер. Не сакам да дозволам моите деца да учат и да стекнуваат предрасуди во основно и средно образование, што по Устав основното е задолжително, а средното по вашиот концепт исто така задолжително, да учат во задолжително образование и практично задолжително да се стекнуваат со предрасуди кон своите сограѓани. Задолжително, врз основа на вакви неквалитетни учебници да се стекнуваат со погрешни знаења. Ако вака сите пристапиме, тогаш веројатно би биле многу посреќни и многу посигурни во знаењето на идните генерации.

Вашата законска измена ќе ја  разберев ако предложевте можност за избор. Родителот доколку сака, може неговото дете да ги користи учебниците што му се на располагање од училиштето или да ги набави за потребите на своето дете, по пазарна цена, во книжарница. Вие, на овој начин не го овозможувате тоа. Еве, јас утре би сакал, кога моето дете ќе тргне во училиште, ако сум во финансиска можност, да му овозможам да ја земе книгата и од неа да не се плаши. Напротив, да ја земе, слободно да ја листа, ако се одлепи некоја страна да ја залепи, тоа што му треба внатре да го потцрта, ако му треба нешто и да го фотокопира и кога ќе ја позајми на некој негов другар, да не се плаши како тој негов другар ќе ја чува, дали ќе ја замота 15 пати во хартија, туку да ја земе да ја користи, да ја чита и учи од неа.

Затоа господине заменик министер оваа предложена измена не ја сметам за коректна. Не ја сметам затоа што и ние додека зборуваме ние овде и почитувани колеги од мнозинството, сеуште не сме го елиминирале проблемот, додека зборуваме овде, со учебниците за ромската заедница, не сме ги елиминирале проблемите со учебниците на турската заедница. Ќе ве потсетам дека во еден период господинот Сарач зборуваше, мислам дека и неговиот колега од мнозинството, Хасипи всушност потврдија дека им требало помош од надвор да ги отпечатат книгите за децата од турска етничка заедница. Знаете зошто го велам ова затоа што сакам да бидам одговорен и да повикам на вашата одговорност. Не можеме да ги оставаме децата на ресавска школа додека во 21 век зборуваме за знаењето е сила, знаењето е моќ, додека во 21 век зборуваме за употреба на компјутери, а не сме им ја овозможиле хартијата на учениците.

Па луѓе, сите нивни родители плаќаат данок. Имаме обврска да им ја дадеме таа можност што сме ја пропишале и со Устав и со закон. Затоа се надевам дека ќе имате слух за искажаното и верувам дека ако пристапиме со вистинска добронамерност, овој предлог навистина нема да изгледа вака и нема сега да бидат на оваа собраниска седница. Ви благодарам.

Јани Макрадули: Благодарам. 

За реплика е јавен господинот Александар Спасеновски, повелете.

Александар Спасеновски: Почитуван потпретседателе,

Почитуван колега Величковски, ќе се обидам да отидам чекор понапред во еден дел од вашата дискусија а тоа е во однос на знаењата кои што ги стекнуваат учениците, јас само би ви укажал на една генерална дебата која што во моментот се одвива веројатно на меѓународно ниво, а тоа е парадоксот на денешното светско образование, односно како е можно толку подобро да трае образовниот процес а толку помалку знаење да добиваат учениците денеска во светот, за разлика од пред повеќе години. Меѓутоа, тоа е генерална дебата и сите ние треба да ги бараме причините.

Меѓутоа, тоа за што пред малку говоревте, што говореа некои други ваши колеги и за што ќе говорат некои ваши идни колеги, заслужува одредена експликација. Имено, тоа е едноставното прашање, која е алтернативата на предлогот на Владата за воведување и развивање на концептот за бесплатни учебници? Дали беше, можеби алтернативата на потребата, условно речено, потемелно користење на учебниците, за што вие толку сликовите опишувате е можеби укинување на концептот на бесплатни учебници или враќање на работите по старо кога учебниците беа плаќани од страна на родителите, и кога знаеме како секој септември имавме масовни социјални експлозии, кога граѓаните на Република Македонија беа изложени на преголеми трошоци кога требаше да им ги купат учебниците на своите деца.

Во таа смисла би повикал за помалку драматизација. Сметам дека она за што говоревте е во функција на остварување партикуларна политичка корист, меѓутоа тука не ви се мешам.

Од друга страна, во однос на пролонгирање на рокот за користење на учебниците, тој се темели на неколку критериуми:

Прво, на истражувањата спроведени на терен и 

Второ, погрешно е да велите дека учебници што ви траеле шест години во шестата година би биле толку  дотраени што не би биле во ситуација да бидат употребувани од страна на учениците, бидејќи, како што тоа го кажа и заменикот министер, а претпоставувам и вие добро го согледувате, дотраените учебници, согласно одредени критериуми, би се менувале во тек, така како што се оштетуваат.

Од друга страна, кога зборуваме за грешки во учебниците, исто така е грев дека шест години ученици во Република Македонија ќе учат погрешни информации, што вие сте ги нашле во некои ќошиња, од морето учебници во Република Македонија, заради тоа што при секоја воочена грешка, ако не се лажам, Министерството за образование и наука ги презема соодветните мерки, тие учебници се коригираат, учениците во Република Македонија имаат можност да учат од учебници што не се грешни.

На крајот, во однос на знаењето што го добиваат учениците, да тоа е генерална дебата. Сите треба да одговориме како е можно денеска, во развиениот свет, толку многу повеќе да се учи, а сите заедно да констатираме дека се добива толку помалку знаење. Благодарам.
Јани Макрадули: Благодарам. 

За контра реплика е јавен пратеникот господин Ивон Величковски, повелете.

Ивон Величковски: Благодарам господине потпретседател.

Господине Спасеновски,

Јас ве разбирам тоа е дилемата. Исто како што се чудиме сите како е можно вие како Влада се повеќе да штедите, а ние како држава се повеќе да се задолжуваме.

Ве разбирам. Постојат многу парадокси во една земја како што е Република Македонија. На крајот на краиштата постојат многу парадокси и во светот, но останува фактот дека решението со шест години е решение што вие го нудите, врз основа на, ќе кажам уште еднаш половични параметри. 18 од 450 учиилшта, апсолутно нема врска. Тоа не е релевантен показател.

Но, она што е битно, вие нудите шест години и велите во тој циклус ќе се менуваат учебниците. Ако е така и ако имате редовна замена на учебниците, зошто го менувате рокот? Нека останат три години.

Да ве потсетам на уште една работа. во самата дискусија ви понудив солуција еве, одважете се, бидете на висина на политичката задача и кажете да, прифаќаме, во втора фаза ќе излеземе со амандман.

Ќе дадеме можност родителите, до колку сакаат да ги набават учебниците за своите деца, од сопствениот џеб, ако не ќе ги користат оние што им се ставени на располагање од Министерството за образование и наука. Благодарам.

Јани Макрадули: Благодарам и јас. 

За реплика е јавен пратеникот господин Самка Ибраимовски, повелете.

Самка Ибраимовски: Благодарам потпретседателе.

Благодарам колега Ивон што се загриживте и за ромската заедница. Само за вас да образложам нешто што нашата држава има потпишано документ кој се вика Стратегија и ја презема обврската да обезбеди бесплатно основно образование како и да создадат услови за редовно посетување на настава на Ромите.

Меѓутоа само накратко ќе ви кажам бројни причини заради кои степенот на образованието на Ромите се наоѓаат во вакво незавидно ниво.

Почитуван заменик министер, ако не се почитува Стратегијата да знаете дека целта на овој документ нема да има никаков ефект. 

Значи има неколку причини кои што ќе ги набројам. Тоа е мошне лошата социјална економска состојба на голем дел од ромските семејства. Голем процент на деца не се запишуваат во предучилишното образование. Број на деца кои се запишуваат на училиште е помал во однос на реалниот број на деца кои треба да бидат опфатени. Не постојат соодветни домашни услови за учење. Лоши услови за домување. Нерегулирано државјанство на значителен број на деца, го отежнувааат вклучувањето во образовниот процес. Мрежа на предучилишни и училишни установи за прифаќање на сите ромски деца е недоволно развиен. Недоволно познавање на македонскиот јазик кога децата се запишуваат во прво одделение и како резултат на тоа не може да се следи наставата. Голем број од запишаните деца се осипуваат во текот на осумгодишното училиште посебно петтото одделение. 

Сакам да укажам дека децата кои го поминале предшколското образование непосредно се приклучуваат кон етнички мешани одделенија. Воведување на асистенти кои говорат ромски јазик во училиштата каде има Роми од нулта година до петто одделение. Обезбедување на психолошка и педагошка помош за децата и нивните родители. Тоа се е напишано во Стратегијата на Ромите. Ова сега не се почитува. Тоа е едната работа.

Втората работа ...

Јани Макрадули: Ќе ве замолам господине Ибраимовски, ве молам стопирајте го времето, господинот заменик министер не може да ви одговори, ја злоупотребувате репликата кон господинот Ивон Величковски. Не можам како потоа на господинот Сафет Незири да му дадам збор да го објасни ова што го прашувате.

Самка Ибраимовски: Ова е објаснување за колегата Ивон бидејќи кажа дека треба и за ромската и за турската и за другите заедници, па еве јас користам прилика и да го повикам и заменикот министер, бидејќи тој е тој што треба да ја спроведува стратегијата. 

И на крајот сакам да кажам дека во тетовските средни и основни училишта книги нема доволно, се фотокопираат и се штампаат, тоа го знаат сите професори, го знае и раководителот на Секторот за образование во Тетово, господинот Халили дека поголемиот дел од средното образование во Економското училиште се служат со фотокопии, бидејќи ги немаат книгите потребни за настава. Тоа го знаете сигурно. Благодарам.

Јани Макрадули: Благодарам и јас. 

За контра реплика е јавен пратеникот господин Ивон Величковски, повелете.

Ивон Величковски: Благодарам господине потпретседател.

Се јавив за реплика дури на крајот кога всушност ја видов суштината на забелешката на колегата Ибраимовски. Но, прашањето што треба да си го поставиме овде е всушност од каде и од кога Министерството за образование и наука конечно ќе ја преземе обврската да ја исполни, практично, законската обврска да ги достави овие книги, бидејќи да ве потсетам, денеска веќе се ближиме кон крајот на првото полугодие од оваа учебна година. Тука е проблемот што на овој начин, практично, оставаме цели генерации и натаму без книги. Да ве потсетам дека тие книги им се потребни и тука особено сакам да го потсетам господинот заменик министер дека книгите им се потребни и за матурата и за екстерното оценување, што го имаат по закон.

Значи ова е само еден дел од проблемите. Сметав дека не е соодветно да го опфатам со оваа тема. Но, останува како отворено прашање, бидејќи учениците имаат потреба да ги користат овие исти книги и при овие два процеси.

Јани Макрадули: Благодарам. 

За реплика е јавен господинот Игор Ивановски, повелете.

Игор Ивановски: Почитуван потпретседателе, колега Величковски, 

Дебатава околу учебниците во основно и средно образование ја покажа целата мизерија и дебакл на класичното катастрофално водење на една од политиките на оваа портокалова Влада, што е пералница на пари.

Под број еден, ајде да расчистиме околу финансиите, бидејќи се истакнува еден термин или флоскула што не е точна, дека постои бесплатно образование. Лага. Овие учебници не се бесплатни. Овие учебници се платени од Буџетот, а Буџетот се полни од даноците на граѓаните. Родителите кои очекуваат бесплатни учебници за своите деца веќе еднаш ги платиле на индиректен начин овие учебници.

Број два, платени се поскапо, бидејќи наместо да се воведе конкуренција во печатењето, што е техника и тука да се постигне пониска цена, се воведува конкуренција во понудата на знаењето, на најлош можен начин.
Значи, родителите ги платиле учебниците, ги платиле поскапо, и број 3 не ги добиле нивните деца на време. Имавме ситуации каде што на крајот од учебната година во седмо и во осмо одделение учениците ги добивале учебниците. Значи, во Македонија бесплатно образование е лага. Не постои. Дотолку повеќе што учениците морат да ги плаќаат со свои пари работните тетратки што се поскапи од самите учебници, што е парадокс, бидејќи работната тетратка е методолошки инструментариум, во поддршка на учебникот што е во основата и сршта на образованието. 

И конечно ако негде вмровската влада катастрофално згреши тоа е во овој дел и предизвикува последици со години, бидејќи пропустите во основното и средното образование се одразува на факултет, а после факултет и дефинитивно во целокупниот концепт на учење тн., доживотно учење на сите граѓани на оваа држава. И сега доаѓаме до најголемиот дебакл и пропааст на оваа политика. Не само што не се бесплатни туку се претплатени учебниците заради криминал и пари. Знаеме дека сите учебници се печатат кај Ратко Димитровски, градоначалникот на Кочани, довчерашен пратеник на ВМРО ДПМНЕ. Но, најголемиот пропаст е во делот на квалитетот колега Величковски и вие во тој дел зборевте. И само два примера ќе дадам цитат кој што на сите ви е добро познат морам да го прочитам да не згрешам и да не го навредам авторот. 

За  учебник во втора година средно, вели: бело теле, бела крава, бело млеко нам ни дава. Замислете во втора година средно, кога во мое и во сечие време порано се учеа руските и светските класици во литературата. Кога се учеа законите за термодинамика и за њутновите закони во физиката, се учеше органската и неорганската хемија македонските средношколци ги учат дека белата крава и белото теле млеко ни давало. Замислете и телото давало млеко. Е, ова е вмровското образование што ќе ни се врати како бумеранг на генерации нанапред. 

Јани Макрадули:  Благодарам. 

За контра реплика е јавен пратеникот господин Ивон Величковски, повелете. 

Ивон Величковски: Господине Ивановски морам да изразам две жалења. Прво, што морам со вас да се согласам комплетно што зборува дека ситуацијата е премногу драматична, бидејќи ако имало разлики во нашите видувања и немало да биде така страшно. Ама ова последниов пример навистина зборува за тоа каква инвентивност сега имаме ние во нашите учебници кои треба сега 6 години да им траат на учениците и какви нови квалитетни сознанија кои ќе им дадат нова моќ им даваме ние на нашите ученици. 

Значи видете веројатно поттикот на оваа Влада е всушност да се дојде до нови научни откритија и до нова генетика за да може и телето млеко да даде, и веројатно дека преродбата проширена и надградена и манифстот на квадрат и тоа немојте да го исклучувате како можност. Само навистина надвор од овие 25 илјади квадратни километри, тоа некаде ќе функционира. Ви благодарам. 

Јани Макрадули:  Благодарам. 

Следен за збор е пратеник госпоѓа Ана Павловска Данева, повелете. 

Ана Павловска Данева: Ви благодарам господине потпретседател. 

Почитувани пратеници, интензивно ја следам дебатава, се надевам и сите останати иако не гледам дека некој се јавува за збор. Околу прашањето дали и телето може да даде бело млеко или не, што само зборува за апсурдот со кој што сите ние се соочуваме. Инаку ова е учебник, рече пред мене еден од репликантите од ВМРО ДПМНЕ, мислам колегата Спасеноски, дека некои наши пратеници се трудат од ќоше или од фуснота да ги извлечат грешките од учебниците. Не е така колега Спасеноски. Ова не е ниту во ќоше, ниту во фуснота ставено. Ова е ставено во учебник за втора година средно образование што нашите колеги утре ќе дојдат кај нас во високото образование го учат и тоа им дава темел или фундамент за да продолжат понатаму со образование. 

Она што сакав да го соопштам пред македонската јавност но и пред вас почитувани колеги и би сакала да се усогласите со тоа е фактот дека оваа измена на Законот за учебници во основно и средно образование всушност значи уназадување на една социјална мерка која беше промовирана претходно од претходниот минис​тер и претходната Влада, како голем успех на Владата делење на бесплатни учебници, што се покажа дека ниту се бесплатни ниту  навистина ќе имаат голем бенефит граѓаните од оваа мерка. Имено, доколку било предвидено претходно три години, тоа никој не и го кажува на јавноста дека прво Владата сметала дека би можеле три генерации да користат едни учебници, а потоа увиделе дека нема можности или потреба да се препечатуваат, па сега го пролонгира рокот и 6 цели генерации последователно треба да користат еден ист учебник. Се поставуваат неколку прашања при оваа констатација. Дали навистина на сите граѓани на Република Македонија им е потребо без да имаат право на избор да користат тн., бесплатни или државни уичебници. Нека каже отворено оној кој не се согласува со мене, а јас одговорно тврдам дека секој од нас, присутните во оваа сала имаме можност да им купиме на своите деца учебници, на своите ученици деца во основното и средното образование. А знаете дека сме приморани сите да ги користиме државните? Зошто?  Како нас вакви кои можат да си приуштат постојат многу други надвор од салава, Исто како што знаеме, исто како што постојат многу граѓани кои не можат да си дозволат учебници. Зошто Владата не стави сите во урамниловка. На тоа даде одговор претходно колегата Ивановски но уште и неколку  други говорници од СДСМ бидејќи на тој начин  заработуваше некој пари. Бидејќи требаше одеднаш да се отштампаат и да се испечатат многу, многу учебници книги преку една вмровска, звинете но така е преку една фирма на ВМРО ДПМНЕ на градоначалникот на Кочани и на тој начин некој заработува и поединци, а и партија и одредени правни лица. Немаше потреба за сите одеднаш и да се каже дека тие ќе траат три години, па за сега да ни објаснува Владата дека нема да траат три туку ќе бидат 6 години. Ако малку се потрудиме аналитички да размислуваме, кажете ми дали некој од тука ќе се согаси дека 18 училишта, 9 основни, 9 средни, се репрезентативен примерок имајќи предвид дека имаме преку 450 школи во Македонија. Дали три општини од 84, Скопје Гостивар и Куманово, се репрезентативен примерок дека 84 постојат во Република Македонија. Извинете господине заменик министер, мене навистина не ми е јасно како тоа ги одбравте токму овие три општини и токму овие 18  училишта за таму да ни кажете дека сте наишле на состојба, дека сте стекнале учебници кои воопшто не се допрени, и од таму сте извлекле заклучок тоа беше изнесено во образложението што го кажа претставникот на министерството во Комисијата за образование, во собраниската комисија и од таму да извлечете заклучок ако има непипнати учебници после три години дека не треба да се препечатуваат туку овие можат да ги користат 6 генерации. 

Како пратеник, како човек, како родител, како професор, сеедно јас заклучувам две работи. Ако три генерации користеле учебник кој не е пипнат, министерството сериозно треба да се загрижи зошто е тоа така. Има два одговора. Или сте влегле во училиште со ислучително низок квалитет на знаење на учениците што не ги пипнале три генерации учебниците и останале непипнати, или децата трпат ужасни притисоци и фрустрации исто такако и нивните родители, децата се плашат, имаат страв од учебник, страв бидејќи некој им го дал, големата рака, и сега се грижи, го притиска и ќе биде казнет ако нешто сторил. Сите што сме родители, што имаме пријатели родители на деца, особено основци, знаеме дека се фрустрирани кога ќе ги добијат учебниците, ако ги добијат на време, не смеат да се шкртаат, не смеат да се пишуваат, не смеат да се свиткаат листовите и буквално секое второ или трето семејство ги копира бидејќи и во продажба не може по пазарна цена да се најдат, па родителите кои можат да си дозволат да купат, а нема, не смеат, ги копираат учебниците, на страна се става она што државата им го дала бесплатно и се учи од фотокопии. Секој од нас морал да помине барем основно образование, не постои учебник по математика за најниските класови во основното образование, не постои ни учебник по мајчин јазик, буквар каде што детето не е задолжено и на крајот на кариштата има потреба да пишува во самиот учебник, да ја реши задачата и да го извежба пишуањето на буквите покрај работните тетратки и еден куп други работи што дополнително се плаќаат. Сега тоа е забрането, а ако е сторено обично во јуи се случува масовно бришење, се собираат по дома деца и бришат заедно учебници, трошат гуми за да може да ги вратат неоштетени за да не бидат опоменати од страна на надлежните во училиштето, бидејќи тие ни криви ни должни после трпат репресија од страна на Министерството за образование и наука. 

Некој на Комисијата за образование и наука ми реплицираше, некој од пратениците на ВМРО ДПМНЕ дека навредливо било она што го говорам дека родителите и децата се  фрустрирани. Не, не е навредливо ни најмалку, туку е искрено да се каже дека граѓаните трпат фрустрации, особено оние што имаат деца основци, а и децата заедно со нивните родители, па некој препорачал од нашите колеги, чинам господинот Велјаноски да почнете наместо 6 години да ви траат учебниците, ако може малку подолго да го пролонгирате и тој период, да почнемете да печатите со железни корици учебници, можеби така ќе може и до 15 години да тераат и нема да бидат оштетени, децата ќе бидат барем малку од малку порастоварени, бидејќи знаеме дека железо нема да можат да искршат. 

Велите господине заменик министер, не се сеќирајте, оние кои ќе бидат многу оштетени пред 6 години се рзбира дека ќе бидат вратени и за тоа ќе надомести државата. Не, не може да се разбере нешто што не е напишано во закон. Вие сте решиле дека со закон ќе го анулирате рокот на траење на учебник за дете во основно и средно училиште, па сега сте решиле тој рок да го измените со закон одосно да го пролонгирате од 3 на 6 години. Каде пишува во Законот дека ако биде оштетен во меѓувреме државата ќе ја сноси таа материјална штета. Тоа не го пишува. Ако не го пишува не само што не се разбира туку се знае дека нема да биде така. 

Понатаму, сте решиле со законска одредба да утврдувате рок на траење на учебник, што е нонсенс, нема држава во која се носи закон во кој стои колку години ќе се користи учебникот, затоа што и нема држава во светот која дели бесплатно учебници на оние што им треба и на оние што не им треба. Меѓутоа, кога се прекардашија сите мерки на популизам пред некоја година кога се воведе оваа мерка, наводно социјална, и сега треба да се ретерира назад смислувате начини како тоа да го ублажите. Интересно е дали ќе трае учебникот 3 или 6 години, регулирате со закон, а како око не ви трепнува што во Законот не ставате ама баш ниеден критериум по кој ќе ги плаќате луѓето кои ќе бидат членови на Националната комисија за образование. Во закон уредуваме три години или 6 години ќе траел учебникот. Сега решила Владата 6 години ќе трае секој учебник на секое дете, ама во Закон не ставаме одредба по кој критериум ќе се раководи Владата кога ќе утврди тарифник за исплаќање на паушали месечно на луѓе избрани да седат во Националната комисија за образование, туку единствениот критериум што го внесовте е редовноста на доаѓање на седници. Господине заменик министер, зошто не предвидите мерка критериум редовност за доаѓање на седници на министрите на Владата, па по тој критериум да ги исплаќате, тогаш нема да мора и вие исто како националната комисија ама баш ништо да работите, само појавете се на седница на Влада кога вашиот министер нема да може, вие наместо него, тој кога ќе може и по тоа нека биде плаќан. Ви делува нелогично, нели, се смешкате, и мене ми е смешно. И ние не сме платени како пратеници овде според редовноста на доаѓање, не ни зависи од тоа платата. 

Од тука ве прашувам како тоа членовите на Националната комисија за образование ќе ги наградувате парично според нивната редовност на доаѓање на седндицата. Што значи тоа ако некој доаѓа и уста не отвори следните 4 години колку што ќе трае мандатот, година, сеедно. За што ќе го наградите господине заменик министер и колку пари ќе го наградите и со чии пари. На крајот на краиштата, бидејќи до пред некој ден додека не влезе во собраниска процедура предлог законот за да се пролонгира печатењето на учебниците наместо на три, на 6 години, претпоставка е дека Министерството за образование и наука имало планирано буџет и планирано пари за препечатување нови учебници, бидејќи истекува третата година. Одеднаш решавате дека заради тоа што во Кумаово Скопје и Гостивар во само 18 училишта сте нашле учебници кои биле непипнати, здрави и добри, дека нема потреба да ги препечатите, туку уште три години ќе ги користат, вкупно 6 генерации, јас ве замолувам да одговорите каде се парите што ги планиравте за препечатување на учебниците, ако сте ги планирале. Ако не сте ги планирале, одосно ако ги немате парите во буџетот на Министерството за образование и наука кажете отворено дека буџетот на министерството нема пари, од тука барам мерка за лечење на раните, а тоа е учебниците да траат 6 години, односно да ги користат 6 генерации. Но исто така да кажеме дека државата, Владата, буџетот има пари за тендери, има пари за споменици, има пари за разноразни работи кои се луксуз за секој граѓанин на државава, но нема пари на децата да им обезбеди учебници и притоа инсистира сеуште на мерката на секој да му се обезбедува, без оглед дали имал или немал потреба да му биде даден бесплатен учебник, бидејќи има граѓани, има семејства кои можат да приуштат на своите деца да им купат учебници. Тие пари искористете ги, дајте им ги на социјалните случаи како што секаде во светот бива, па тие нека ги користат една генерација, две, зависи од тоа колку ќе биде оштетен или неоштетен учебникот. Ние навремето сме немале бесплатни учебници во оној наводно лош комунистички систем, сите сме купувале, нашите родители купувале и знаеме колку може да се користи, сме давале на другари и сме позајмувале, но тоа е една, две генерации, преку сила три генерации. Шест генерации да користат учебници ако навистина тие сакаме да учат е апсолутно невозможно и ирационално. На овој начин само ги покривате буџетските дупки господине заменик министер, исто како што секое друго министерство го прави, сега сте дошле на ред и вие и вие сте принудени со наводни социјални мерки да го крпите буџетот на државата кој беспоштедно се троши од политичката елита на власт. Благодарам. 

Трајко Вељаноски: Благодарам. 

Заменикот министер за образование и наука има реплика, повелете. 

Сафет Незири: Благодарам. 

Почитувана госпоѓо пратеник, можеби ништо не е совршено и идеално, можеби не може да има такво совршенство, во светот нешто што се работи се уредува, но може да се смени ова во иднина. Јас не велам дека ова е нешто совршено и идеално што се однесува на издавањето на учебниците, односно пролонгирањето од три на 6 години. Не е во ред да се анимира пошироката македонска јавност, родителите на оние деца кои учат во училиштата дека наводно ќе останат без  учебници. Одговорноста е на Министерството за образование и наука и на Владата на Република Македонија. Секој ученик во Република Македонија, основното образование е уставна категорија, е обврзан со Уставот и со закон е задолжително и средното образование. Затоа, секој ученик има учебник на својата клупа и пред себе. Ниту еден ученик нема да има без учебник. Дали ќе биде учебникот повеќе или помалку оштетен, ќе нагласам по трет или четврти пати, Министерството за образование и наука на перманентен начин ги снабдува сите оние училишта според констатациите на училишните комисии кои се формираат дека некој учебник, без оглед по кој предмет, не може истиот и понатаму да се користи од учениците, Министерството за образование и наука ќе го обнови тој учебник и тоа во обем колку што е потребно. Покрај оваа светска економска криза која на некој начин влијае и врз Македонија, не велам дека сме богата држава, знаете и самата, меѓутоа, сепак се обидуваме на разни категории во нашето општество да им овозможиме на сите да учат со учебници, како оној што е богат, така и оној што е од средната општествена категорија, така и оној сиромашниот, сите да ги имаат истите можности, барем во средното и основното образование да ги имаат тие права. Секогаш можеме да најдеме недостатоци во Законот, тој не е идеален, тој не е ни Куран ни Библија, тој може да се измени дури и утре, доколку ние оцениме и констатираме дека треба да се измени, ние и вашите сугестии како опозиција ги имаме пред нас и се разбира и во иднина ќе ги имаме сугестиите не само на македонската туку и на албанската опозиција и на парламентарното мнозинство, на сите, но ние сме институција која ќе ја следи редовно работата и ќе констатира кога некој учебник треба да се измени или не. Мислам дека оваа програма на Владата, посебно на Министрството за образование и наука за бесплатни учебници е навистина голема помош за сите општествени слоеви во Република Македонија.

Трајко Вељаноски: Госпоѓа Ана Павловска Данева има контра реплика, повелете.

Ана Павловска Данева: Господине заменик министер, јас уште еднаш ќе ви повторам.

Вие 4 - 5 пати велите дека повторувате, јас точно ве пратам од завчера, 4 - 5 пати повторувате дека ако многу е оштетен некој учебник вие иако не му поминале 6 години ќе го замените односно Министерство за образование и наука ќе излезе во пресрет и ќе ги менува таквите многу оштетени или малку оштетени.

Јас најодговорно ви тврдам дека ако немате, а немате, не ми одговорите дали имате таква законска одредба, тоа е затоа што нема таква законска одредба, ако нема нема да ги менувате учебнцитие. Многу паушално и дискреционо ќе ви биде даде право да одлучувате кој е многу, а кој малку оштетен учебник.

Оттука бидејќи ветивте, кажавте, изјавивте дека не сте сигурни дека е ова идеално решение односно нема идеално решение и дека имате слух за опозицијата, еве од сега ви најавувам во следното читање на овој закон ќе добиете од нас амандмани за измена на овие законски одредби, разгледајте ги малку посериозно па ќе се видиме и тогаш и ќе видиме кој ќе биде вашиот одговор.

За жал претпоставува тие ќе бидат одбиени.

Трајко Вељаноски: Благодарам.

Има реплика господинот Александар Спасеноски, повелете.

Александар Спасеноски: Почитуван претседателе, почитувана колешке.

Не можам да разберам, но тоа е прашање на кое што вие треба да си одговорите како можете на една идеа која што со акламација беше прифатена од страна на граѓаните на Република Македонија за воведување на бесплатни учебници толку жестоко, толку напорно, еве веќе втор ден да напаѓате со сите оружја. Јас претпоставувам дека имате некаква интерна политичка математика, меѓутоа тоа е прашање на кое што вие треба да одговорите.

Од друга страна се поставува прашањето и за разлика од некои претходни дискутанти, вие отидовте еден чекор напред, а тоа е дека од вашата дискусија можа да се насети дека всушност СДСМ предлага стопирање на овој концепт, бидејќи е погрешен, бидејќи е штететн и бидејќи не одговара на потребите на образованието при што по некоја аналигија можам да заклучам дека вие предлагате воведување на концептот на платени учебници директно од страна на граѓаните, секој први септември, на почетокот на учебната година. Доколку тоа е ставот мислам дека е во ред тоа јавно да се соопшти за да знаеме кои се двете позиции. Едната која што смета дека треба да се продолжи на концептот на давање на бесплатни учебници и другата која што вие полуотворено ја начнавте, а тоа е стопирањето на овој концепт и воведувањето на праксата на имање на учебници кои што се платени од страна на граѓаните на Република Македонија. 

Од друга страна кога го спорите самото пролонгирање на рокот на користење на учебниците од три на шест години сметам дека терба да ви се укаже на неколку работи.

Имено, не сакам да бидам малициозен, меѓутоа спорењето на анкетата која што ја направило Министерство за образование и наука е исто како што пред изборите беше спорен фактот дека врз основа на анкетни истражувања ВМРО-ДПМНЕ ќе победи односно опозицијата ќе загуби на изборите. И тогаш како и сега беше употребувана формулацијата дека најголемата анкета е на денот на изборите и се потврди анкетата. Претпоставувам дека слично или исто и во овој случај ќе биде. Фактот дека била направена анкета во 18 училишта е доволно да се заклучи дека тоа е репрезентативен примерок врз чија основа бил изеден заклучокот дека учебниците ќе се користат 6 наместо 3 години.

Од друга страна при анализата за тоа дека учебниците ќе се користат 6 години треба да земеме два факта.

Прво, дека сите оние дотраени учебници во текот на годините постојано ќе се заменуваат што укажува на фактот дека постојано ќе имаме одреден стандард на квалитет на учебниците кои што ги користат учениците и 

Вториот факт дека сите оние воочени грешки како што реков и повторно ќе кажам, во одредени ќошиња од морето на информации во сите учебници, во сите смерови, по сите предмети во образованиот систем во Република Македонија, доколку се воочат ќе се променат.

Трајко Вељаноски: Госпоѓа Ана Павловска Данева има контра реплика, повелете.

Ана Павловска Данева: Почитуван господине Спасеноски, не, не сакав да ви кажам дека мислам дека треба граѓаните да купуваат учебници, туку сакам да ви кажам дека сметам и јас и целата целата пратеничка група на СДСМ и цела македонска јавност сака да престане перењето пари што го прави прикажувајќи притоа дека се борите за подобрување на социјалната положба на граѓаните.

Ви кажав дека масовно штампање на учебници кои ќе се делат секому и каде што треба и каде што не треба за да заработи градоначалникот на ВМРО-ДПМНЕ на Кочани и неговата приватна печатница не е во ред. Дека е тоа крадење народни пари за да заработува еден партиски функционер и партијата од тоа да ќарува.

Што се однесува до репрезентативност на премиерокот најмалку од вас очекував, бидејќи знам дека сте морален да полагате методологија на општествени науки и знаете дека не може примерок кој брои 18 објекти, а ги има 450 и повеќе да биде репрезентативен. Ако има над 84 општини во Македонија, три општини не се репрезентативен примерок. Тоа вие многу добро го знаете.

Трајко Вељаноски: Благодарам.

Гоподинот Изет Зеќири има реплика, повелете.

Изет Зеќири: Почитуван претседателе, почитувана пратеничке Ана.

Вие како уневерзитетски професор, прво јас сакам некои дилеми и некои прашања да поставам до вас особено околу член 7 каде што се вели дека Националната комисија е составена од 21 член кои ги именува и разрешува Владата. Од редовите на професорите во оваа Комисија ќе има 14 члена. Сите членови ќе ги именува и ќе ги разрешува Владата и плус 7 члена од средно и основно образование. Дали мислите дека Владата го става целосно под контрола овој орган, оваа Комисија. Дали не е подобро како што се прави во сите држави, интеруниверзитетска конферанција да предлага барем 4 члена. Тие 4 члена да ги предлага Владата како што  е во сите држави, а другите десет членови да ги прадлга Интеруниверзитетската конференција од редовите на професорите на универзитетите и државните и приватните. Тогаш ќе имавме една комисија која немаше да работи  по диктат, туку професионално ќе си ја вршеше својата работа.

Второто прашање е каков е односот кога од страна на професорите ќе имаме 4 професори од областа на јазиците, двајца членови од областа на општествените и хуманитарните науки, 4 професори од областа на природните науки и 4 професори од уметностите и спортот, како и 7 членови од средно и основно училиште, бидејќи се работи за книги од средно и основно училиште требаше барем десет члена да бидат од страна на средното и основното образование.

Мислам дека и во оваа Комисија ние ќе имаме партиски професори.

Ако предлагаше Интеруниверзитетската конферанција немаше да имаме партиски професори туку ќе имавме професори од фелата, професионални, кои ќе ја вршат работата на професионален начин. Вака, тие професори што се блиску до ВМРО-ДПМНЕ ќе бидат членови и тие што се блиску до ДУИ и нема да имаме професоинална комисија и ќе ги имаме проблемите во врска со книгите за основно и средно образование. Ова е дилемата. Значи Интеруниверзитетската конференција е органот што треба да предалга, а не да предлага Владата и да разрешува членови.

Трајко Вељаноски: Госпоѓа Ана Павловска Данева има контра реплика, повелете.

Ана Павловска Данева: Господине Зеќири, во целост се согласувам со вас, меѓутоа само ќе ве потсетам дека пред една година од прилика Универзитетот, кога зборував за Универзитетот зборува за сите високи установи во Република Македонија целосно ја изгуби својата автономија со режимот што го воведе тогашниот министер Тодоров. Оттогаш па наваму ниту едно тело на Универзитетот, па ниту на универзитетите вклучително и  Интеруниверзитетската коференција се почитува, ниту пак има своја самостојност и автономија.

Токму од тие причини ниту едно тело, ниту еден орган поединечно, ниту пак Универзитетската конференција не се консултира и не се прашува за мислење кога Владата одлучува именува членови, професор на разно разни владини тела, туку самата таа одлучува по сопствен изор без никакви критериуми како што кажавте, за жал, морам да се согласам со вас да именува партиски универзитетски професори нешто што никогаш ниту било ните се надеваме нема да биде по заминувањето на оваа власт.

Трајко Вељаноски: Благодарам.

Господинот Станковиќ Малиша има реплика, повелете.

Малиша Станковиќ: Благодарам претседателе.

Почитувана колешке, јас со внимание ја следев вашата дискусија како и дискусијата од претходните два дена која што се одвиваше во Собранието на Република Македонија и можам да кажам дека веќе се наслутува ставот кој што вие како опозиција го пренесувате и ставот кој што во глобала го имате во врска со ова прашање. 

Првата работа која што јас би сакал  со вас да ја продебатирам односно да ја разјасниме ако треба и на граѓаниве на Република Македонија и тоа дека пред донесувањето на овој закон и тогаш граѓаните на Република Македонија плаќаат даноци, тогаш плаќаат такси и тогаш ги плаќаат сите оние работи кои што требаше спрема државата, но не добиваа бесплатни учебници. На први септември истите тие граѓани ќе мораа да отидат и да си купат учебници за своите деца. Вие, а и целата македонска јавност многу добро знае дека и тогаш најголем дел од граѓаните на Република Македонија не одеше да им купи нови учебници на своите деца туку купуваа половни учебници. Така сме се школувале ние, така се школуваат 90% од барем од мојата генерација, генерацијата пред мене, генерацијата после мене. Значи, купуваа половни учебници зависно од тоа во каква кондиција беа тие поволни учебнции, така и ги плаќаат. Тоа беше реалноста во Република Македонија и сега имаме еден закон кој што вели дека на тие ученици ќе им бидат дадени бесплатни учебници. Оттаму и произлегува тоа дека се работи за бесплатни учебници без разлика на тоа што парите за тие учебници се од Буџетот на Република Македонија. 

Јас со вас би дебатирал во врска со едно прашање кое што вие го отворивте или наметнавте. Вие рековте дека родителите и учениците се фрустрирале од самиот факт што учениците не можеле да шкртаат по учебниците, не можеле да ги превиткуваат страните на учебниците, не можеле да ги кинат, не можеле да ги оштетуваат. И сега вие сте еве професор, вие сте на некој начин, туку сте директно во образовниот процес. Зарем треба еден ученик да го фрустрира, или еден родител да го фрустрира, родителот ќе биде исфрустиран ако детето не може да го кине учебникот. Ќе се исфустрирал родителот ако детето нема да го шкрта учебникот, нема да го фрла учебникот, немало да ги витка страниците на учебникот. 

Почитувана колешке, за мене е нормално дека е тоа еден ученик кој што ќе добие учебник треба спрема тој учебник да се однесува онака како што треба. Не треба да го шкрта, да го кине, да го бои, шара, итн., барем така не учеле, за мене и ден денеска тоа е сосема нормално. И сега вие ако сметате дека од таа некоја искривена призма на шкртање и кинење на учебници сега ќе се фрустрирале учениците и родителите јас лично сметам дека од таа работа нема да се фрустрираат и повторно ќе ви кажам оваа метода на делење на бесплатни учебници е позитивна и вие тоа го знаете и како социјалдемократи сметам дека треба таква метода и да подржите.

Трајко Вељаноски: Благодарам.
Госпоѓа Ана Павловска Данева има контра реплика, повелете.

Ана Павловска Данева: Почитуван господине Станковиќ, би сакала да ви одговорам на двете ваши дилеми.

Прво, ниту еднаш не реков дека е нормално да се кинат и да се прешкртуваат учебниците, а ова што вие го кажавте значи ваша потреба или желба да ги сатанизираме учениците. Не, кога ќе имате дете и кога ќе биде второ, трето или четврто одделение во школо ќе видите дека има математички задачи во учебникот по математика каде што треба да се пополни празно квадраче, на пример, еден плус квадраче еднакво на два. Таму треба нешто да се впише. Така се учи господине  Станковиќ, јас не знам како сте учеле од учебниците што сте ги имале, меѓутоа се учи математика со пишување. Исто е и со букварот по македонски јазик по албански и останатите мајчини јазици. Што се однесува пак до времето кога луѓето плаќале даноци, СДСМ не им делел наводно бесплатни учебници јас ќе ви кажам што денеска пишуваат вашите, наши, секакви медиуми во Република Македонија кои постојат. 

Дневник на 25.10.2011 година вели: ако изгубиш учебник нема каде да го купиш.

Утрински, учебниците ем со мани ем ги нема.

Нема бесплатни книги за учбниците, Дневник 29.08.2011, итн. 

Трајко Вељаноски: Благодарам.

Госпоѓа Мираковска Соња има реплика, повелете.

Соња Мираковска: Благодарам претседателе.

Колешке Ана, се согласувам со вашите констатации по повод предлог законот кој го имаме пред нас. Овој предлог закон е дефинитивно признавање дека Владата направи грешка и  дека целта беше единствена  пари, пари и само пари. Нешто многу слично тоа беше можеби продолжение на она акција што беше направена со компјутерите во училиштата. Требаше сега да се најде нова форма како да се обезбедат многу пари наеднаш и за да ја постигнат таа цел, за жал, кога целта е неискрена, кога намерите се неискрени и кога нема добро да се обмисли што ќе донесе едно вакво решение се појавија сите слабости и овој закон се претвори во една дубиоза. 

Во функција на таа одлука на Влада мораше еден куп решенија погрешни да се направат, се уништи квалитетот и интересот за создавање на квалитетни учебници воопшто се уништи целото учебникарство, значи се тоа требаше во пакет да се промени за да може вака во акција да се нудат, прво да се печатат учебници, се појавија многу учебници кои беа крајно неквалитетни во кои имаше многу грешки, го одземавме авторското право на сите оние кои со закон се одзема авторското право на оние кои создаваат учебници за на крај сега со овој закон Владата да признае дека идејата е лоша, дека тоа не е начин како ќе го подигнете, дека ќе помогнете на граѓаните и како ќе го подигнете нивото на образование и дека сфати, можеби сфати, можеби никогаш тоа нема да го признаат на овој начин создадоа Ресавска школа од образовниот систем. 

И на крај она што е основна констатација, Владата сфати дека нема пари и затоа требаше тој рок од три години да се помести на 6, па сега ќе видиме ако граѓаните прифатат добро е, ако има удар врз нас се надеваат врз Владата во нејзино име зборувам, се надеваат дека тој удар ќе биде мал, дека популизмот ќе биде сепак поголем и подоминантен, како сега да се извлечат од оваа ситуација се поставува прашањето. 

Уште еднаш ќе повторам, кога намерите не се искрени, тогаш резултатот е ваков и тешко ќе биде да се извадите отпосле од ситуацијата која ја создадовте. Едноставно направивте хаос во учебникарството. 

Како социјалдемократи се залагаме да им се помогне на граѓаните, но точно е дека тоа не беше начин, вие срушивте се за една популитичка мерка, да успеете да промовирате во јавноста. Благодарам.

Трајко Вељаноски: Госпоѓа Ана Павловска Данева има контра реплика, повелете.

Ана Павловска Данева: За жал морам да се согласам со вас госпоѓа Мираковска, во целост, всушност на самиот почеток во мојот говор истото го искажав јас дека ова е ретарирање на Владата и токму тоа го побарав од заменик министерот јавно да го каже, ако до сега имало некоја социјална мерка која наводно требало да подмири три генерации ученици и родители се разбира, сега наместо три тие ќе бидат шест, а на крај се испостави и како нецелисходна и како тешко применлива и ќе доведе до претпоставувам многу брзо веќе следната учебна година ќе се добиеме со нов предлог закон од страна на Министерството за образование каде што уште еден чекор назад ќе се ретерира. Ова набрзо исто така со жалење можам да констатирам дека многу брзо ќе добиеме еден ваков предлог закон во поглед на учебникарството во високото образование каде што уште една голема пералница на пари направи оваа Влада преку издавање наводно на преводи на бројни значајни учебници од странство, од странски автори кои ден денеска на сите, буквално на сите факултети и универзитети широм Македонија седат во библиотеките и фаќаат прашина неупотребени и неисикористени.

Трајко Вељаноски: Благодарам.

Господинот Јани Макрадули има збор, повелете.

Јани Макрадули: Благодарам претседателе.

Господине заменик министер, прво да изразам разочарување што министерот не е тука, вие добро е што сте тука бидејќи припаѓате на оваа професија. Министерот, се спасивме од еден нестручен кадар во образованието дојде друг и кој ќе ги трпи последиците, тоа ќе бидат за жал децата во Република Македонија.

Вие кога  реплициравте пред два дена на господинот Митре Велјановски, рековте дека тоа не е црно бел филм. Да, тоа не е црно бел филм, ова е Титаник во боја, што овој закон има врска единствено со фактот дека образованието во Република Македонија пропаѓа бидејќи нема пари и дека сите тие пари што се потрошија на глупави реклами и на трикови, денес си доаѓа по своето.

Минатата недела кога бевме во Велика Британија, во една од дискусиите еден пратеник од британскиот Парламент рече, нема закон кој нема финансиски импликации. Вие имате закон со кој велите ќе им давате надокнада на членовите, ама во насловот имате дека нема финансиски импликации, но тоа проаѓа и ние ќе си проаѓаме со тоа.

Кога дојдов во 2001 година во Собранието, кога беше почетокот на крајот на ВМРО ДПМНЕ, тогаш бидејќи не можеа да ги соберат пратениците од ВМРО ДПМНЕ, им даваа пари само за гласање. Вие го правите истото, вие не им давате пари за стручната работа на Националната Комисија, туку за број на присуство. Никогаш нема да го подржам квантитетот за сметка на квалитетот. Затоа нас но се случува и не точно, жал ми е што господинот Спасеновски излезе, сеуште е во сила учебникот по физика во кој, на експериментот дали има струја, фатете гола жица. Тука нема разлика дали е детето македонче или албанче, фаќаш струја во штекерот и знаеше каде ќе се најдеш, од другата страна. Тоа нема врска со етничката припадност, има врска со нестручноста на професорите што го пишувале тоа, или дека при ниски температураи полуспроводниците имаат својство на изолатори, а ако температурата е висока се лоши, што е лага, обратно е. Или на пример има тела кои ја пропуштаат светлината, таа појава се вика транспаренција. Господ да чува и да брани. Ќе се согласите и тоа нема врска кое дете од која етничка заедница е, тоа дете грешно се учи. Тој учебник е во сила, не е повлечен. За тоа сите граѓани на Република Македонија плаќаат данок на оваа држава за децата да учат грешни работи и сега нема  да ги учат три години, грешни работи, туку 6. Мојот внук е осмо одделение. Кога разбра за оваа измена вели, уф, во гимназија нема да добијам нов учебник. Значи едно цело средно образование нема да добие нов учебник, тоа е неговиот впечаток.

Денес господинот Станковиќ зборуваше за еден стерилен однос кон книгите, што јас не се согласувам. Денес едни од најпопуларните две орудија што се, се електронските читачи. Таму операцијата што ви ја дозволуваат единствено да читате, кога читате книги, е да маркирате. Значи само за тоа се решиле производителите, единствената операција ви е да направите хајлец на зборовите, бидејќи е природно, кога ќе учите и кога ќе сакате нешто да ви остане и  за да го пренесете, тоа да го заокружите или да го подвлечете, ама тоа е за луѓето што учеле и што не ги добивате оценките, како што сега се случува на многу од учениците да ни се поклонуваат оценките. Денес во образованието не треба да прашате што СДСМ вели, прашајте си ги градоначалниците на ВМРО ДПМНЕ што ќе ни кажат. Мислите дека Талевски во Битола е пресреќен што должи еден милион евра за превоз? Мислите дека во Скопје градоначалниците се задоволни затоа што Регулаторната комисија за енергетика ја изедначи цената на парното за школите и на јавните  установи со пазарната цена, за разлика од порано кога не беше тоа случај и дека  тие сега плаќаат 4 пати повеќе средства за топлификација, а од државата добиваат 4 пати помалку средства, освен ако не сте Ивица Конвески, ама и другите градоначалници  на ВМРО ДПМНЕ во Скопје, освен клонот по облека на Сашо Мијалков, кој добива повеќе, се незадоволни  од средства што се добиваат. Значи градоначалниците на ВМРО ДПМНЕ не можат да платат превоз, не можат да платат топлификација, кривични пријави добиваат за едн проект кој не беше добро планиран, компјутер за секое дете. Не треба нас да не прашувате, ова е најдобар доказ како ќе ги спасуваме, а и ќе го продолжиме учебник место три да трае шест години. Ова е само доказ дека одиме апсолутно во погрешен правец со концептот со образованието, концепт кој е дефиниран со една десетгодишна стратегија од 2005 до 2015 година, но за жал, која не се пренесува. Затоа денес ни се случува праткично професорите наместо да ја концетрираат својата наставна програма или часот што го држат во интереактивност со учениците, каде што се добиваат знаењата, за жал тие внимаваат дали некој го удрил глушецот, таму каде што има компјутери, што направил на тестатурата, дали срфа нешто, бидејќи не може уште да востостави, човекот со многуи знаења Иво Ивановски, систем за заштита, учениците да не пребаруваат по било кои сајтови, или да ги пазат учебниците дали некој шкртнал или не, бидејќи на ланецот на карање или на плаќање на штета, или односот ученик родител, така и ученикот кон директорот. Затоа мислам дека овој предлог Владата треба да го повлече, да признае дека нема пари во образованието, без разлика што буџетот на Министерството за образование, се вели дека најголем за 2012 година и дека од сите овие ставки тука што ги има може и мора да се најде решение за овој проблем, не смееме да ги оставиме учениците со лоши учебници, со лош квалитет, шест години во една стега да не можат да учат или интерактивно и самите со учебниците да работат.

Јас не сакам да ги навредам професорите кои завршиле факултет за физичко воспитување, само да изразам вчудоневиденост дека најголемиот дел или по мене голем број, доаѓаат од тој факултет во Националната рецензенска Комисија. Се сеќавате, сегашниот хирург Тодоров, тогашен министер за образование, кога трчаше по убениците па велеше јас сум крив, никој друг не е крив, ќе се поправат, ама од таа работа ништо не бидна, таму каде што има учебници се грешни, таму каде што учениците немаат учебници мака мачат како да стигнат до знаења, професорите и директорите повеќе се трудат како да обезбедат основни услови да преживее логистиката во основното образование, а министерот за образование му е срам да се појави или бега овде од Парламентот, место каде што треба да даде отчет зошто образованието ни пропаѓа по сите шафови, без разлика дали зборуваме за основното, средното или пак за високото образование. Затоа се надевам дека ќе проработи разумот. Знаеме дека законот за учебници го дотепа учебникарството. Овој закон кога се носеше, она што е симптоматично, но е преглед на разгледување во некои идни години, замислете во  исто место каде што се печатат учебниците случајно се печати и отчетот и манифестот на ВМРО ДПМНЕ, па малку ред физика, ред отчет, ред манифест, ред биологија, ред општество, ред манифест. И сигурно ВМРО ДПМНЕ ги платил сите тие страници верувам, ама тоа кога ќе дојде некое друго време. И затоа коректно, поштено е кон сите граѓани на Република Македонија да се каже немаме пари, бараме решение, ама не вакво какво што имате предложено, тогаш ние ќе ве подржиме заедно да сработиме она што најпотребно. Тоа е процесот на образование да не биде предмет на профит на  два, тројца, туку да биде средство за учење на идните генерации кои што треба да ја водат оваа држава. Благодарам.

Трајко Вељаноски: Благодарам.

Заменикот министер за образование има реплика, повелете.

Сафет Незири: Благодарам господине претседател.

Почитуван пратеник Макрадули, неколку пати ги спомнавте учебниците за математика. Јас можам само да ви спомнам една работа дека многу брзо во текот на оваа година ќе имаме навистина сериозен пристап како министер и како заменик министер во ова Министерство  сите учебници без оглед дали се работи за основно или за средно образование ќе се корегираат, ќе се објават повторно ќе се надминат сите проблеми кои што биле во тие учебници односно дали се работи за технички или пак граматички или фактографски грешки. Сите оние грешки кои ни се појавиле последните години ќе преземеме мерки да следната учебна година не се соочиме  веќе со тие проблеми.

Уште една информација. За образованието од прво до четврто одделение, децата воглавно користат учебници како тетратки, работни тетратки и истите тие ќе се објавуваат секоја година, нови учебници. Тоа што законот нуди  6 години, тоа е некој вид на слобода и за нашето Министерство дека всушност границата е  6 години, меѓутоа ние секоја година нови учебници. Тоа што законот нуди 6 години, тоа е некој вид на слобода и за нашето Министерство границата е  6 години, меѓутоа ние секоја година, може и секоја година, во согласност затоа што ќе ја направиме, повторно ќе ја објавуваме. Ова го кажувам за јавноста. Вие како пратеници го сфативме тоа. Значи ќе се објавуваат нови учебници. Никогаш во ниту еден час нема да се стави под прашање функционирањето на образовниот систем, основно и средното образование. Ќе се исправат сите направени грешки, ќе се објават нови учебници, таму каде што се констатира дека и од предметниот наставник од наставничкиот совет и од Управата на училиштето, таму каде што се оштетени, ние ќе ги снабдиме тие училишта и оние на општинско ниво, според потребата, со нови учебници.

Што се однесува до членовите на Националната Комисија за учебници, тоа е уредено затоа што челновите на таа Национална Комисија не ги избира ниту министерот, ниту заменикот, ниту Министерството за образовение, туку истите ги именува Владата на Република Македонија. Се додека не е избрана таа Комисија, право и одговорност за тоа има министерот, за дозволување на учебници, а потоа целата одговорност ќе ја има Националната Комисија за учебници. Меѓутоа  претходно обврска и законска одговорност има Комисија за рецензија на тие учебници.  За грешките што се направија во текот на овој период, верувам дека набрзо ќе се исправат. 

Трајко Вељаноски: Благодарам.

Контра реплика има господинот Јани Макрадули, повелете.

Јани Макрадули: Господине Незири, ние ќе го дадеме амандманот, тоа вие што го велите, ќе се обидеме да ги напишеме, а тоа до колку некој процени од училишни одбори, од ученички одбори или од Советот во училиштето дека учебникот е оштетен ненемарно дека тој ќе има соодветна замена од страна на државата и се надевам дека тој амандман ќе биде прифатен. Не спорам јас дека членовите на Националната Комисија треба да добијат надокнада, но ако вие во член 1 го пишувате тоа, не може на претходната страна да напишете дека на овој закон не предизвикува финансиски импликации, затоа што како им вие велите, зависи од бројот на присуство на седници, па 500 седници ќе си  организираат. Имаме пари за толку? Благодарам.

Трајко Вељаноски: Благодарам и јас.

Збор има господинот Ангелов Голупчо, повелете.

Голупчо Ангелов: Благодарам претседателе.

Дебатираме за предлог измените на Законот за учебници за основно и средно образование кои се резултат на извршените увиди на три работни групи формирани од страна на Министерството за образование и наука кои констатирале во 6 училишта од кои во три основни и три средни училишта во Скопје, Гостивар и Куманово дека до сега користените учебници во три годишен временски период не се многу оштетени и можат да се користат уште три години. Всушност тука лежи и промената на законот, наместо три години се предлага избраните учебници да бидат во употреба 6 години.

Како што граѓаните во Република Македонија имаат лажно бесплатно здравство, така имаат и лажно бесплатно образование. Секое семејство кое има дете во основно училиште знае колку средства  треба да оддели за дневен престој, храна, средства за лична хигиена, работни тетратки, училишен прибор.

Како и сите добро рекламирани проекти на Владата е и проектот бесплатно образовение, што е само еден добар маркетиншки трик.

Колеги од власта, заборавате дека граѓаните плаќаат значителни средства за вежбанки, работни тетратки, прескапа опрема за физичко воспитание, приборот за основот за техника и производство, географските атласи, историските атласи, речниците за странски јазици и многу други работи кои дополнително го чинат и така кревкиот македонски фамилијарен буџет. Но битно е да се каже дека во Македонија има бесплатно здравство и се во функција на популизмот.

Фактот дека употребата на учебниците се пролонигира уште за три години упатува на тоа дека Министерството за образование нема средства за печатење на нови учебници. Да, нема средства за печатење и за сметка на завршувањето или изведбата на целосно финансиски дубиозо од Проектот „Скопје 2014“, сега ќе плаќаат најневините, децата.  50 милиони евра потрошивте народни пари за реализација на проектот компјутер за секое дете во услови кога многу наши ученици немаат елементарни услови за школување во нашите училишта затоа што течат кровови, немаат квалитетни санитарии, едноставно учат ви субстандардни услови. Немаат ни соодветна инсталација за да бидат прикачени тиа компјутери што ги набавивте, така што голем дел од компјутерите ќе бидат, исто така споменици на погубните и погрешни политики и од тоа нема бегање. Самата компјутеризација требаше да значи ставање на информатизацијата во функција на образованието, а не набавки на куп компјутери. Се знае која е задната намера. Нели е малку смешно, имаме компјутер за секое дете, а од друга страна го пролонгираме периодот на учебниците на 6 години, нели создадовме имиџ, велевме дека делиме доволно средства за образованието и знаењето е сила, знаењето е моќ. Нека Министерството образование нема средства, потврдува и состојбата во голем број од училиштата  меѓу кои и основното училиште Свети Климент Охридски во Делчево. Ја  завршивме компјутеризацијата и пристапивме кон ковторизација. Значи, при ново поставен систем за греење, т.е. имање на парно, два парни котли, едниот стар скоро година дена, другиот постар и репариран, кој го користевме како златна резерва ако затиа првиот ние веќе во училниците редиме ќумбиња, за жал, затоа што многу училишта, вклучително и споменатото, должат за нафта. Сега да се задолжиме таму  каде што можеме, за дрва. Тоа е реалната состојба, поголем дел од вас ја знаете. Училиштето нема пари да набави нафта за греење, ама има средства да плати 137 илјади денари за завршени фотокопирни услигу при имаше во сопственост на училиштето два нови фотокопири. Причините мислам дека ви се јасни.

Уште од самата најава на проектот бесплатно образовение, самиот е проследен со низа скандали. Учебниците ги пишуваат несоодветни лица со нестручно образование поради што беше и реакцијата на претседателката на здружението на учебникари и  автор на учебници, госпоѓата Љубица Севдинска. 
Во веќе спомнатото училиште, имам спомнувано кога разговаравме  на темата  образование во друга прилика, ние во Делчево доживеавме на нашите  деца англиски јазик да им предаваат луѓе кои работеле на брод. И замислете,  многу галантно, директорот на истото училиште излегува  на медиум и  кажува - јас гарантирам дека  тој човек кој работел на брод, знае подобро од тие кои завршиле англиски јазик и имаат  диплома. Класично понижување на луѓето, класично понижување на Универзитетот, меѓутоа тоа е тоа. Знаењето е сила,  знаењето е моќ.

Треба да се запрашаме, како држава зошто македонските автори не се заинтересирани  за  пишување учебници по  стручните предмети, па дел од средношколците се принудени да пишуваат на часовите од  диктатите што им ги диктираат наставниците и на тој начин ние ќе  спроведуваме во образованието интерактивна настава, што секако тоа не значи реформирано и модерно образование.

Почитувани колеги, самиот проект не предвидел многу нешта, дополнително  сега, со  предлог измените што ги нуди Владата, посебно во делот на учебниците за средно стручното образование. Замислете, имате така конципирани учебници што барат решавање на задачата во самиот учебник и да наставниците им укажуваат на учениците, на децата задчата да ја решаваат со молив. До сега  три генерации ја бришеа истата задача. Сега веќе  ќе ја бришат шест генерации. Сме бришеле сите со гума. Ајде да земеме молив и гума и на едно место шест пати да напишеме нешто и да го избришеме. Што ќе остане од  хартијата? Тоа е проблемот.

Затоа не ги подржуваме Предлог измените на Законот за учебници. Поразителни се, се понижуваме и не важи мотото бесплатно образование во Република Македонија. Благодарам.

Трајко Вељаноски: Благодарам. 

Има збор госпоѓа Бендевска Весна, повелете.

Весна Бендевска: Благодарам.

Почитувани колеги, дозволете да го честитам Мегународниот  ден  за  борба против  корупција   9 Декември.

Токму затоа ќе се  обидам да дадам свој личен придонес кон борбата против корупцијата, иако  Македонија во последните извештаи бележи пад токму  во оваа   сфера. Од 64-то  паднавме  на  69-то место и затоа цврсто  верувам дека секојдневно треба да се  потсетуваме и пред јавноста многу отворено, без грам дилема  да говориме за  коруптивните проекти на Владата на  Груевски, меѓу кои токму и овој, Проектот бесплатни учебници, што е предмет на предложените измени и дополнувања на Законот  за учебници за основно и средно образование.

Да немаме дилема, ова е еден од најнеуспешните  проекти спроведувани од 2008 година до денеска и, се разбира, не само што не е  успешен, туку по својата форма и суштина на реализација е длабоко коруптивен.

Ќе ве потсетам на Извештајот на Државниот завод за ревизија, што се однесуваше  токму на сите овие проекти, бесплатни учебници, компјутер за секое дете, проектот превод на реномирани  странски автори, безмалку во секој од  нив е констатирано незаконско трошење на  народни  средства. Корупција, односно криминал. И тука посочените одговорни за работење, значи поделена одговорност помеѓу екс екс министерот Перо Стојановски кој, место да одговара  за овие наводи, доби наградно патување, летување во Австралија, во  слободно време вршител на должност на  наш амбасадор и, се разбира Никола Тодоров, откако  успеа од образованието да направи навистина една сфера во која е констатирана тешка корупција, како  награда сега го гледам, ги прави своите  први чекори како најнов министер за здравство задолжен за  хигиена по  јавните здравствени установи, бидејќи првиот проблем што го констатира се токму лебарките. Заворавајќи да  посвети внимание на тоа што значи руиниранио јавно здравство.

Проект бесплатни учебници, во Ивештајот станица 12. Вели ака - согласно Законот за учебници за основно и средно образование, ова што сега претрпува измени, Министерството донело одлука за јавна набавка во 2009 година и по  спроведената постапка потпишала договори со 26 издавачи, вреден 523 милиони денари или 8,5 милиони евра. Од тие 26 издавачи само еден од  нив, погодувате ли за која фирма се работи, добила 52% од вкупната зделка. Значи повеќе  од половина од овие 8,5 милиони евра за  да печати учебници за основно и средно образование.

Каде е корупцијата и криминалот? Ревизијата  го констатира следното: - Со овој,  фаворизираниот од стрна на ВМРО-ДПМНЕ, многу близок сопственик на една од најпознатите печатници, склучен е договор на точно 312 илјади 860 милиони денари. Или 5 милиони евра. И, замислете, прегледувајќи го Договорот,  ревизијата  нашла дека самата издавачка куќа прифатила 13% попуст, што овој  Договор го прави криминален. Наместо Министерството да го потпише на износ од 272 милиони денари, го потпишала на 312.860 или над 40 милиони денари  криминално скриени пари. Во чии џебови завршија? Па, ова е веќе, условно да кажам, класичен модел  на перење  пари. Пола пола се поделени. Пола во  приватни и партиски џебови, пола, наместо одобрен попуст согласно Договор, рабат за  Европа 92. Еве  што е  констатирано. 

И сега за овој проект  вие ќе говорите  како еден од најуспешните, во корист на  граѓаните,  проекти бесплатни учебници? Чист јасен криминал. 

Небулозата е што 660 илјади евра, констатирани од Државниот завод за ревизија, на ниту еден функционер нити од Министерството за образование и наука ниту од  печатницата, влакно не им фали. 

За овие 660 илјади евра требаше, согласно конзистентниот правен систем кој за 100  илјади евра изрекува казна од 7 години  требаше да биде изречена затворска  казна од 50 години. Меѓутоа  жалам и бидеќи не е така овој проект  продолжува да биде еден од оние проекти  што идната влада ќе ги мониторира со право на   предимство на премин. 

Дополнителна  констатција во истиот Извештај при крајот е следна: Ревизијата обрнува внимание  дека при постапката за набавка на учебници за средно и основно образование останата  е залиха од 37.512  учебници. Толку останале на залиха, констатирани и при крајот на 2009 година. 

И, вака вели ревизијата - Согласно  Законот за учебници за еден наставен предмет за употреба можат да бидат дозволени максимално три типа на учебници. Меѓутоа, до колку некој од Министерството за образование и наука намириса  добра можност за нова зделка со Европа 92 и понуди измени на наставните програми  повеќе од 30% тогаш и  стартува наново постапката  за избор на нови три типа  учебници за тоа одделение. Еве го како изгледа класична вмровска пералница за пари. Кадија те  тужи кадија те суди. Плаќаат граѓаните од својот џеб.

И затоа дозволете накратко, дајте ве молам со помалку лицемерие да пристапиме кон овие измени.

Факт број 1 од што не може да избега ниту ВМРО е дека Проектот бесплатни учебници за прв пат го промовираше и го спроведе во 1998 година Владата на СДСМ.

Факт број 2, по смена на Владата во 2002 година, ВМРО не го продолжи проектот бесплатни учебници.

Факт број 3, овој нов вмроизиран проект бесплатни учебници беше промовиран од страна на ВМРО-ДПМНЕ 2008 година без присуство на опозиција. И оттука се сите проблеми и контроверзи што го следат овој проект.

Прво немаше учебници за четврто, шесто и седмо одделение, ниту за било кое средно училиште. Потоа за учениците од прво до четврто одделение, само што стартуваше овој проект, беше констатирано дека практично не може да се реализира со оглед на тоа што наставната програма пополнување во учебницитеи го ставивте овој сегмент од проектот надвор од вкупниот проект.

Понатаму следеше избор на нова директорка на Бирото за развој на образованието, класичен партиски вмровски кадар, госпоѓа Хорватовиќ, која, се разбира дека е претседател не на Националната комисија за учебници, туку на партиска комисија за учебници која треба да легитимира вакво квалично перење на пари, констатирано од страна на Државен завод за ревизија. Ете токму затоа не веруваме дека овие понудени измени се во корист на граѓаните. Апсолутно не.

Ова се изнудени решенија, претпоставувам, како основна причина значителен недостиг, вкупно во Буџетот, па и во Буџетот на Министерството за образование и наука.

И, како и сите вмровски проекти, секое чудо за три дена. Меѓутоа, мислам дека заменик министерот остана должен да одговори на, можеби основното прашање што остана неодговорено, дали е точно дека во Зеф Љуш Марку и други средни училишта учениците од албанска националност учат од учебници произведени во Косово и Албанија. Ве молам, многу е битен вашиот одговор за да знаеме имали ли капацитет сами да си креираме учебници согласно нашите програми.

Трајко Вељаноски: Благодарам.

Има реплика заменикот министер за образование, повелете.

Сафет Незири: Прашањето е упатено кон мене директно и директно ќе ви одговорам вам, госпоѓо пратеник.

Врз основа на шпекулациите што се направени во медиумите, посебно во еден електронски медиум на македонски јазик, шпекулациите одеа до таа мерка што можеби се родија и тензии во односите во општеството тука и посетата што е направена од страна на инспекторатот, што е и негова законска обврска да врши инспекција во училишните установи, текстуално не се нашло ништо.

Воопшто немаат врска шпекулациите дека наводно се користи литература и дека е во рацете на нашите ученици во гимназијата Зеф Љуш Марку. Но, сепак е право на секој настаник, секој професор да употребува помошна литература, било да е од Приштина, Тирана, Софија, Европска унија, од каде и да е, за да се помогне и на учениците со дополнителна литература, познавање и научни достигнувања, нешто што воопшто не е спорно да секој наставник и професор кој завршил факултет има обврска да чита дополнително помошна литература. И тоа не само од Косово и Албанија, што е можеби земено како црна точка во македонската јавност, ова го велам со жалење, но како и да е наставникот има право и обврска да го насочи ученикот своето знаење да го збогати со дополнителна литература, помошна или интернет. Основниот учебник што го има ученикот во Зеф Љуш Марку е учебник што доаѓа од Националната комисија за учебници од Министерството за образование и наука.

Трајко Вељаноски: Бендевска Весна контра реплика. 

Весна Бендевска: Благодарам.

Господине заменик министер, токму затоа го поставив прашањето за да добиеме одговор.

Јавноста ќе ве држи за збор. Вашиот одговор е дека нема таква литература во форма на задолжителна литература, туку се користи како дополнителна, по сопствен избор на секој наставник.

Затоа ќе ми дозволите дополнително да ве прашам дали како заменик министер од ДУИ ќе предложите до премиерот, во рамките на проектот превод на книги од реномирани странски автори, истата таква потребна дополнителна литература да влезе во рамките на овој проект.

Многу е битно Македонија да покаже капацитет дека може да креира сопствени учебници и да го развива сопственото учебникарство, се разбира, при тоа користејќи ги позитивните и добри искуства, дури и од соседните земји.

Трајко Вељаноски: Благодарам.

Одговорот ќе си го чувате за пратенички прашања, господине заменик министре, на 29 декември.

Тука ја прекинуваме седницата.

Продолжуваме во 15,05 часот.                  
(По паузата седницата продолжи со работа во 15,19 часот) 

Трајко Вељаноски: Продолжуваме со работа.  

Следен за збор и има збор, господинот Мисовски Горан, повелете.  

Горан Мисовски:  Благодарам претседателе.

Почитувани колеги пратеници, почитуван заменик министер за образование, 

Се надевам дека со задоволство ќе ги размениме аргументите околу ставот и позициите кои што денес ги брани опозицијата, а тоа е бесплатни учебници за сите деца во Република Македонија, контра ставот на парламентарното мнозинство и предлогот на Владата, кој што за жал вие денес го браните, а не министерот за образование, кој што доаѓа од редовите на ВМРО ДПМНЕ, а тоа е да се укинат бесплатните учебници во Република Македонија. Практично ова е тој проект.                                                  Ова што вие денес го предлагате е укинување на бесплатните учебници за учениците во Република Македонија. Или ако сакате да бидам попрецизен никогаш во Република Македонија немало бесплатни учебници, туку учебници кои што за децата ги финансирал буџетот на Република Македонија и тоа е добар проект, проектот потекнува од страна на Социјалдемократскиот сојуз од 1998 година, ВМРО ДПМНЕ во 1999 година ги укина за еве, пред три години, повторно да го воведе тн., проект нели во тн., или дел од проектот, „Знаењето е сила, знаењето е моќ“, повторно да се воведе принцип на субвенционирање и тн., бесплатни учебници за  сите деца од основното и средното образование. И навистина господине заменик министер, бидејќи ситуацијата во Република Македонија, во делот на финансиите е катастрофална, ќе беше многу покоректно и ќе беше многу подоблесно од страна на министерството, а особено очекував од вас како заменик министер од ДУИ кој што секогаш имал принципи во неговите настапи да не застане зад вакво образложение, како што вие денес го предлагате овде во Парламентот. Образложението дека има оштетување кои што се од мал обем и заради Комисијата која што сте ја формирале, да направи инспекција во 18 училишта и заради тоа ги укинувате бесплатните учебници за учениците од средно и основно образование, е навистина господине заменик министер тоа е класично понижување и омаловажување на пратениците во Собранието на Република Македонија. Што значи прво прашање до вас, оштетување од мал обем. Кој тоа ќе го исконтролира, и зошто такво срамно образложение сте дале во Предлог на законот. 

Втората работа, за мене е неприфатливо да се укине еден добар проект кој што го поддржуваше и опозицијата, а тоа е бесплатни учебници за децата од основно и средно образложение, во наредни три години, ако оди оваа динамика од претпоставен буџет од 2,7 милијарди евра, да се соочиме или учениците од основното и средното образование, нивните родители секако во тешки економски услови секако да се  соочат во следните три години при буџетот преку 18 милиони евра, Владата на Република Македонија за оваа намена да не може да обезбеди околу 540 милиони денари, колку што  чинеше тендерот пред две години или пред три години за изработка на овие учебници. Или некаде околу 8,5 до 9 милиони евра. Значи не држи образложението, требаше да кажете отворено, јавно и јасно пред парламентот, пред граѓаните на Република Македонија, пред родителите кои што треба да им обезбедат средства за да може да набават учебници за децата во основно и средно образование дека Република Македонија е пред банкрот, дека грчкото сценарио ни тропа на вратата на Република Македонија. Паѓаат проектите на преродбата како кула од карти. Проектот компјутер за секое дете без потребно фрлени 30 милиони евра, пропаѓа во вода. Тоа е односот на ВМРО ДПМНЕ кон јавните пари како ги троши. Сега гледаме пропаѓа уште еден проект. Она што мене ме зачудува заради ваши теснопартиски интереси вие ја прифаќате пропаста на овој проект. Не знам кои ви се мотивите, но дефакто застанувате зад едно вакво законско решение со кое што ќе се укинат бесплатните учебници за децата од средно и основно образование. Тоа не е во ред, тоа не е коректно, сега ВМРО ДПМНЕ ве повлекува во проектот, бесплатни учебници како што говореше колегата Макрадули во еден од учебниците по физика за 7 одделение, дека на учениците им се сугерира, за да научат што е струја треба да фатат гола жица. Е така голата жица на портокаловата преродба на која вие се закачивте како ДУИ ве повлекува назад во бездна. Ако 26% од населението во Република Македонија се припадници на албанската националност, претпоставувам дека толку партиципираат и во училиштата, како на тие родители ќе им го објасните фактот дека во наредните три години, нивните родители, на нашите родители, на родителите на сите деца во средно и основно образование во Република Македонија без разлика дали се Македонци, Албанци, Турци, Роми, Бошњаци, Срби и тн., ќе не може државата да обезбеди 9 милиони евра, а во услови кога имаме онакво трошење ненаменско и незаконско како што вели државниот ревизор за проекти кои што ама апсолутно во услови на криза, на ниедна држава во опкружувањето не би им текнало да ги спроведат. Владата на ВМРО ДПМНЕ гледате и по проектите на Буџетот, повторно се пушта во непродуктивни, некапитални трошкоци. А вие стоите зад една позиција, повторно ќе се повторам, по трет пат, не знам дали се тоа заради внатре партиски тесни интереси, едноставно проектот портокалов на повлекување на желбата на ВМРО ДПМНЕ да им помогне особено на социјалните случаи да добијат бесплатно учебници вие тоа го поддржувате. Не реагирате на наодите од Државниот ревизор и тоа е во ред. Претпоставувам како нов заменик министер јас ви честитам на позицијата која што ја прифативте, да бидете заменик министер во едно министерство каде што владеа хаос. Значи преродбата портокалова, прво, измисли лиценци за директорите, само да направи чистка во училиштата. Сите нови директори се со препорака на извршниот комитет на ВМРО ДПМНЕ. Секој оној кој што можеби поинаку размислувал од диркторите во основните и во средните училишта, беа променети. Вие сега стоите зад тој проект. Значи, хаос во образованието, хаос во јавните набавки и повторно од пред некој ден ќе се обидам да ја повторам дискусијата која што ја говорев за нашата посета заедно со претседателот на Собранието во Комисијата за јавна ревизија во британскиот и во шкодскиот парламент. Па таму почитувани колеги пратеници не смее да се дискутира за негатвини извештаи, тие луѓе одат во места, во тоа место каде што е пропишано согласно позитивни законски прописи, таму не се дебатира. Значи правниот ситем функционира, Јавното обвинителство и полицијата за разлика од тоа како функционира Јавното обвинителство и полицијата во Република Македонија. 

Значи не е во ред ДУИ да поддржува вакви проекти. Ама затоа почитуван заменик министер за образование, жестоко реагирате, гледате на прашањето од колешката Бендевска, оклку учебниците во Зеф Љуш Марку. До каде отиде Република Македонија. Ќе ги делиме учениците на само ученици од македонска националност, од албанска националност, за едните ќе важат едни странски учебници, за другите нема да важат други странски учебници. Или ако сакате го почитувам вашето образложение. Секој професор има право во Република Македонија да користи странска литература. Ама недопустиво е тоа во унитарна држава ако е навистина така, не знам очекувам дека можеби повторно ќе дадете одговор, кога таквиот тип не учебници не кружи меѓу учениците во вид на задолжителна литература која што им ја наметнуваат професорите. Значи тоа не е добро. Не е добро тоа да го прават било кои наставници и професори во основното и средното образование од било која националност. Инаку, се согласувам со вас секој професор има можност и треба да користи странска литература, но тоа да не се наметнува во просториите каде што се одвива наставниот процес. 

Почитувани пратеници, ВМРО ДПМНЕ на голема врата користеше можност во секоја прилика како позитивен проект на Преродбата да го истакне проектот за бесплатни учебници. Еве, ќе се обидам само да цитирам двајца колеги бидејќи единствено тие се одважуваат воопшто да проговорат на оваа тема, иако обидувајќи се во нивните реплики да ја спинуаат целата работа. На пример, колегата Илија Димовски не пропушта ниту една прилика во ниту една реплика, во ниту една дискусија да ни укаже на нас пратениците, особено на јавноста, на граѓаните на Република Македонија, тие кои не гласале, воведуваме за прв пат бесплатни учебници за секое дете. Замислете во септември колку многу трошеле граѓаните. Значи ВМРО ДПМНЕ праќа порака кај граѓаните, граѓани на Република Македонија, не се сеќирајте, вашите родители, говорам за децата од основно и средно образование, нема да трошат повеќе средства од нивниот скромен прифатен буџет за учебници за основното и средното образование. Ама тоа било само за изборни потреби. Сега, кога се соочуваме со недостаток на средства, нема пари во буџетот, едноставно ние сме сега во ситуација, недај боже да прогласиме банкрот, инаку, ќе направам мала дигресија сега, ме информираа дека дојде дополнетиот буџет од страна на Владата, не сме ги согледале сеуште амандманите, но не професионално иако не е спротивно на Деловникот, надвор од амандманската дебата за буџетот, Владата ни испраќа дополнет предлог на буџетот со амандмани од страна на Владата и  ќе видиме корекциите во кој правец се - не дај Боже, тоа би било политичко самоубиство за ВМРО ДПМНЕ да се прифатени сугестиите на ММФ за проекциите околу растот на БДП. 

Вториот колега пратеник кој што сакам да го цитирам, тоа е колегата Аце Спасеноски кој што исто така како заменик координатор, ама ниту во една прилика не испушти да укаже на нас во овој Парламент, на пратениците, на граѓаните колку бил успешен проектот бесплатни учебници. Вели вака: не е во ред државата да ги тера учениците, семејствата со ограничени приходи да ги запушуваат своите деца во основно или средно образование, а притоа да го оптоваруваат и нивниот семеен буџет. Тоа така постојано го говори, така фино изгледа за гледање и слушање, дека некој во Владата на ВМРО ДПМНЕ, за жал и ДУИ, мисли на економската состојба на овие семејства кои имаат деца, а одат во основно и средно образование, за потоа да констатира: затоа донесовме закон со кој обезбедивме учебници за настава без обврска семејството тоа да го плаќа. И сега замислете, во текот на денешниот ден доаѓа предлог од страна на Владата, велам жалам, што министерот за образование не е присутен да го брани предлогот, каде што практично со еден потег се обидувате да го укинете тој проект, да го потиснете, тоа е проектот за бесплатни учебници за децата од осново и средно образование. 

Зошто велам дека се случува хаос во образованието? Дали знаете господине заменик министер дека во средното економско училиште во Тетово во една година фалат 7 учебници. Дали тоа како заменик министер можете да го оправдате. Ќе кажете можете да се повикате на некое минато време. Вие сте заменик министер сега, вие сте дел од владината коалиција, нормално ли е во 21-от век во едно средно училиште во Тетово учениците од една година да немаат 7 учебници. Или, ќе ви дадам втор пример за хаосот што во моментот се случува во сфеата на образованието. Во ЦОУ Марко Цепенков во Зелениково од 360 ученика има 68 професори. Вие го одобрувате тоа како заменик министер, пет деца на еден професор. Знаете зошто е таа состојба? Затоа што пред изборите сите кои биле влијателни се обиделе на ваков или таков начин да ги придобијат, а биле дел од образовниот процес, на сите им било ветено дека ќе ги вработат. И што се случило? Ги вработиле. Сега имаме состојба дотациите кои Владата од буџетот ги префрла во ова централно основно училиште 95% одат за исплата на плати и затоа ова училиште во овој момент должи 1,2 милиони денари за струја, 1,2 милиони денари за нафта, 200 илјади денари за огрев и 300 илјади денари за вода. Па што мислите, тоа комунално водоводно претпријатие ќе им ја укине водата, што значи во 21-ви век децата во ова основно училиште нема да имаат вода. Зошто? Заради потребите и изборните манипулации на ВМРО ДПМНЕ. Една од тие манипулации беа и бесплатните учебници. Сега вие со законско решение, во едно смешно образложение, ќе ми извините на изразот, велите дека имало делумно оштетување на некои учебници и тоа било повод министерството да донесе таков заклучок дека учебниците од кои треба да учат децата во основното и средното образование може тој период да им се пролонгира за 6 години. Тоа е класична измама на граѓаните, клсична измама на сите оние кои гласаа за ВМРО ДПМНЕ и за ДУИ, затоа што и вие се фалевте дека сте биле дел од проектот кај вашите гласачи за бесплатни учебници за децата од основно и средно образование. 

Затоа, почитувани колеги пратеници, добро е овој законски проект да го повлечете, чесно е пред македонските граѓани  да кажете дека во буџетот на Република Македонија за ваква категорија луѓе нема средства, Македонија е пред банкрот. Благодарам. 

Трајко Вељаноски: Благодарам. 

Заменикот министер за образование и наука има реплика, повелете. 

Сафет Незири: Благодарам. 

Почитуван пратеник, сакам да ве демантирам во делот на тоа што го искажавте и давате дезинформации дека се укинува законот за бесплатни учебници. Има и ќе има и во иднина бесплатни учебници. Законот предвидува 3 плус 3 години, односно 6 години, тој не го ограничува правото и не забранува Министерството да објавува нови учебници. Министерството за образование и наука има во план во оваа година да објави соодветен дел учебници за да им излеземе во пресрет на учениците и воспитно образовниот процес да не се ограничи, дали ќе биде 6 години и ниеден друг учебник повторно да не се објави. Тоа нема врска со здравата логика. Никаде во ниедна законска одредба во ниеден член од Законот не се вели дека 6 години не смее повторно да се објави учебник. Ние ќе ја цениме ситуацијата и таму каде што треба да интервенираме ќе се интервенира со нови учебници, таму каде што треба да се интервенира како што веќе кажав не само еднаш туку некоклу пати, ќе нагласам повторно, каде се направени манипулации со фактичката погрешна состојба, со технички и јазични грешки, ќе се интервенира и во теко тна о.г. ќе ја санираме целата создадена состојба со учебниците, за да не се повтори состојбата со години да имаме грешки во образовниот систем во основното и средото образование. Неколку пати беше кажано дека недостасуваат учебници, ќе повторам уште еднаш дека вината не е во Министерството, вината е кај менаџерите во основните и средните училишта, кои не беа будни и внимателни при изготвувањето на точниот број ученици во нивните училишта и ние не можеме да објавуваме повеќе книги од бројот, потоа, бројот на ученици од поголем и во тие училишта треба да се сочека втората фаза да ги објавиме учебниците и да ги доставиме учебниците до тие училишта. 

Ја спомнавте странската литература. Немојте да ја злоупотребите, и Инспекторатот имаше прес конференција, Просветниот инспекторат и констатирал директорот на инспекторатот, па вели: во гимназијата Зеф Љуш Марку не се употребува странска литература. Мислам дека овде треба да престанеме со ова. Секој  наставник може да употребува странска литература за да има повеќе информации. Да не заборавиме уште еден факт, колку невладини организации испратиле книги по македонски јазик во Поградец, Република Албанија, па никогаш Владата ова не го проблематизирала, но добро е да им се излезе во пресрет на учениците од секој  аспект. 

Трајко Вељаноски: Благодарам. 

Контра реплика има пратеникот Горан Мисовски, повелете. 

Горан Мисовски: Благодарам заменик министер на репликата, мислам дека добро се разбравме. Јас инсистирав задолжителната литература мора да биде таа која е пропишана од страна на Министерството. Се друго е она за кое говоревме, секој има право да користи дополнителна литература, но во делот на задолжителната да не се прави под притисок и од било која страна. 

Втора работа, во Предлогот на законот во членот 2 зборот 3 се заменува со бројот 6, тоа вие сте го смислиле, а не ние и вие сакате да не убедите нас граѓаните, особено децата од основното и средното образование дека после  петтата и шестатта година еден учебник може да продолжи со него образовниот процес? Ќе го земам примерот кај мене дома од мојот син, кој е трети клас гимнзија. Неговиот  учебник да го земам за пример, еве нека биде по физика, кога ќе зарши факултет и кога ќе се вработи треба истиот тој учебник да го користи некое ново дете, кое ќе биде во трети клас. Тоа не е европски стандард. 

Квалитетот на нашите учебници е таков каков што е и не може да издржи 6 години, тоа сите го знаат. 

Трајко Вељаноски: Благодарам. 

Господинот Самка Ибраиновски има реплика на говор на Горан Мисовски, повелете. 

Самка Ибраимовски: Благодарам претседателе.

Немав намера да се јавам, меѓутоа...

Трајко Вељаноски: Никој е ве натера, сами се јавивте, ако немавте намера господине Самка Ибраимовски, можете да се откажете.

Самка Ибраимовски: Ме натераа социјалците да се јавам на овој подиум и вие да слушнете, така ми рекоа,...

Трајко Вељаноски: Ве молам расправаме по Законот за учебници за основно и средно образование и по говорот на господинот Горан Мисовски, вие имате реплика, повелете.

Самка Ибраимовски: Ме прекинувте не можам да кажам.

Колега Мисовски, вие рековте дека има во средното училиште во Тетово седум предмети, не ги кажавте кои се затоа излегов да кажам на сите, бидејќи ме повикуваат неколку фамилии од социјалците кажуваат дека нашата социјална помош отиде на фотокопирање на предметите кои ги кажавте вие како пратеник, еве ќе ги кажам ја кои се: економија изборен и редовен, економија само изборен, математика, бизнис, практична настава и уште неколку предмети. Значи, луѓето социјалната помош што ја земаат од 1000 денари ги даваат само за штампање на фотокопии на нивните деца. И така викаат мали деца мали проблеми, големи деца големи проблеми. Затоа добро што кажавте вие и јас што ги кажав сега министерот веројатно знае и изјавата на Илијаз Халими кажува дека на училиштето во тетовско сеуште ги нема сите учебници, а оние што се доставени се со многу недостатоци. Вие подобро знаете од мене... 

Трајко Вељаноски: Ве молам, господинот Горан Мисовски.

Самка Ибраимовски: Како што рече колегата Мисовски, само јас ги потенцирам книгите кои ги немаат учениците односно корисниците на социјална помош, затоа што поголем дел од граѓаните од тетовско, тие се многу одлични ученици, јас ги знам, ми се јавија на телефон и ми рекоа дека единствен начин на кој можат да ги набават е само фотокопија од приватните фотокопии во Тетово.

Колега Мисовски, тоа се книгите, затоа излегов тоа да го кажам, претседателе ако мислите дека ова не треба да го кажам, јас излегов да го кажам мислењето на социјалците во мојот град. Благодарам.
Трајко Вељаноски: Госодинот Игор Ивановски има реплика кон говорот на господинот Горан Мисовски, повелете.

Игор Ивановски: Да, да го надополнам говорот на колегата пратеник Горан Мисовски, што е мое деловничко, политичко и изворно право согласно гласањето на граѓаните. 

Колега Мисовски, пратеничката група на СДСМ ќе гласа против овој закон во правата фаза очекувајќи тој ќе биде повлечен или сериосно, драматично променет од страна на Владата. Ние тоа ќе го предложиме врз база на амандманската расправа од проста причина што вака предложениот закон само ја легализира прилично тешката ситуација во целокупниот систем на образованието во овој момент, затоа што говориме за тој закон во делог на основното и средното образование, односно во делот на учебниците од проста причина што човек кој што е лаик и нема никакви информации, на пример нема дете во основно или средно училиште може да заклучи дека книга после три години користење, која што е употребена и треба да се пролонгира нејзниниот рок на употреба уште три години или е неупотребена, што факт, значи од неа не се учело од страв да не се оштети, или пак нејзиниот квалитет е толку лош да и нема што да се научи. Значи нема трета половна варијанта. Од прилика Владата да имаше друг концепт немаше да го предлага овој закон и мене ми е жал што морам да констатирам дека оваа Влада мора и покрај огромниот број на задолжувања на граѓаните на Република Македонија во странство и дома, милиони евра за задолжи оваа Влада, нема пари прво да создаде, а потоа да испечати нови учебници кои што и по квалитетот на материјата ќе бидат многу подобри од овие, а секако и по квалитетот и по цената ќе бидат многу подобри и поефтини од овие што сега ги има.

Дозволете само да ви наравам една симулација како изгледа образовниот процес на едно дете до негоата адолесценција и понатаму во Република Македонија. На пример, дете од Битола, од прво до осмо одделение ќе учи со отсуство на учебнции. Тие што ќе ги добие, ако ги добие не смее да ги користи бидејќи треба некој да му ги наплати бидејки ако не дај Боже согласно барањата ги потполни. Ќе замине и во основно ќе учи  дека ако се фати жица од штекер така ќе се провери дека електричната струја има напон. Ако отиде во средно, а мора бидејќи е задолжително ќе добие настава во втора година средно дека бело теле и бела крава даваат бело млеко. 

И на крај ако сака да биде правник ќе отиде на универзитетот Св. Климетн Охридски во Битола ќе му речат нема Правен факултет оди во Кичево. Ќе отиде во Кичево на Правен факултет кој што е дисперзиран од Битола ќе му речат иди на дисперзираните студии во Битола или Струга, е тоа е образованието под власта на ВМРО-ДПМНЕ. Благодарам.

Трајко Вељаноски: Благодарам.
Бидејќи е исцрпена листата на пријавени за збор констатирам дека општата расправа по предлогот на законот е завршена.

Врз основа на извештаите на Комисијата за образование, наука и спорт, како матично работно тело и Законодавно правна комисија и расправата на седницата на Собранието, на Собранието му предлагам да го усвои следниот заклучок:

1. Предлог на закон за изменување и дополнување на Законот за учебници за основно и средно образование е прифатлив и може да се даде на натамошно односно на второ читање.

2. Овој заклучок заедно со стенографските белешки од седницата на Собранието да се достави до Комисијата за образование, наука и спорт и Законодавно правна комисија на Собранието на Република Македонија.

Молам службите да утврдат точен број на пратеници присутни во салата.

( службите ги пребројуваат пратениците во салата)

Молам пратениците да влезат во салата за да преминеме на гласање.

Очигледно дека нема доволно за да може да се гласа. Колеги може ли да се сослушаме. Значи има голем број на пратеници кои што, знаат координаторите од пратеничката група од опозиција дека се на одредена обука пратени и организирано е тоа, и мислам дека треба да бидеме коректни да не довикуваме за тоа. Ако сакаме да се држиме при договорот, да се држиме при договорот.

Јас кога разговарам, разговарам со координаторот на пратеничката група на СДСМ и мислам дека тој ги застапува интересите на пратеничката група, ако почнам да образлагам на секој пратеник во пратеничката група на СДСМ она што сме се договориле мислам дека не е коректно и не коректно и не е фер. Треба да продолжиме понатаму да се договараме. Не е проблем ќе добиете процедурално. Ова го кажувам за одредени пратеници што довикуваат од место од пратеничката група на СДСМ. Мислам дека тој договор треба да го почитувате кога ние ќе го договориме.

Процедурално бара господиниот Ивановски Игор, повелете.

Игор Ивановски: Благодарам претседателе.

Бидејќи бев споменат и мислам дека должам од наш аспект или од мој личен во име на пратеничката група на СДСМ објаснување, точно и за пратеничката група на СДСМ апсолутно е прифатливо кога одреден број на пратеници од владеачкото мнозинство се објективно отсутни. Нашата информација е дека тоа се 19 од пратеничката група на ВМРО-ДПМНЕ и пратеничката група на СДСМ заедно со коалиционите партнери се согласи поради објективните причини за отсуството на овие пратеници и заради тоа, но и заради нашата обврска целосно да учествуваме со полн капацитет во работата на Собранието, да денеска Собранието има кворум за нормална дебата и за нормално одлучување. Во моментот во салата се исполнети условите за гласање што е деловничка потреба и обврска и Собранието може да пристапи кон гласање. Каков е исходот или присуството на пратениците кои различно се изјаснуваат кон законот тоа е сосема друго паршање.

Јас сакам да констатирам дека СДСМ и пратеничката група го исполни својот дел од коректната обврска, а тоа е во отсуство објективно одреден број на пратеници да овзможи и согласно нашата политичка волја и процена и обврска Собранието да работи со полн капацитет. Во моментот  Собранието работи и може да одлучува по конкретниот закон и мислам дека се исполнети деловничките услови да гласаме. Благодарам.

Трајко Вељаноски: Благодарам.

Тоа што колеги пратеници од СДСМ што довикувавте од место , еве така се договоривме со координаторот и ве молам да не довикувате и да не ја диктирате работата во Собранието.

Господине Благоја Стојановски да не се смеете од место за нешто што сме го договориле. Не е коректно затоа што граѓаните на екраните мене ме гледаат и ова што го збори господинот Игор Ивановски, а не ова што вие довикувате од место и затоа  ќе ме натерате некогаш поименично да ве прозивам за она што го правите за да знае јавноста. 

Господинот Талат Џафери има  збор процедурално. 

Понекогаш и она што го договараме не успеваме да го спроведиме за жал.

Повелете господине Џафери.

Талат Џафери: За да можат пратениците кои не се тука да дојдат да гласаат  барам 30 минути пауза. 

Трајко Вељаноски: Благодарам.

За жал она што го констатирав продолжува понатаму.

Согласно Деловникот побарано е половина час пауза, во 16,25 часот продолжуваме со работа.

(Пауза од 16,05 часот)
(По паузата седницата продолжи  со работа во 16,29 часот)

Трајко Вељаноски: Продолжуваме со работа.
Ги повикувам пратениците да влезат во салата за да прејдеме на гласање. 

Молам службите да утврдат точен број на присутни пратеници во салата.

Ве молам седнете се секој на своите места, преоѓаме на гласање.

Предложениот заклучок го ставам на гласање.

Ве повикувам да гласаме.

Вкупно гласаа 63 пратеника. Од нив за предложениот заклучок гласаа 36, воздржани 5,  22 против.

Ве молам пратеници, сега што влеговте, гласањето заврши

Дисплејот ве молам, да видам.

Господинот Илија Китановски, процедурално, повелете.

Илија Китановски: Благодарам претседателе.

Согласно Деловникот барам поединечно изјаснување и барам подршка од десет пратеника.

Трајко Вељаноски: Благодарам.

Подршка од десет пратеника. 

Ве молам, само момент. По Деловникот е 5 плус минус. На 36 кога ќе му додадеш уште 5 тоа е 41. Тоа е една третина од 123. Значи од  123 една третина е 41. 

Ве молам   дали има подршка 10 пратеника?

Има подршка од 10 пратеници. 

Го молам генералниот секретар да излезе на говорница да ги чита пратениците за  поединечно гласање.

Ве молам само да се затварат вратите за да нема влегување.

Повелете секретаре.

(секретарот излегува на говорница)

Жарко Денковски:  Благодарам.

1. Владанка Авировиќ  
За

2. Џеват Адеми           

Отсутен

3. Газменд Алији         

Отсутен

4. Имер Алиу              

Отсутен

5. Станка Анастасова  

Против

6. Миле Андонов 

Против

7. Голупчо Ангелов 

Против

8. Сузана Анова 

За

9. Ванчо Апостолов 

За

10.  Али Ахмети 

Отсутен

11.  Николче Ацевски 

Отсутен

12. Амди Бајрам 

Отсутен

13. Весна Бендевска 

Против

14. Сафет Бишевац 

Против

15. Силвана Бонева 

Отсутен

16. Ивон Величковски 

Против

17. Митре Велјаноски 

Против

18. Трајко Вељаноски 

За

19. Гордан Георгиев 

Отсутен

20. Славе Гошев 

За

21. Ирфан Деари 

Отсутен

22.Фламуре Демири - Креци 
Отсутна

23. Дарко Димитриески  
За

24. Трајко Димков 

Отсутен

25. Илија Димовски 

За

26. Менде Диневски 

Против

27. Милорад Додевски 
Отсутен

28. Благородна Дулиќ 

За

29. Рејхан Дурмиши 

Против

30. Веле Ѓоргиевски 

За

31. Влатко Ѓорчев

За

32. Лилјана Затуроска 

За

33. Изет Зеќири 

Отсутен

34. Орхан Ибраими 

Отсутен

35. Самка Ибраимовски 
Против

36. Љубисав Иванов Ѕинго 
Отсутен

37. Цветанка Иванова 

Не гласа

38. Игор Ивановски 

Против

39. Дешира Имери 

Воздржан

40. Реџаил Исмаили 

Воздржан

41. Светлана Јакимовска 
За

42. Неџати Јакупи

Осутен

43. Дивна Јовковска Ефтимовска Против

44. Билјана Казанџиска 
Против

45. Светлана Карапетрова 
Отсутна

46. Илија Китаноски 

За

47. Ѓорѓи Коџабашиев 

Отсутен

48.Бети Кузмановска 

Отсутна

49. Лилјана Кузмановска 
Отсутна

50. Ане Лашкоска 

За

51. Арбен Љабеништа

Не гласа

52. Светлана Мазгаловска Вучетиќ   Отсутна

53. Јани Макрадули 

Против

54. Ристо Манчев 

За

55. Саве Марачков 

Против

56. Цена Матевска Дуза
За

57. Диме Маџовски 

Остутен

58. Ермира Мехмети 

Отсутен

59. Вјолца Мехмети Нуредини  Не гласа

60. Драгиша Милетиќ 

Против

61. Антонио Милошоски 
Отсутен

62. Горан Минчев 

Не гласа

63. Соња Мираковска 

Отсутна

64. Хајрие Мисими 

Не гласа

65. Хајрула Мисини 

Отсутен

66. Горан Мисовски 

Против

67. Рафет Муминовиќ 

Отсутен

68. Васко Мицевски 

За

69. Драган Настески                За

70. Косана Николиќ  Мазнева  За

71. Марјанчо Николов 

не гласа

72. Ленче Николовска 

Остутна

73. Александар  Николовски   За

74. Панче Орцев 

Не гласа

75. Елена Павлова 

За

76. Ана Павлова Данева  
Остутна 

77. Миле Пачемски 

За

78. Јордан Пачков

Отсутен

79. Стојко Пауновски 

Отсутен

80. Васко Пашовски 

Отстутен

81. Весна Пемова 

Отсутна

82. Авдија Пепиќ 

За

83. Тито Петковски 

Отсутен

84. Андреј Петров 

Отсутен

85. Васил Пишев

За

86. Лилјана Поповска 

Отсутна

87. Наташа Савова Салковска  Не гласа

88. Павле Саздов 

Отсутен

89. Сузана Салиу 

Воздржана

90. Ердоган Сарач 

Против

91. Зијадин Села 

Отсутен

92. Александар Спасеновски 
За

93. Оливер Спасовски 

Не гласа

94. Борче Ставров 

Против

95. Малиша Станковиќ

За

96. Емилијан Станковиќ 
Не гласа

97. Нада Станчевска 

За

98. Димитар Стевананџија 
Остутен

99. Иван Стоиљковиќ 

Отсутен

100. Благоја Стојановски 
Против

101. Борислав Стојменов 
Отсутен

102. Горан Сугаревски 
Не гласа

103. Надица Танчева Тулиева  За

104. Мендух Тачи 

Отсутен

105. Тања Томиќ 

Не гласа

106. Павле Трајанов 

За

107. Тони Трајановски 
           За

108. Стевче Трпковски 
За

109. Ромео Тренов 

За

110. Маринела Тушева 
Против

111. Мерал Узеири Ферати
Отсатна

112. Беким Фазлиу 

Отсутен

113. Кенан Хасипи 

За

114. Фијат Цаноски 

Отсутен

115. Нада Ципушева 

За

116. Драган Цуклев

За

117. Арбен Џафери 

Отсатен

118. Талат Џафери 

Воздржан

119. Мевмет Џемајилоски 
Остутен

120. Михајло Џолонга 

За

121. Радмила Шеќеринска 
Против

122. Бехиџудин Шехаби 
Воздржан

123. Харалампие Шокаровски 
Отсутен

Трајко Вељаноски: Колеги пратеници,  вкупно присутни 75, вклучувајќи ги тие пратеници кои дополнително влегоа, без оглед на тоа. 

Значи вкупно гласаа 63 пратеници,  нив за гласале 36, воздржани 5, против 22.

Констатирам дека Собранието не го усвои предложениот заклучок.

Тоа е демократија колеги, и тоа делот од демократијата, колеги и тоа делот од британската демократија која што заедно со коородинаторите од пратеничките групи и од власта и од опозицијата, ја гледаме. И таму имаше ракоплескање, негодување, се во стилот на демократијата.

Процедурално бара господинот Талат Џафери, повелете.

Талат Џафери: Благодарам  господине претседател.

Побарав процедурално за да ги објаснам причитините зошто бевме воздржани во однос на Предлогот на законот ...

Трајко Вељаноски: Господине Џафери, ако почне вака секој пратеник да се произнесува зошто бил за, против, воздржан, мислам дека не е ова демократија.

Ве молам господине Талат Џафери ...

Талат Џафери: Како пратеничка група мислам дека имам такво право господине претседател ...

Трајко Вељаноски: Секој пратеник сам се произнесе. Имаше воздржани, за, против и да не објаснуваме.

Во Стилот на процедурално не може објаснување зошто е гласано. Така е по Деловникот. Така е колега, ве молам, ве молам.

После тоа, помеѓу салата 3 и 4 имате и можете да се произнесете за новинарите.

Талат Џафери: Во ред, нема проблем, се повлекувам.

Трајко Вељаноски: Ако почнеме така да се произнесуваат пратенички групи, пратеници, не е во ред.

Продолжуваме понатаму.

Минуваме на точка 23 - Предлог на закон за изменување и дополнување на Законот за лековите и медицинските помагала - прво читање.

Предлoгот на законот и извештаите на  Комисијата за здравство како матично работно тело и Законодавно правната комисија и Комисијата за европски прашања, Ви се доставени односно поделени.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор.

За збор се јави и има збор заменикот министер за здравство.

Ве молам колеги, пред да продолжиме понатаму, со оглед на тоа што го кажав и претходно, се договоривме денеска да работиме, да завршиме залучно со точката 29. Ако има потреба, јас ќе морам да го применам Деловникот, да продолжиме и после 18,00 часот.

Има збор заменикот министер за здравство, повелете.

Јовица Андовски: Благодарам почитуван претседателе.

Почитувани пратеници,

На дневен ред е  Предлогот на закон за изменување и дополнување на Законот за лековите и медицинските помагала и на кратко сакам да образложам.

Со Предлогот на закон за изменување и дополнување на Законот за лековите и медицинските помагала се врши хармонизација на националната легислатива со законодавството на Европската унија и тоа во областа на лековите, преку воведување на поимот паралелен увоз и негово целосно и прецизно уредување.

Воведувањето на паралелниот увоз и во нашиот закон всушност ќе значи втора регистрација на истиот лек од друг правен застапник во Република Македонија што нема никакви допирни точки со претходниот основ на одбрението. Да бидам појасен, се работи за паралелна регистрација на веќе регистриран лек во Република Македонија и тоа на лекови само од земјите на Европската унија, Швајцарија, Норвешка, Канада, Јапонија, САД и Израел.

Ефектот што го очекуваме ќе биде развивање на монопол, намалување на цените и поголема достапност до лекови.

Исто така, во овие измени даваме можност на здравствените установи да можат да вршат паралелен увоз, се разбира ако ги исполнуваат условите од Законот за лекови и медицински помагала. Ефектот што го очекуваме од овие измени ќе биде преку директно снабдување да се намалат трошоците и да се набават поевтини лекови.

На крајот, се членот 9, во измените на членот 108 од Законот за лековите и медицинските помагала предвидуваме формирање комисија што ќе ги утврдува цените, при Владата на Република Македонија, во состав од 15 членови. Благодарам на вниманието.
Трајко Вељаноски: Благодарам. 

Има збор господин Миле Пачемски, повелете.

Миле Пачемски: Благодарам почитуван претседателе.

Почитуван заменик министер, почитувани колеги пратеници,

Предлогот на закон за изменување и дополнување на Законот за лековите и медицинските помагала нуди неколку суштински промени што треба да се обележат.

Ова е европски закон што е донесен 2007 година и направи значителни промени во секторот на политиката на лекови. Како за потсетување, доведе до формирање единствена цена на лекови, со што многу лекови во Република Македонија добија многу пониски цени. 

Понатаму, се воведоа референтни цени на лекови. Во тоа време се воведоа и маржите на големо и мало за лекови што подоцна беа укинати со новите измени во Законот за лековите и медицинските помагала.

Се работи за европски закон што во потполност беше усогласен со тогашните регулативи на Европската заедница. Меѓутоа, имаше еден член што не беше, односно беше делумно усогласен, а тоа е во земјите членки на Европската унија постои поим паралелен увоз на лекови. Така што сега, со овие измени го воведуваме овој поим на широка врата овој закон и тоа би значело дека во нашава држава можат да се увезуваат лекови што во суштина веќе ги има во нашата држава. Меѓутоа, лекови што се увезуваат по друг пат, а не веќе законски регулираниот од страна на некои компании или фирми или веледрогерии. Фактички и тоа е законски увоз на лек, легален увоз, но постојат посебни регулативи како тој се изведува.

Реков дека тоа се лекови што буквално ги има на територијата на Република Македонија, имаат дозвола за увоз и промет и сега, овозможуваме истиот тој лек да биде увезен и од друг увозник, од друга држава, каде што ќе има поефтина цена на тој лек. Токму тоа е основната цел на измените на законот, да имаме навистина увоз на поефтини лекови во Република Македонија. Секако тоа е за добробит на самите граѓани, пациенти во државата.

Инаку, тој паралелен увоз на лек е истиот лек со иста форма, име, јачина, пакување, што веќе има одобрение за промет во нашата држава итн.

Законов не е дочекан добро од сите, како во Македонија така и во земјите членки на Европската унија. Имаше многу фирми, многу веледрогерии што со носењето на овој закон бележеа загуби во профитот. Така што во Европскиот суд за правда во Стразбур се поднесоа повеќе предмети во насока на тоа дали терминот е законски или не. После низа судски пресуди се виде дека тоа е сепак производ како и другите производи, што имаат слободен проток на цела територија на Европската унија. Така што тие предмети беа во интерес на самите пациенти.

Инаку, законот нуди неколку измени што треба да се обележат, а тоа е преку овој закон се нуди едно решение да некоја фирма, веледрогерија, што ќе се почувствува дека губи профит од досегашното свое работење, со овие измени во законот се обезбедува, таа фирма што евентуално би се повлекса од нашата територија со трговија со лекови, да е обврзана најмалку осум месеци пред да престане со нејзината работа да ја извести Агенцијата за лекови. Тоа е едната работа.

Втората работа, фирмата што ќе престане да работи во Македонија, да произведува или тргува, дека е обврзана да ги задоволи потребите за лекови најмалку за два месеци на целата територија на Република Македонија. А количината на лекови која е, ќе побара писмено мислење од Агенцијата за лекови.

Така што со ова законско решение, на некој начин се штитат граѓаните, поточно пациентите, да нема вакум во снабдувањето со лекови.

Новината што вреди да се одбележи, тоа што законски се дозволува и здравствените установи, приватни или јавни, можат да увезуваат лекови. Кај нас, здравствени установи со поголем капацитет, побогати, а увезуваат лекови се приватните здравствени установи од типот на Филип 2, Систина, Ре Медика итн, итн, но законот не забранува и јавните здравствени установи што мислат дека можат да набават лекови за свои сопствени потреби, а не за трговија, дека тоа би можело законски да се оствари, иако е малку потешко да се оствари, со оглед на финансиската состојба на поголем број здравствени установи во Република Македонија.

Инаку, законот нуди на кој начин би се формирала цената на лекови. Ќе се формира посебна владина комисија од 15 членови. Од нив тројца од Министерството за здравство, тројца од Фондот за здравство, тројца од Министерството за финансии, како и шест лица, експерти од областа на медицината, фармацијата итн.

Покрај познатите прекршочни санкции се воведуваат и казнени одредби, со што потенцираат оние лица што ќе доведат до нарушување на пазарот на лекови, како одговорните лица во Агенцијата за лекови, така и одговорните лекови во веледрогериите, да бидат подложени на санкциите казна, па и затворски казни.

Законот предвидува во 2014 година конечно да се формира агенција за лекови на територијата на Република Македонија, што би била со поголем капацитет, поголем број на вработени, подобри просторни услови и би одговорила целосно на нејзините овластувања.

Конечно, ќе завршам со реченицата дека со воведувањето на овој паралелен увоз на лекови се проценува дека ќе има некаде околу 10-15 милиони евра заштеда со самото намалување на цената на лекови, а таа заштеда би ја почувствувале најмногу пациентите во своите џебови. Благодарам. 

Трајко Вељаноски: Благодарам. 

Има збор Величковски Ивон, повелете.

Ивон Величковски: Благодарам господине претседател.

Господине заменик министер, почитувани колеги,

Господинот Пачемски се задржа на позитивните страни од позитивното законско решение, јас би укажал повеќе на одредени ризици што го содржи ова законско решение, иако начелно, секако, паралелниот увоз, како таков, претставува една мерка што и те како може да влијае на намалување на цените на лековите, што секако е во интерес на граѓаните. Но, истовремено, секој непромислен или недоволно прецизиран начин на применување на паралелен увоз на лекови и медицински помагала, преку оваа измена на Законот за лековите и медицинските помагала, сепак може да предизвика сериозни последици во здравствениот систем, пред се во Република Македонија. Верувам дека предлагачот со истото се согласува.

Уште повеќе што паралелниот увоз не е ексклузивитет на лекови и медицински помагала, туку понекогаш, паралелниот увоз подразбира различни производи од различни области, производи со кои што се тргува. Електроника, печатени материјали, храна и друго. 

Затоа, тоа што е битно да напомнам дека при паралелниот увоз на лекови, овој закон не ја уредува материјата, во форма како што е предложен, во извоз и потоа на експорт и реувезување во Република Македонија на лековите произведени во Република Македонија. Тоа е едно од слабостите на кои што би сакал да укажам, а тука може и предлагачот да искаже одредено видување за да ме потврди или демантира во истиот став.

Исто така, тоа што во овој закон беше користено како во образложението на предлагачот, се вели дека паралелниот увоз, земја земена за пример е Јапонија ако не се лажам, во вашето воведно излагање. Сега, ако паралелниот увоз е една од најновите доктрини, буквално кажано, како во Европската унија, така и во светот, постојат различни модели во различни земји со цел да се избегнат токму одредени проблеми во стопанството, во пристапот до пазарот и секако, за да има непречен пристап на пазарот на производителите и секако на дистрибутерите, односно во случајов веледрогериите. Но Јапонија, според моите сознанија, тотално го имаат отфрлено паралелниот увоз, сметајќи го како кривично дело. Ова е многу битно затоа што комплетно дава нова слика односно поинаква слика на ова што вие го велите.

САД, според моите извори, сеуште ги разгледуваат опциите и можните последици од имплементација на паралелен увоз. Веројатно во одредени области. Германија има дозволено некој модел на некоја доктрина на национално исцрпување. Буквален превод. Ако постои соодветен превод што го имате како сознание, ве молам посочете ми. Но генерално, во сите земји на Европската унија, начелно се согласувам дека постои дозвола за т.н. паралелен увоз.

На меѓународно ниво, од стана и на САД и Јапан во 2006 година и Канада и Европската унија и Швајцарија во 2007 година, Австралија во 2008, потоа е формиран и потпишан т.н. плулилатерален договор што се нарекува АКТА договор и притоа се поставуваат интернационални стандарди што воедно се унифицирани, усогласени со СТО и Светската организација за интелектуална сопственост.

Овие забелешки ги давам, ги поставувам и во форма на прашање бидејќи очекувам предлагачот овие работи да ги разјасни за да можеме да обезбедиме што е можно пошироко разбирање на законот и секако во таа насока негова поддршка. Инаку, сметам дека вашето образложение, дадено на почетокот не е доволно и од тие причини во моментов имам став дека во целост не можам да го поддржам одењето на ова законско решение во втора фаза.

Исто така сакам да напомнам дека априори не треба да бидеме против паралелен увоз, тој може да има позитивно влијание во намалување на цените на веледрогериите и тука јас ги прифаќам вашите аргументи. Но тоа би можеле да го имаме доколку и во законот, да речеме конкретно во членот 80-б, во Предлогот на закон предлагате здравствените установи за сопствени потреби да можат да вршат паралелен увоз на лекови. Но, за разлика од господинот Пачемски јас ова не го читам како и приватните и јавните. Тука е потребно потенцирање, дефинирање од страна на предлагачот во закон. Можеби станува збор за различно толкување. Но, тука се зборува само за лекови. А медицинските помагала не се опфатени во предложената измена за која што зборуваме. Јасно ни е дека одредени медицински установи, било јавни, било приватни, пред се имаат потреба од набавка на медицински помагала, што е различно од лекови.

Од тие причини, јас ќе се воздржам во оваа фаза од подржување на законот, бидејќи сметам дека предложената содржина навистина има племенита цел, а тоа е да се влијае, практично да се притисне на пазарната цена што нормално и во интерес на државата и во интерес на Фондот за здравство и во интерес на граѓаните како крајни корисници на лековите е да падне цената, но истовремено потенцирам дека овие ризици за кои зборував треба да бидат доиспитани и до втората фаза да ги имаме предвид, да бидат изнесени од страна на предлагачот, доколку е тоа можно и на оваа седница уште подобро и секако да се разгледаат овие мали финеси за кои што тука зборував, но што ќе го дефинираат слободниот пристап на пазарот, односно на увозот од страна на здравствените институции и установи и приватни и јавни и ќе овозможат истите да обезбедуваат, низ паралелниот увоз, согласно овие меѓународни документи за кои зборував, исто така ќе може да обезбедат и медицински помагала за вршењето на нивната здравствена дејност. Ви благодарам.

Трајко Вељаноски: Ви благодарам.

Александар Николоски: Би сакал на почеток да кажам дека се јавив за збор иако не припаѓам на  медицинската фела, односно во делот на доктори или фармацевти кои се многу постручни да говорат за оваа материја, но навистина сакам да го поддржам овој закон и мерките кои ги презема Министерството за здравство и министерот за здравство, заради тоа што сметам дека се работи за навистина храбри мерки кои треба дополнително да го разбијат монополот на трговија со лекови што постоеше во Република Македонија, монопол кој што не го вршеше една веледрогерија или една институција, но начинот на кој функционираше можеби водеше кон еден таков заклучок, заради тоа што со една преќутна согласност неколку веледрогерии и неколку институции успеваа да го контролираат целиот пазар на лекови и соодветно да имаме цени кои се далеку од она што е реално. Целта оваа постапка на регулирање на оваа материја започна уште во 2007 година, кога прв пат се дискутираше и кога прв пат тогаш Фондот за здравство заедно со Министерството за здравство предложија формирање на тн., референтни цени за лековите кои што требаше да ја ограничат на соодветно ниво висината на цени како не би можело одредени лекови да се продаваат по цена повисока од пропишаната и се случи за многу лекови и медицински помагала да цените драстично се намалат, што секако тогаш доведе до реакција. Сега со овозможувањето на пралален увоз на лекови, дополнително се раздвижува пазарот и дополнително се дава можност за намалување на цената на лековите, а исто така измените и дополнувањата во делот на цените на лековите ја дефинираат и можноста да се врши промена на веќе формираните цени кои што ги имаме како такви, односно како референтни кога е потребно да се стори тоа, и  тоа преку соодветно тело, односно соодветна Комисија формирана од Владата на Република Македонија. 

Покрај што се дозволува на веледрогериите паралелен увоз на лекови, значи покрај едниот што веќе е дозволен и тоа е целото уредено во Законот прецизно на кој начин се одвива, во кој временски период, кој ја дава согласност, на кој начин се издава согласноста, како се контролира согласноста итн., сметам дека особено е значаен новиот член 82 кој што вели Здравствените установи исклучиво за сопствени потреби може да вршат паралелен увоз на лекови. Значи практично со законот се дава можност и здравствените установи да вршат паралелен увоз на лекови нешто што досега им беше оневозможено, а нешто што е во практика во одредени европски земји и што соодветно ќе може да го раздвижи пазарот и во исто време да ги стави здравствените установи во позиција подобро да можат да ги формираат сопствените буџети како такви. 

Исто така она што сметам дека е значајно е дека се предвидуваат и соодветни санцки, односно се воведуваат и соодветни глоби, доколку од една страна Агенцијата за лекови во временскиот период не го изврши она што треба да го изврши, односно не даде мислење за одреден лек, или пак не дозволи паралелен увоз, но исто така става контрола и на оние кои што вршат промет со лековите или веледрогеријата која што треба да врши промет. Значајно е дека се регулира и делот на обезбедување на дополнителни количини на лекови. Понатака што се случува доколу одреден лек престане да биде произведуван од произведителот, што се случува доколу има недостаток на одреден лек итн., и исто така се регулираше една работа која што можеби и од објективни и од субјективни причини не се реализираше до сега, тоа е по однос на Агенцијата за лекови која што треба да го замени постојното Биро за лекови и за која што се вели дека ќе почне да се случува од 2014 наместо од 2010 година како што беше до сега. 

Генерално сметам дека се работи за еден повторувам исклучително битен закон, закон за кој што ќе може да ги видиме бенифициите во времето кое што понатака доаѓа, исто така сметам дека е добро што на комисиската расправа законот беше поддржан и од опозицијата и сме благодарани за тоа, очекуваме да ги видиме позитивните ефекти во времето кога ќе дојде тоа, секако и овие две фази да се видат одредени сугестии кои што би требало да стигнат и заеднички после тоа да одлучиме дали се прифатливи или не и да одиме кон усвојување во втора фаза на законот и секако кон понатамошна негова примена. Ви благодарам. 

Трајко Вељаноски: Благодарам. 

Има збор господинот Динески Менде, повелете. 

Менде Динески: Благодарам претседателе. 

Почитуван заменик министер, почитувани колеги пратеници, како и на Комисијата за здравство, на почетокот сакам да реагирам од формално правен аспект по однос на предложеното законско решение кое го имаме денес тука на дневен ред, затоа што не се исполнети сите услови, особено во делот на преводите на одредени документи кои се од значење за работата и на Комисијата за здравство генерално и на пратениците во Собранието на Република Македонија и тука сакам да изразам благодарноста до членовите вработени во Собранието на Република Македонија, членовите на Комисијата за здравство, кои се потрудија да ни ги овозможат, односно да ни ги обезбедат сите неопходни материјали за солидно разгледување на ова законско решение и се надевам дека во наредниот период ваквите пропусти ќе се избегнат. 

Втората работа за која сакам да напоменам со сета почит на заменикот министер, не од аспект да го навредам, напротив или да кажам дека не е доволно стручен итн., од аспект, бидејќи министерот за здравство беше дојден на првото читање кога се разгледуваше на Комисијата за здравство и на таа комисија превзеде одредени обврски за кои се договивме дека на пленарната или пред почетокот на пленарната седница ќе  имаме одредени дообјаснувања кои ќе се во интерес и на пратениците на Собранието и генерално на граѓаните на Република Македонија. 

Оттука навистина сакам да потенцирам дека и покрај тоа што беше побаран од страна на министерот за здравство да обезбеди компаративна анализа каде се се применува во земјите членки на Европската унија ваквиот паралелен увоз, во која мера е направен тој, која земја колку условно земено такви увози направила и колку е постигнат ефектот по однос на намалувањето на финансиската цена на лековите. За жал денес пред пратениците на ова Собрание тоа го немаме. Сметам дека тоа ќе беше сериозен показател зада можеме да разговараме аргументирано односно со сериозни аргументи, со оглед на тоа дека на првото читање на Законот министерот за здравство освен што кажа дека очекува од ваквото законско решение да има краток но позитивен ефект, кој ќе предизвика краток но позитивен ефект, автоматски не беше ништо друго потенцирано, ниту земја од која сме се обиделе да ги црпиме ваквите ваквите искуства, ниту земјите членки на Европската унија. 

Втората забелешка која ја дадовме на Комисијата за здравство, бидејќи во Предлог законот стои дека им се дозволува на здравствените установи, независно дали се јавни или приватни здравствени установи, да вршат паралелен увоз за сопствени потреби, исто така ја побаравме таа анализза и беше кажано дека Министерството за здравство допрва сега почнувало да размислува во тој дел и според информациите кои ги има министерот, една можеби две јавни здравствени установи ќе го користеле ваквиот паралелен увоз, што сметам исто така дека е недопуштено, бидејќи ако еден закон сакаме да има вистински ефект во примена, односно не само да го донесеме за да го донесеме, навистина треба да ги имаме сите анализи. Од тие причини, побаравме сите тие аргументи да ги имаме на маса пред пратениците во ова Собрание, со оглед на тоа што имаме веродостојни показатели. 

Точно е дека во 2007 година се донесе Законот за лекови и медицински помагала и тогаш беше нагласено дека ваквата измена, односно предлогот за паралелен увоз уште тогаш се планирало да се прави од страна на Министерството, односно да се воведе законско решение од старна на Министерството за здравство. Тогаш проценката била дека ваквото законско решение ќе предизвика негативни ефекти во однос на здравствената политика во Република Македонија. Денес добивме потврден одговор дали ваквото решение во овој момент сега кога се предлага ќе ни ја даде, или е созреана целата атмосфера, односно ќе ни ги даде посакуваните ефекти. Она што сметам дека треба да го напомнам е дека СДСМ ја дава поддршката за намалуање на цените на лековите во Република Македонија, пациентите во Република Македонија мора да имаат достапни, современи, и квалитетни лекови, пред се оригинални лекови. Но, бидејќи до нас стигнаа забелешките од страна на асоцијацијата за здравство при Стопанската комора на Македонија во чие изготвување учествувале, односно во оној материјал кој го имаат сите пратеници учествувале скоро сите веледрогерии и фармацевтски компании, стои ако се донесе вакво законско решение како што е предложено со сите членови во него, односно со сите казнени одредби, најголем дел односно можеби илјада лекови во Република Македонија ќе бидат повлечени. На прашањето, дали некој од Министрството, вклучително и министерот за здравство ќе понесе одговорност ако макар и еден лек се повлече од пазарот на Република Македонија заради недобра проценка на ова  законско решение, кој ќе ја сноси одговорноста, ние не добивме никаков одговор. Таков одговор очекувавме од заменик министерот, можеби тој ќе собере сила да одговори на ова прашање. 

Бидејќи во Законот стои дека јавните здравствени установи треба да исполнат одредени критериуми за да можат да вршат паралелен увоз, на прашањето до министерот за здравство, вклучително и заменик министерот за здравство дали Министерството за здравство е подготвено да вработува нови луѓе, да произведува нови простории, односно да ги исполни сите услови формално правно во членовите 74 и 75 кои се однеуваат на фармацевтските компании и веледрогерии за да можат да направат ваков увоз. 

Сосема на крај, бидејќи оваа материја е актуелна во јавноста, вчера министерот за здравство излезе со една информација дека проценката на Министерството за здравство е дека од донесувањето на ваквото решение позитивен ефект имаме во делот на финансиите со заштета од 15 милиони евра. Имам прашање до заменик министерот и се надевам дека ќе даде одговор на ова прашање, врз основа на каква анализа е дојдено до оваа сума, затоа што ако го гледаме извештајот на Фондот за здравствено осигурување, каде што во делот за лекови, зборувам за 2010 година, стои дека околу 30 милиони евра се трошеле на годишно ниво во вкупен износ во однос на бројот на реализирани рецепти, навистина сметам дека треба да добиеме соодветен одговор како од Министерството за здравство дојде до оваа проценка, бидејќи според анализата што ја кажа министерот за здравство вчера дека дел од финансиските средства ќе бидат наменети за враќање на долговите на Јавната здравствена установа Клиничка болница од Битола и за реалоцирање на одредени финансиски средства за продуктивни расходи во делот на здравството. Од тука, со сериозност сакам да пристапиме во однос на ова прашање, бидејќи не може некој во Република Македонија постојано да создава долгови, перманентно од година во година да се зголемуват долговите, а некој друг да се обидува тие финансиски средства да ги најде од оваа или од друга страна. Сметам дека изјавата на министерот не е соодветна во делот на оценката и висината во однос на заштедата и не сметам дека на тој начин треба да се амнестираат менаџерите на јавните здравствени установи кои во континуитет предизвикуваат зголемување на долговите кои ги имаат јавните здравствени установи, бидејќи за министерот за здравство се е системски проблем, системски проблем е реконструкцијата на јавните здравствени установи, системски проблем е решавањето на волонтерите по јавните здравствени установи, само да не ги решиме како оние во Штип, системски проблем е медицинскиот односно стручниот кадар во јавните здравствени установи кои реално доколку не се надгради се доведува во прашање функционирањето и опстојувањето на одредени јавни здравствени установи. 

Сакам да прашам кој е приоритетниот системски проблем кој го решава министерот за здравство, бркањето на лебарките и бубашвабите по болниците? Или бркањето на докторите и медицинските сестри во 02,00 часот по полноќ? 

Кога ја барате поддршката за одредени законски решенија кои се од интерес на сите граѓани на Република Македонија, сметам дека на тој начин треба да се однесувате, во најмала рака да дадете одговор или да обезбедите информација во однос на сите прашања кои ви се дадени од опозицијата, за да бидеме убедени дека решението кое го носиме или законот кој го предлагаме ќе донесе до вистински ефекти. Се надевам дека ќе добијам одговор на посавените прашања. Благодарам. 

Трајко Вељаноски: Благодарам. 

Бидејќи е исцрпена листата на пријавени за збор, констатирам дека општата расправа по Предлогот на законот е завршена. 

Врз основа на извештаите на Комисијата за здравство како матично работно тело и Законодавно-правна комисија и расправата на седницата на Собранието, на Собранието му предлагам да го усвои следниот заклучок. 

1. Предлогот на законот за изменување и дополнување на Законот за лековите и медицинските помагала е прифатлив и може да се даде на натамошно односно на второ читање. 

2. Овој заклучок, заедно со стенографските белешки од седнидата на Собранието, да се достави до Комисијата за здравство и Законодавно-правна комисија на Собранието нарм. 

Молам слулжбите да утврдат точен број на присутни пратеници во салата. 

Благодарам. 

Предложениот заклучок го ставам на гласање. 

Ве повикувам да гласаме. 

Вкупно гласаа 76 пратеници. Од нив за предложениот заклучок гласаа 75 пратеници, од гласањето се воздржа 1, против нема. 

Констатирам дека Собранието го усвои предложениот заклучок. 

Минуваме на точката 24. Предлог на закон за изменување на Кривичниот законик - прво читање. 

Предлогот на законот и извештаите на Комисијата за политички систем и односи меѓу заедниците како матично работно тело и Законодавно-правна комисија ви се доставени односно поделени. 

Отворам општа расправа. 

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор. 

Зазбор се јави и има збор заменикот министер за правда, повелете. 

Биљана Бришкоска Бошковски: Благодарам. 

Почитуван претседателе, почитувани пратеници, 

Дозволете накратко само да го презентирам предложениот закон за изменување на Кривичниот законик.

Имено, со предложениот закон се менува одредбата од Кривичниот законик со која се предвидува постапката за водење на посебен регистар за лица кои се осудени со правосилна пресуда за кривични дела против половатаслобда и половиот морал и кривичното дело од членот 418-г сторени против малолетните лица. Имено, со измените од април 2011 година, покрај останатите одредби, се воведоа и одредби кои се однесуваа од областа на заштитата на деца од сексуална злоупотреба, со што се воведе и посебен регистар како дополнителен регистар кон севкупните активности на Република Македонија за превенцијата и борба против сексуалната злоупотреба на деца.  Во насока на спроведувањето на ваквата одредба од Законот, Владата на Република Македонија оцени дека е поефикасно и целесообразно постапката за водење на регистарот да се уреди со посебен закон. Како резултат на тоа пред вас денес се наоѓа Предлогот на законот за изменување на Кривичниот законик, кој претставува еден логичен сплет на заложбите на Владата на Република Македонија за зајакнување на превенцијата и борбата против сексуалната злоупотреба на деца. 

Воедно, со предложениот закон се исправа и една техничка грешка од последните измени на Кривичниот законик. Благодарам. 

Трајко Вељаноски: Бидејќи е исцрпена листата на пријавени за збор, констатирам дека општата расправа по предлогот на законот е завршена.

Врз основа на извештаите на Комисијата за политички систем и односи меѓу заедниците како матично работно тело и Законодавно правна комисија и расправата на седницата на Собранието, на Собранието му предлагам да го усвои следниот заклучок:

1. Предлог на закон за изменување на Кривичниот законик е прифатлив и може да се даде на натамошно односно на второ читање.

2. Овој заклучок заедно со стенографските белешки од седницата на Собранието да се достави до Комисијата за политички систем и односи меѓу заедниците и Законодавно правна комисија на Собранието на Република Македонија.

Предложениот заклучок го ставам на гласање.

Ве повикувам да гласаме.

Вкупно гласаа 73 пратеници. Од нив за предложениот заклучок гласаа сите 73, воздржани нема, против нема.

Констатирам дека Собранието го усови предложениот заклучок.

Минуваме на точка 25 – Предлог на закон за посебен регистар за лица осудени со правосилна пресуда за кривични дела за сексуална злоупотреба на малолетни лица и педофилија – прво читање

Предлогот на закон и извештаите на Комисијата за труд и социјална политика како матично работно тело и Законодавно правна комисија ви се доставени однодно поделени.

Отворам општа расправа.

Ги повикувам предлгачот и пратениците кои сакаат да говорат по општата расправа по предлогот на законот да се пријават за збор.

Благодарам.

Бидејќи нема пријавено за збор констатирам дека општата расправа по предлогот на законот е завршена.

Врз основа на извештаите на Комисијата за труд и социјална политика како матично работно тело и Законодавно правна комисија и расправата на седницата на Собранието, на Собранието му предлагам да го усвои следниот заклучок:

1. Предлог на закон за посебен регистар на лица осудени со правосилна пресуда за кривични дела за сексуална злоупотреба на малолетни лица и педофилија е прифатлив и може да се даде на натамошно односно на второ читање.

2. Овој заклучок заедно со стенографските белешки од седницата на Собранието да се достави до Комисијата за труд и социјална политика и Законодавно правна комисија на Собранието на Република Македонија.

Предложениот заклучок го ставам на гласање.

Ве повикувам да гласаме.

Вкупно гласаа 73 пратеници. Од нив за предложениот заклучок гласаа сите 73, воздржани нема, против нема.

Констатирам дека Собранието го усови предложениот заклучок.

Минуваме на точка 26 – Предлог на закон за исплата на пензии и пензиски надоместоци од капитално финансирано пензиско осигурување – прво читање

Предлогот на закон и извештаите на Комисијата за труд и социјална политика како матично работно тело и Законодавно правна комисија ви се доставени односно поделени.

Отворам општа расправа.

Ги повикувам предлгачот и пратениците кои сакаат да говорат по општата расправа по предлогот на законот да се пријават за збор.

Благодарам.

Има збор заменикот министер за труд и социјална политика повелете.

Ибрахим Ибрахими: Благодарам претседателе.

Почитувани пратеници, пред вас е Законот за исплата на пензии и пензиски надоместоци и од капитално финансирано пензиско осигурување. Со овој закон се регулираат видовите  на исплати на пензии од вториот столб, односно видовите на пензиски надоместоци од третиот столб. Институциите кои што ќе бидат вклучени во исплатата на пензиите односно пензиските надоместоци, постапката за исплата и друго. Предлог законот за исплата на пензии и пензиски надоместоци до капитално финансирано пензиско осиругурање е заснован на истите принципи на кои се базира вториот и третиот пензиски столб, односно обезбедување на пензија преку капитализација на средствата од индивидуална сметка, транспарентност, можност за личен избор на вид на пензија, институција која ќе ја исплаќа пензијата, заштита на интересите на корисниците на пензија од вториот и третиот столб.

Би истакнал дека при подготовката на овој предлчог закон направени се анализи за развој на вториот и третиот пензиски столб, состојбите на пазарот на капитал и осигурителниот сектор, анализите за видовите на исплати на пензии за вториот односно пензиски надоместоци од третиот столб, дозволетните комбинации на видоивте на исплати особено за вториот пензиски столб, институциите што ќе ја вршат исплатата, транспарентност на процесот на избор на вид на исплата, дефинирани процедури при исплата на разлика до најнискиот износ на пензија.

Особено значајно е што овој предлог на закон ги зема во предвид специфичностите на вториот столб од аспект на неговата поврзаност со првиот столб поради фактот што процесот на остварување на правото на старосна пензија треба да се гледа интегрирано како право од задолжителен пензиски систем.

Имајќи предви дека се работи за задожително пензиско осигурување, видовите на пензија од вториот столб кои се дозволени се доживотни програмирани повлекувања, доживотен ануитет и комбинација од двете.

Од аспект на институционалната организација се предлага пензиските друштва да обезбедат исплата на програмирани повлекувања како вид на исплата на пензии и пензиски надоместоци, а друштвата за осигурување да вршат исплата на ануитети како производи од осигурителниот пазар. 

Со тоа не се доведува во прашање исплатата на пензии затоа што двете друштва веќе се специјализирани за производи кои што ги нудат.

Со имплементацијата на овој закон се овозможува социјална сигурност на граѓаните кои имаат индивидуална заштита во вториот и третиот пензиски столб, а Владата на Република Македонија останува посветена на продолжување на реформите во системот на социјалното осигурување со цел да се обезбеди стабилен и одржлив пензиски систем.

Трајко Вељаноски: Благодарам.

Има збор господинот Игор Ивановски, повелете.

Игор Ивановски: Лично не очекував дека заменикот министер ќе се обиде да даде некое посериозно образложение освен она што веќе ни е доставено. Заменикот министер само го прочита, а претпоставувам да беше и министерот истото ќе го направеше.

Мислам дека и пратениците и македонската јавност треба да чујат многу посериозно образложение зошто се предлага овој закон, кој патем речено, на почетокот ќе кажам дека пратеничката група на СДСМ ќе го прифати..., претседателе ќе ве молам да овозможите минимум услови бидејќи станува збор за прилично сериозна материја.

Трајко Вељаноски: Колеги ќе ве молам да се сослушаме.

Игор Ивановски: Значи, станува збор за прилично сериозна материја која што е на самиот почеток на Република Македонија, а министерот не е тука, заменикот министер ни го прочита четивото напишано од друг. Мислам дека нема потреба, а гледам дека нема ни желба за отворање на некоја посериозна дебата, но треба да се има во предвид дека овде станува збор за прилично сериозна материја која што ако во овој момент по финансискиот обем и капацитет не е на толку високо ниво се очекува, ако се развива државата нормално  и економски и политички да бидат сериозни извори на капитал кои што граѓаните ќе ги нудат, а компаниите кои што се занимаваат и во вториот и во третиот столб и компаниите за животно осигурување треба да ги оплодуваат, инвестираат.

Развиените пазари и за осигурување и за капитално финансирано пензиско осигурување подразбираат и имаат во своето функционирање интегрирани компании кои што во себе ги нудат сите услови или сите услуги за кои што тие се специјализирани како за продукти  од животно осигурување така и за продукти за капитално финансирани пензиско осигурување.

Во Македонија овие компании се во самиот зачеток освен поразвиениот втор столб, третиот е прилично неразвиен, бидејќи тој е најнов, а за жал компаниите за животно осигурување имаат барем до сега вкупен обем на годишно ниво само од пет до шест милиони евра што претставува само 5% од вкупните премии за осигурување во држвата и по тој параметар сме на дното во регионот и во Европа.

Оттаму, Министерството за труд и социјална политика нема подготвено некоја посериозна анализа на овој закон освен што го предлага и впрочем неговото функционирање ќе се случи многу години нанапред. Нема да има реални видливи ефекти веднаш од причина што поголемата исплата од вториот столб ќе следи дури по 15-тина години од сега, компаниите за животно осигурување, претпоставувам дека идејата на Министерството била вештачки да се стимулираат преку обврска на компаниите од вториот и третиот столб да ги уплатуваат како еднократна премија веќе собраните пари и на тој начин да ги стимлираат, но тоа не е во основа посебен пазарен механизам, бидејќи тие треба да се развиваат како автентичен пристап во прибирањето на депозити и алтернативни влогови по основ на животното осигурување.

Како и да е она што СДСМ ќе го бара од предлагачот, а тоа е Владата и владеачкото мнозинство да подржи одредена измена во овој закон, а тоа е дека ако навистина Владата сака да го развива овој сегмент на животното осигурување и капитално пензиско финансирано осигурување е да го стимулираат, да не го дестимулираат и она што сега е барем со овој закон предвидено е при исплаќањето на пензиите од вториот и третиот столб, а и кај животното осигурување не е променето е граѓаните кои што ќе треба да ги добијат овие дали повлекувања, дали ануитети, сеедно плаќаат во полн износ персонален данок од 10%, што не е случај кај добивката која што се остварува по основ на штедење и каматата што се заработува по основ на штедните влогови.

Таму Владата имаше намера да ја оданочува добивката која што граѓаните ја добиваат при штедење во банките, но тоа е одложено и се одлошува веќе трета година по ред по притисок на СДСМ и на јавноста и тоа е добро, но во овој сегмент на исплаќање на пензиите од вториот и третиот столб при повлекувањето на ануитетите, сеедно и на продуктите од животно осигурување се оданочува со персонален данок од 10%. На тој начин имаме разлика во конкуренцијата, имаме еден вид на дискриминација на речиси идентични или комплементарни или супститути на еден ист производ и на тој начин се дестимулираат граѓаните да го уплаќаат својот вишок на приходи или на располагање со парични средства во третиот, во вториот иако условно тој е за една категорија задолжителен после одлучувањето, или пак во животното осигурување.

На крај, ние ќе побараме она што важи во овој момент за штедните влогови барем делумно да важи и за средстата кој што би се повлекувале и програмирано би се исплаќале од вториот и третиот столб, а тоа е да има намалување во првиот наврат од 50% за основицата за плаќање на персоналниот данок. На тој начин граѓаните би биле стимулирани да ги инвестираат своите средства во овој финансиски инструмент, а и компаниите би можеле да нудат поволности и да имаат поголем обем заради таа стимулација на средства кои што би можеле понатаму да ги инвестираат на финансиските пазари или пак на останатите сегменти на финансискиот пазар во дражвата согласно Законот за хартии од вредност бидејќи тие се лимитирани во кои инструменти смеат да ги инвестираат. За жал и таа политика сеуште е прилично конзервативна во Македонија и затоа целиот обем на функционирање на финансискиот пазар ни е на прилично ниско ниво.

Да резимирам. Значи, во првата фаза ќе дадеме подршка и очекуваме дека ќе бидат прифатени нашите предлози во второто читање. Благодарам.

Трајко Вељаноски: Благодарам.
Бидејќи бидејќи е исцрпена листата на пријавени за збор констатирам дека општата расправа по предлогот на законот е завршена.
Врз основа на извештаите на Комисијата за труд и социјална политика како матично работно тело и Законодавно правна комисија и расправата на седницата на Собранието, на Собранието му предлагам да го усвои следниот заклучок:

1. Предлог на закон за изменување на Законот за исплата на пензии и пензиски надоместоци од капитално финансирано пензиско осигурување е прифатлив и може да се даде на натамошно односно на второ читање.

2. Овој заклучок заедно со стенографските белешки од седницата на Собранието да се достави до Комисијата за труд и социјална политика и Законодавно правна комисија на Собранието на Република Македонија.

Предложениот заклучок го ставам на гласање.

Ве повикувам да гласаме.

Вкупно гласаа 75 пратеници. Од нив за предложениот заклучок гласаа сите 75, воздржани нема, против нема.

Констатирам дека Собранието го усови предложениот заклучок.
Минуваме на точка 27 – Предлог на закон за дополнување на Законот за пензиско и инвалидско осигурување – прво читање
Предлогот на законот и извештаите на Комисијата за труд и социјална политика како матично работно тело и Законодавно правна комисија ви се доставени односно поделени.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор.

Благодарам.

Има збор заменик министерот за труд и социјална политика, повелете. 

Ибрахим Ибрахими: Благодарам претседателе.

Со Законот за старосно осигурување на земјоделците кој што се применуваше во перодот 1978-1988 за прв пат се воспостави задолжително старосно осигурување на земјоделците. Со овој закон се даде можност на земјоделците да се пуштат во системот на пензиско и инвалидско осигурување и да остваруваат право само на старосна и семејна пензија под посебни услови. Истовремено се дефинира категоријата на осигурен земјоделец и тоа лица кои се обврзници од данок на доход, лица што имаат земјиште под закуп како и брачен другар на земјоделец  вработен во здружен труд. Ако земјиштето се обработува лично или со помош на невработени членови на семејството. Би напоменал дека индивидуалните земјоделци се дел од системот на пензиско и инвалидско осигурување како категорија на осигуреници и се изедначени со осигурениците од работничко осигурување. 

Со Законот за пензиско и инвалидско осигурување кој се применува од 1 јануари 1993 година во системот на задолжително пензиско и инвалидско осигурување се опфаќаат индивидуални земјоделци обврзници на данок од приход од земјоделска дејност  на кој што вршењето на земјоделска дејност им е единствено занимање. Овие осигуреници со  лична работа како единствено занимање  обезбедуваат основни средства за живот со задолжително пензиско и инвалидско осигурување, индивидувалните земјоделци обезбедуваат своја материјална и социјална сигурност во случај на старост или губење на работната способност, а за членовите на своето семејство право на семејна пензија во случај на смрт.

Со почетокот на примена на овој закон воведена е преодна одредба која го регулира пензискиот стаж како време поминато во осигурување според Законот за старосно осигурување на земјоделците. Имено, би напоменал дека со член 203  дефинираше дека времето поминато во осигурување според Законот за старосно осигурување на земјоделците се изедначува со останатиот пензиски став за исполнување на минимални услови за остварување право на старосна, инвалидска или семејна пензија ако придонесот е платен во време на важење на Законот за старосно осигурување на земјоделците. 

Со измените и дополнувањата на пензиското и инвалидското осигурување се избриша преодниот член 203. Причината за промена на одредбата е поради тоа што за исполнување на условите за пензија од 1989 година од кога е фактички воспоставено задолжително пензиско и инвалидско осигурување за индивидуалните земјоделци се поминати повеќе од 15 години поради што оваа преодна одредба си ја има извршено својата улога.

Би напоменал дека Владата на Република Македонија особено внимание посветува на поттикнување и унапредување на вршењето на земјоделска дејност преку разни стимулации, финансиска подршка, субвенции, кредитирање, со цел подобрување на приходот и животниот стандард на земјоделците. Оттука, не помалку значење на оваа категорија на осигуреници е да се обезбеди вклучување на системот на социјално осигурување и остварување на права кои произлегуваат за себе и за членовите на семејството. Во оваа насока имаме воспоставување на можност за индивидуалните земјоделци, опфатени во системот на пензиско и инвалидско осигурување, за исполнување на минимални услови во остварување на право за старосна пензија, да им се засмета и времето поминато во осигурување според Законот за старосно осигурување на земјоделците. Имено времето поминато во осигурување, според Законот за старосно осигурување на земјоделците, се изедначува со останатиот пензиски стаж за исполнување на минимални услови за остварување право на старосна пензија, ако придонесот е платен во време на важење на Законот за старосно осигурување на земјоделците.
Исто така се воспоставува можност за осигигурениците индивудуални земјоделци кои по 01.01.1989 година немаат целосно извршена уплата на придонесот за пензискоинвалидско осигурување да се засмета времето поминато во  осигурување, според Законот за старосно осигуривање на земјоделците, до колку придонесот за тоа осигурување е платен во време на важањето на тој закон и до колку изврши уплата на придонесот за пензиско и инвалидско осигурување за период од 01.01.1989 година, најмногу за пет години. Благодарам.

Светлана Јакимовска: Благодарам и јас.

Има збор госпоѓа Цветанка Иванова, повелете.

Цветанка Иванова: Благодарам потпретседателке.

На почетокот сакам да го кажам ставот на пратеничката група на СДСМ за измените и дополнувањата на Законот за пензиско и инвалидско осигурување, ние ќе гласаме за  потребата од донесување на овој закон и измените на истиот, со кој ќе се создадат минимум услови за остварување на право на пензија на земјоделците кои плаќале придонеси по Законот за старосно осигурување на земјоделци во период од 1978 до 1988 година. Меѓутоа, до колку во втората фаза на читање на овој закон не бидат прифатени амандманите кои ќе ги поднесеме како пратеничка група, со кои се артукулираат барањата на земјоделците особено  од струмичкиот регион, секако и на сите останати земјоделци кои сакаат и нивно барање беше ваква измена на Законот за пензиско и инвалидско осигурување, ние навистина ќе го смениме нашиот став и нема да гласаме позитивно за овој закон.

Јас би сакала најпрвин, за оние кои не знаат, да се вратам малку и да кажам како овие измени станаа една од важните изборни ветувања на СДСМ и на ВМРО ДПМНЕ. иницијативата почна точно од  Струмица, од двете канцеларии на, т.е. мојата канцеларија во Струмица и канцеларијата на пратеникот Силвана Бонева, кога на барање на земјоделците од нашиот регион и од изборна единица 4, направивме средба и ги примивме, каде што тие формираа свој организационен одбор и ги поставија нивните барања, со барање прво да се врати членот 203 кој неоправдано беше избришан од Владата на ВМРО ДПМНЕ во 2007 година, со што праткично со една законска норма им беше избришан 10 години стаж кој, согласно Законот за старосно осигурување на земјоделците, оваа категорија на граѓани го плаќала и си го подминирила долгот спрема државата, но државата бришејќи им го овој стаж праткично го остави на улица без можност да се стекнат со право на минимум пензија во старите тешки денови кога се изнемоштени и не можат да работат и да обезбедуваат средства за егзистенција.

Почитувани колеги, сакам да кажам дека овој организационен одбор имаше неколку средби, пет, шест пати повик до ресорните министри и до пратениците да седнеме заеднички да разговараме за промена на законот, дури имаше и еден протестен собир, дури и на денот на отворен Парламент дојдоа тука до претседателот на Собранието, побараа да бидат подржани и јас колку што имам информација, бидјеќи јас ги следев за цело време, добија подршка од претседателот на Собранието дека ова барање ќе им  биде исполнето и така ова барање на овие земјоделци стана главно ветување во изборната кампања на двете политички партии. Сега што се случува? Наместо одговор на нивните барања, а нивните барања јас, сега да не ги импровизирам, ќе ви ги прочитам затоа што се официјално доставени до Собранието. Тие барања се: враќање на членот 203 од стариот Закон за   пензиско и инвалидско осигурување, да им се овозможи на земјоделците откуп на преостанат стаж за пензионирање, при што нема да се земе предвид континуитетот на плаќање на придонесите, право за придонес на пензија меѓу брачните другари да важи обострано, значи за семејна пензија и можност за пофлексибилен третман на правото на инвалидизираните лица за право на пензионирање и сега погледнете го решение што ни се нуди. Решението кое ни се нуди воопшто не одговара на нивните барања. Ова решение повторно е трик решение на ВМРО ДПМНЕ, како што беше решението за стечајните работници. Ова решение е трик решение, ако погледнете кај бројката на осигуреници  која ќе биде опфатена во 2012 година, тоа се 646 осигуреници, а само на последната средба на овие земјоделци, само од струмучкиот регион, над 300 земјоделци кои бараат остварување на вакви права. Сега можете да замислите дали оваа измена на Законот нуди сеопфатно решение на нивниот проблем. Не. 

Јас нема да спорам со вас овде односно ќе ги изложам моите аргументи, меѓутоа сакам веднаш да ве повикам, во фазата меѓу двете читања, пратениците од изборна единица 4 сите до еден, без разлика дали се од ВМРО ДПМНЕ или од СДСМ, или од друга политичка партија што влегоа во Собранието, министерот за  труд и социјална политика, директорот на Фондот за пензиско и инвалидско осигурување, носителот на листа на изборна единица 4, министерот за финансии кој го држи ќесето многу затворено, затоа што има дупки на сите страни, да организираме заедничка средба со земјоделците и да им ги преставиме пред нив овие измени и да видиме, да им одговорите на прашањето дали овие измена даваат одговор на сите нивни поставени барања како организаиционен одбор, а јас ќе ви кажам дека не даваат одговор на сите барања.

Прво, мислам дека оваа измена е селективна. Зошто? Ако го погледнете членот, еден член е, таа измена се однесува само на оние индивидуални земјоделци кои во моментот на важање на законот, тоа е сега откако ќе го донесеме имаат својство на индивидуални земјоделци, а вие ќе се согласите дека голем број луѓе  земјоделци кои плаќале придонес, од 1978 до 1988 година, го изгубиле статусот на индивидуален земјоделец поради разни основи, заради старост, заради тоа што се немоќни и да ја дале земјата за своите деца, има различни ситуации. Значи овие измени на законот се селективни.

Исто така овие измени, не само што не ги опфаќа тие што немаат статус на индивидуален земјоделец, во праксата имаше случаи каде што Врховниот суд одлучуваше и го одби нивните барања со правосилни судски пресуди, да се стекнат со правото на старосна пензија. Оваа категорија на индивидуални земјоделци кои плаќале придонес, не се опфатени.

Следна работа, овие измени се дискриминаторски. Иако сега важи единствен систем за за пензиско и инвалидско осигурување и земјоделците и за работниците, според овие измени земјоделците кои и така се скратени, нели само оние кои имаат статус на индивидуален земјоделец, оваа категорија што ќе ги опфати немаат право на инвалидска пензија и право на семејна пензија, значи дискриминаторски одредби.

Понатаму, не е решено основното  барање кое тие го поставија во своите заклучоци, да не се бара густина на стажот при остварување на право на земјоделска или старосна пензија. Тоа значи дека на земјоделците им се бара, до последниот ден кога остваруваат право на пензија, да биде платен придонес и не само што им се бара да биде платен придонес, иако имаат 15 година платен работен стаж, туку се оптоварени со огромни камати 0,03%, според закон да плаќаат за неневремено платениот придонес. Овде нема решение за такво ослободување  на овие пензионери, овде нема решение дека за земјоделците, како и за работниците не се бара густина на стажот. Густина на стаж значи дека во одреден период кога земјоделецот бил во тешка положба тој не можел да плаќа придонеси, прекинал со плаќањето, меѓутоа повторно продолжува и го исполнува условот од 15 година платен пензиски стаж и 62 годин старост жена и 64 година маж, меѓутоа сепак не може да оствари право на пензија до колку до крај не ги исплати и тој период што го прескокнал, иако има 15 години стаж до стекнување право на пензија.  Тоа прашање не е речено, тоа е најболното прашање на земјоделците и затоа велам дека  тоа е трик решение. Да излезете овде и да кажете го исполнивме нашето изборно ветување, донесовме закон, а колку земјоделци ќе се стекнат со  ова право, тоа е прашање иако и самите си тврдите 600 и нешто, а кажа дека на тој собир дојдоа над 300 земјоделци само од струмичкиот регион.

Понатаму, мислам дека овде дури и не е решен статусот односно прашањето кога престанува  правото односно кога осигуреникот се стекнува со право на земјоделска пензија. Сите оние кои работат во други сектори со 65 година старост и 15 години работен стаж, тие веќе се пензионери и не се враќаат во Агенцијата за вработување. Тоа за земјоделците го нема и тоа е проблем и во Агенцијата за вработување.

Јас мислам дека навистина тоа е еден чекор да почнеме да разговараме за вистинско решавање на проблемот на земјоделците. Меѓутоа овие измени не нудат решение, овие измени не се тие измени што ги бараа земјоделците, овие измени не се тие измени за кои гласаа земјоделците  за ВМРО ДПМНЕ, дел од нив гласале можеби и за нас и сигурно гласале бидејќи во изборна единица 4 ние добивме 100 илјади гласа. Значи се бориме и понатаму да ги исполниме нивното ветување, било тоа и од опозиција.

Мојот говор сакам да го завршам со следново: Ги повикувам пратениците од изборна единица 4, министерот за труд и социјална политика и министерот за финансии, директорот на Фондот за пензиско и инвалидско осигурување. Тоа е барање на иницијативниот одбот, да направиме средба со земјоделците, да направиме симулација која категорија на земјоделци го опфаќа ова понудено решение. Ако се задоволни, верувајте, како пратеничка група, ќе гласаме и ќе го подржиме. Меѓутоа, ако не се задоволни, а нема да бидат, барам да се договориме, со амандмани во второто читање законот да добие  такви решенија што позитивно ќе одговори на барањата на земјоделците и ќе ги реши нивните проблеми.

Искрено да ви кажам, јас секоја сабота, затоа што само саботите и неделите ни се слободно, минимум дома имам  по 5 до 6 земјоделци кои се изнемоштени со купче уплатници за платени  придонеси од 1978 до 1988 година, бараат правда. Затоа, ние сме испратени тука од нив, да ја најдеме правдата за нив. Ова решение не ја нуди таа правда. Да се потрудиме меѓу двете читања да ја најдеме вистинската правда.

Светлана Јакимовска: Благодарам.

За реплика е пријавен  господинот Славе Гошев, повелете.

Славе Гошев: Благодарам.

Почитувана колешке Иванова, ќе се согласам во едно дека поттик за измени на законот доаѓа точно од струмичкиот регион и точно е дека доаѓа од земјоделците кои го имаат тој проблем. Меѓутоа, сакам да ви кажам една работа со која ги манипилирате земјоделците и на трибините што ги одржувавте ги подбуцнувавте да прават различни протести. Не само вие по 5-6 земјоделци, што рековте доаѓаат кај вас и ние имаме доста земјоделци кои секојдневно, не дома туку во канцеларијата која е отворена и единствена што работи во  Струмица доаѓаат секоја сабота на приемен ден и кај мене, кај колегата Бишев и кај колешката Силвана Бонева и токму од тоа дојдовме до овој Предлог закон кој треба да помогне и да се решеи дел од нивниот проблем.

Госпоѓа Иванова, луѓето кои се занимавале со земјоделие и не е чудно што биле 300 во Струмица затоа што најголемиот број на таквите луѓе се токму во струмучкиот регион, можеби   70 до 80% од територијата на Република Македонија се во струмичкиот регион, чести со ги плаќале нивните придонеси до 1988/1989 година, кога тоа им го овозможувала државата.

Заради настанатите политички промени во периодот од 1990 до 1992 година, дел од тие луѓе престанеле да плаќаат придонеси за  пензиско и инвалидско осигурување. 

Во 1993 година  Владата на Бранко Црвенковски го донесува оној фамозен закон во кој е членот 203 со кој им дозволува на луѓето во рок од 15 година имаат право на 5 години кога тие можат да со ги плаќаат придонесите и на тој начин да се стекнат со минимум 15 години работен стаж.

Уште кога се носел овој закон, а вие тоа добро го знаете, меѓутоа не ви одговора бидејќи треба да манипулирате со јавноста, бил ограничен на 15 години. Важењето на тој закон завршува во 2008 година во Владата на Никола Груевски и тоа не е спорно. Меѓутоа, спорно е тоа што вие однапред знаете дека тој закон со години е ограничен и за жал и покрај таа можност нашите земјоделци не ја искористија можноста да си ги платат придонесите за тие 5 години работен стаж. На овој начин ние им дозволуваме на земјоделците кои редовно си плаќале  придонеси од 1979 до 1989 година право на докуп на 5 години стаж со цел да си ги остварат пензиите. Ова епрва фаза и сите заеднички треба да дадеме подршка. ќе направиме повторно средба со земјоделците, ќе разговараме и ќе видиме која е таа група на луже што ги опфаќа, а која не  ги опфаќа.

Светлана Јакимовска: Контра реплика госпоѓа Цветанка Иванова, повелете.
Цветанка Иванова: Благодарам потпретседателке.

Колега Гошев, 2008 година ако престанал да важи некој закон што се донесол во време на владење на Социјалдемократскиот сојуз, доколку сте на мислење дека не го решава сеопфатно прашањето, сте можеле да го продолжите важењето, а не да  го избришите, да им ги избришите сите права што си ги платиле граѓаните.

Дека ова навистина е граѓанско здружение, знаете и вие дека на инизијативниот одбор за претседател го избраа Никола Стаменов, вие знаете кој е Никола Стаменов, оној кој е претседател на тутунарите, а кој, во време кога ВМРО-ДПМНЕ е на власт штрајкува пред седиштето на СДС. И мене не ми пречи Никола Стаменов, иако штрајкува пред седиштето на СДС. Јас сакам ова прашање да го решиме.

Затоа ви велам, ја подржувам потребата. Дајте, да направиме состанок, навистина ако се согласат земјоделците со вакво решение, во ред. Ако не се согласат и вие и ние сме должни да ги оствариме нивните барања. 

Светлана Јакимовска: Благодарам.

Има збор Анастасова Станка, повелете.

Станка Анастасова: Благодарам потпретседателке.

Почитувани колеги пратеници, почитуван заменик министер за труд и социјална политика,

Владата на ВМРО-ДПМНЕ што самата се прогласи за земјоделска Влада, за само една година откако дојде на власт успеа да ја укине земјоделската пензија.

Значи, во Република Македонија, уште од 2007 година не се делат земјоделски пензии. Впрочем, за да остварат право на пензија, земјоделците, како и сите други вработени треба да имаат минимум 15 години работен стаж, а исто така да имаат платено придонес за сите тие години за да можат да си го остварат своето право на пензија. Во 2007 година, Владата, на чело со Никола Груевски го укина членот 203 од Законот за пензиско и инвалидско осигурување, според што единствено земјоделците можеа да си го остварат своето право на пензија. Овој член гласи:

„По денот на почетокот на примената на овој закон на индивидуалните земјоделци, заради исполнување на условите за остварување право на старосна, инвалидска и семејна пензија, во стаж на осигурување им се смета и времето поминато во осигурување според Законот за старосно осигурување на земјоделците ако придонесот за тоа осигурување е платен во време на важењето на тој закон“.

Додека се применуваше овој член во пензиски стаж на земјоделците им се сметаше времето поминато во осигурување од 1978 до 1988 година. Со бришење на овој член, членот 203 во 2007 година, практично Никола Груевски го избриша десетгодишниот стаж на оние индивидуални земјоделци кои редовно го плаќале својот придонес преку Управата за јавни приходи и на тој начин, голем број од земјоделците веќе биле оставени без можност да го остварат своето право на пензија, односно своето право на старосна, инвалидска или семејна пензија.

Како пратеник што доаѓам од земјоделски крај, поточно од Овчеполието, ја подржувам потребата од донесување на овој закон, односно оваа измена на овој закон е долго очекувана и многу потребна за да може конечно да се затвори прашањето со сиромаштијата на сите оние поранешни индивидуални земјоделци.

Но, не можам да го прифатам токму овој текст на законот, бидејќи Владата, ние ќе поднесеме амандмани со што ќе се потрудиме да го подобриме ова законско решение и до колку Владата ги прифати нашите амандмани, тогаш ние ќе го подржиме. Бидејќи оваа Влада сега ни даде само едно парцијално решение со што селективно можат да имаат корист, односно можат да остварат право на пензија само одредена бројка на луѓе, односно 646 земјоделци, ние нема да поддржиме вакво решение ако не бидат опфатени сите оние кои биле обесправени во 2007 година со укинување на членот 203.

Знаејќи дека според Уставот сите граѓани на Република Македонија се еднакви и сите имаат право на социјална заштита и осигурување, не е јасно зошто Владата не сака да одвои пари од Буџетот за сите граѓани, односно за сите засегнати земјоделци, од кои многумина до сега станале инвалиди.

Не е прав пат оваа Влада на ВМРО-ДПМНЕ да донесува вакви закони, парцијални решенија што ќе се однесуваат само на една мала група на луѓе, а тоа сака да го претстави како голем успех, дека многу дава на граѓаните. Всушност, останатите ги игнорира.

Како може, почитуван заменик министер да подготвите ваков закон за 646 земјоделци кога се знае дека во Фондот за пензиско и инвалидско осигурување 2300 индивидуални земјоделци плаќаат придонеси. Од друга страна, во Фондот за здравствено осигурување се пријавени околу 4000 земјоделци кои се пријавуваат поради користење на сините картони за нивно лекување.

Оттука може да се заклучи дека, ако од овие 4000 индивидуални земјоделци пријавени во Фондот за здравство, ако ги одземеме останатите 2300 кои сеуште редовно плаќаат придонеси во Фондот за пензиско и инвалидско осигурување ќе остане една бројка од 1054 земјоделци кои нема да бидат опфатени со ова законско решение. Значи, овие луѓе кои сметам дека се обесправени, исто така ги плаќале давачките на државата за да си обезбедат заштита и сигурност до крајот на животот. Впрочем, ова не е прв пат, како што реков, оваа Влада да донесува селективни, парцијални решенија само за мала група луѓе, а останатите да ги дискриминира. Истото се случи со стечајните работници, кога бевме сведоци, непосредно пред изборите како Груевски се сликаше кога ги сечеше јажињаа на шаторите на стечајците за да донесе какво-такво решение што ќе се однесува на една мала група за да ги добие изборите, а потоа поголемиот дел од нив да остане незгрижен и ден денеска да талкаат по улиците да бараат парче леб.

Истото се случува и сега, во процедурава во Собраниево тече и Законот за минимална плата и истиот предлог, односно предлогот се однесува само на една мала група луѓе кои можат да имаат корист од оваа минимална плата, а сите други, додека да дочекаат до 2015 година, тоа нема ништо да им значи. Оваа Влада има волја да ги обезбеди сите земјоделци што ги обесправила, да можат да си го остварат своето право на пензија, може да обезбеди финансиски средства бидејќи парите лежат во самиот Фондот за пензиско и инвалидско осигурување. Доволно е само да се погледне Извештајот од Државниот завоз за ревизија каде што ревизорите, при разгледување на документацијата за тоа кој, како и кога зема пензија, констатирано е, откако ќе се погледнат ревизорските извештаи, констатирале дека во Фондот за пензиско и инвалидско осигурување се исплатени 1,1 милион евра за пензии на починати лица, да ги користат нивните блиски роднини, а исто така имало лица кои не исполнувале услови за пензија, но сепак ја добивале со фиктивен или измислен стаж.

Ако го погледнеме Предлогот на закон што за 2012 година предвидува одвојување на 6.486 денари по еден човек, тоа е најниската трета група износ на пензии, бројот за што се предвидува, осигуреници односно индивидуални  земјоделци, тоа се 646 за годишен трошок од скоро 837 илјади евра. За останатите 1054 кои би останале необезбедени, ако се донесе овој Предлог на закон, предложен од Владата, за што сметам дека ќе бидат обесправени, доволни се тие 1,1 милион евра кои до сега Фондот за пензиско и инвалидско осигурување ги исплаќал на починати лица. Доволно е само да ги пренасочи на овие живи луѓе да имаат корист и со тоа, навистина, ќе бидат згрижени до крајот на животот. Овие лица треба да добијат финансиска поддршка за да се стекнат со статус пензионер, да можат да учествуваат во активностите на пензионерските здруженија и исто така, да ги имаат сите поволности што тие здруженија ги нудат. Можеби нема да имаат можност да се возат со градските автобуси во Скопје и покрај тоа што учествувале во нивното купување, но можеби некој од нив ќе најде некоја врска со некој близок од ВМРО-ДПМНЕ и ќе се искористи некое бањско лекување.

Ако Владата на Никола Груевски не ги опфати сите земјоделци и не ги обезбеди до крајот на животот, она право што им го одзеде во 2007 година да не можат да добијат семејна, инвалидска или старосна земјоделска пензија, тие до крајот на животот нема да му простат. Благодарам.
Светлана Јакимовска: Благодарам.

Има збор Орцев Панче, повелете.

Панче Орцев: Благодарам потпретседателке.

Почитуван заменик министер, почитувани колеги,

Законот за пензиско и инвалидско осигурување што го имаме денеска на разгледување како изменување и дополнување е донесен 1993 година. Доживеал многу измени и дополнувања, така што можеби е време да се размислува за еден пречистен текст што ќе биде консеквентен на тоа да ја покрие, како што треба, законски оваа област, што е многу важно.

Се работи за многу чувствителна област и секое решение што ќе се носи за изменување и дополнување на овој закон мора да биде направено транспарентно, мора да бидат вклучени сите фактори, учесници, сите стручни луѓе, за да решението што ќе биде донесено, фактички ја решава суштината на проблемот што фактички треба да биде дефинирана во овој закон.

Целта на дополнувањето на Законот за пензиско и инвалидско осигурување, што денеска го разгледуваме е во овој закон да се воспостави можност сите индивидуални земјоделци што до сега немаа можност да остварат право на пензија, сега тоа право да го добијат. Во овој закон се предлага сите земјоделци кои имаат поминато време во осигурување, според Законот за старосно осигурување на земјоделците, да им се пресмета тоа време за исполнување на минимални услови за исполнување право на старосна пензија.

Ова е навистина чувствителна материја, бидејќи се работи за многу чувствителна група на луѓе. Оваа чувствителна група на луѓе целиот свој живот го поминале по нивите и полињата низ Република Македонија, луѓе кои животот го поминале по фармите на своите имоти и луѓе кои го придвижувале стопанството, кои ја придвижувале трговијата и ја хранеле својата држава и народот во својата држава. Затоа ова е многу важно и треба внимателно и трпеливо да се решава.

Потребата од дополнување на Законот, реков дека нема да зборувам, бидејќи 100% се согласвуам дека треба да има дополнување на овој закон. Но, нема начин како што е предложено, согласно тоа што денеска го имаме за дискусија, затоа што овој предлог на решавање е само за 646 земјоделци на Република Македонија. Ова не е решение што ќе ги реши проблемите на сите земјоделци и не се согласуваме со него. Затоа, како што беше кажано и до сега од моите колеги, ќе бидат предложени амандмани.

Морам да кажам дека неколку закони што ВМРО-ДПМНЕ и ДУИ, односно Владата на ВМРО-ДПМНЕ и ДУИ во овој период успеа да ги земе од програмата на СДС ги преправи во толкава мера што фактички не се закони што ги решавааат проблемите на граѓаните, туку се закони за правење одредена пропаганда. Да не спомнувам, но тоа се случи со Законот за субвенционирање на станбени кредити, со Законот за електроенергетска ефикасност итн.

Во програмата на СДС на овие предвремени избори што се одржаа на 5 јуни оваа година стоеше токму решавање на овие проблеми. Во таа програма стоеше дека секој земјоделец кој ќа наполни 64 години старост има 15 години стаж ќе има право да добие старосна пензија, така беше наречена во нашата програма, на кој начин ги решававме проблемите на сите земјоделци во Република Македонија. Без разлика, минималната пензија ќе ја примаше секој, а дали ќе беше поголема и колку поголема ќе зависеше од тоа дали има плаќано во одредени фондови, дали по Законот за пензиско и инвалидско осигурување, дали по Законот за старосно осигурување на земјоделците.

Но, како и многу пати до сега, овој закон што сега го предлага ВМРО-ДПМНЕ  е едноставно закон што служи да се рекламираат одредени проблеми и до сега земјоделците, за многу работи се лажени.

Во струмичкиот регион, каде најголем број од овие земјоделци имаат проблем, веќе неколку години постои Иницијативен одбор на земјоделци кои не може да остварат право на пензија. За тоа знаат и пратениците од пратеничките групи на СДС и ВМРО-ДПМНЕ и од претходниот состав и сегашните пратеници, како што беше кажано од колегата Гошев, имаат контактирано со сите тие земјоделци или со тој Иницијативен одбор. За сега, многу пати овие земјоделци биле лажени. Биле лажени затоа што нивното решение не е остварено, не е ставено во законски рамки што треба да ги оствари нивните права.

Нивните права, еве овде имам еден записник од нивниот последен состанок одржан на 12 јануари 2011 година и е пуштен, на 25 јануари, да се одржи состанок во Собранието на Република Македонија и Министерството за труд и социјална политика, потоа до Министерството за земјоделство, шумарство и водостопанство, потоа до Фондот за здравствено осигурување, до Фондот за пензиско и инвалидско осигурување, до сите е пуштен овој допис со цел решавање на нивните проблеми. Нивните проблеми ги наведуваат во четири точки и бараат на тој начин да се решат. Тоа е многу едноставно.

1. Враќање на член 203 од стариот Закон за пензиско и инвалидско осигурување;

2. Можност за докуп на стаж за пензионирање на земјоделци без да се земе во предвид континуитетот на плаќање;

3. Право на пренос на земјоделски пензии меѓу брачните другари да важи взаемно;

4. Пофлексибилен третман на правото на инвалидизираните земјоделци за право на пензионирање.

Ако овие нивни барања ги споредуваме со тоа што го имаме во Законот, со законските решенија, гледаме дека пред нас стои, во членот 201-а што се предлага, се кажува „Остварување на старосна пензија“, а би требало да стои „старосна, инвалидска и семејна пензија“. Тоа е и според точките што тие ги предлагаат. Значи, сите права согласно Законот или видовите на пензии што се дефинирани во Законот.

Второ, земјоделците имаат плаќано придонеси по Законот за старосно осигурување на земјоделците. Тоа што тие бараа да им се признае стажот значи дека одредени земјоделци, ако плаќале седум години, па не плаќал една година, па плаќал пет години, сега тоа ништо не му се признава. Бараат се да им биде признаено како да плаќале во континуитет, што е дефинирано во нивните барања.

Исто така, едно од побитните прашања кое треба да се реши е Законот за пензиско и инвалидско осигурување да дефинира кога му поминува својството на индивидуален земјоделец на некој земјоделец, дали кога ќе наполни 64 години, дали кога ќе наполни 65 години, бидејќи со 65 години веќе и Агенцијата за вработување ги елиминира, ги брише од нивната евиденција, согласно тоа дека не можат и веќе не се способни да ја извршуваат дејноста која треба да ја извршуваат, односно да работат на нивите и полињата ширум државата. 

На крајот да заклучам и да дефинирам, овој Предлог на закон не ги решава проблемите на земјоделците кои нема да ги остварат нивните права на пензија, иако плаќале одредени придонеси кон државата. Ова решение е селективно и лошо и затоа мора да претрпи измени, за да постигне вистински резултати. Навистина е жално што голем дел од овие луѓе што неколку години очекуваат да им биде решен проблемот со пензијата не се меѓу нас. Се надевам дека сега оваа Влада на ВМРО ДПМНЕ ќе има сила да се надмине себе си и своите убедувања и со малку добра желба да ги реши животните проблеми на земјоделците и во струмичкиот регион и ширум Република Македонија. Благодарам. 

Светлана Јакимовска: Благодарам. 

За реплика е пријавен пратеникот Апостолов Ванчо, повелете. 

Ванчо Апостолов: Благодарам. 

Колега Панчев Орце, како и претходните колеги од СДСМ кои дискутираа по оваа точка не знам од каде најдоа инспирација да ја критикуваат оваа Влада оваа земјоделска влада како што ја нарекуваат бидејќи од 2007 година па наваму и со доаѓањето на власт на ВМРО ДПМНЕ почнаа реформи во земјоделието, а исто така и во секторот на пензиското и инвалидското осигурување. Со самиот почеток, со донесување на новиот закон во 2007 година, регистрацијата чинеше само 1500 денари за пензиско и здравствено осигурување. Исто така, оваа Влада ја субвенционира самата регистрација на земјоделците, направи јасна дистинкција меѓу тоа кои се земјоделци професионалци и затоа оваа бројка постојано во континуитет расте. Сега знаеме колкава е, се работи за 15 илјади регистрирани земјоделци. Со донесувањето на ова дополнување на Законот се решава проблемот на сите земјоделци кои имаат неколку години стаж. Тие што имаат 6, 7, 8 години тој стаж им се признава и јасно е кажано во Законот доколку направи 15 години стаж и старост 62 години за жени и 64 години за мажи ја добива пензијата, иако плаќал мала ставка за пензиско и здравствено осигурување, а тоа значи минимум 6500 денари пензија. Затоа, знаеме дека регистрираните земјоделци ги користат бенефициите и во субвенционирањето, со 5 до 10% добиваат повисоки субвенции, но исто така ги користат и бенефициите и во аплицирањето на ИПАРД програмата, популарно наречената 50:50, секогаш имаат предност, исто така, ги добиваат сите бенефиции по сите основи и при аплицирање за кредитни средства во банките комерцијални во Република Македонија. Затоа, не знам од каде најдоа простор колегите од СДСМ да ја критикуваат Владата на ВМРО ДПМНЕ токму во областа на земјоделството, иако знаат дека најголемите реформи се постигнати во оваа област. Благодарам. 

Светлана Јакимовска: Благодарам. 

Контра реплика има пратеникот Орцев Панче, повелете. 

Панче Орцев:  Благодарам. 

Колега, денес зборуваме за Законот и го критикуваме решението кое е дадено во овие дополнувања на Законот за пензиско и инвалидско осигурување. Самиот колега Гошев рече дека со овој закон се решава дел од проблемлите на земјоделците. Самите кажавте дека има голем дел земјоделци кои плаќале 6-7 години стаж, а до 15 години уште колу пари им требаат? Знаете што велат земјоделците. Ако имам толку пари не ми треба ни пензија, со тие пари ќе проживеам уште неколку години колку што имам живот. Жалосно е што во Република Македонија, посебно во струмичкиот регион што имаме огромен број земјоделци немоќни, кои немаат пари да купат ни лекови, а камо ли храна и други средства кои се потребни за еден обичен достоинствен живот. Благодарам. 

Светлана Јакимовска: Благодарам. 

Има збор господинот Николов Марјанчо, повелете. 

Марјанчо Николов: Благодарам. 

Јас ќе се потрудам да бидам пократок, бидејќи моите колеги претходно кажаа голем дел од забелешките што нашата пратеничка група ги има на овој предлог закон за пензиското и инвалидското осигурување, а кои се однесуваат на индивидуалните земјоделци кои плаќале придонеси во периодот од 1978 до 1988 година, да ја остварат можноста и потоа да остварат право на пензија. 

Она што сакам да го кажам е дека се спротивставува на концептот на ВМРО ДПМНЕ за парцијални решенија за еден проблем во Република Македонија. Колеги, вака не се решаваат проблемите на земјоделците. Вака овие луѓе и понатаму ќе ги оставите на маргините на општеството. Како може вие заменик министер да сте свесни во Владата и да предлагате закон кој во старт знаете дека не е целосен и не ги решава проблемите на оваа категорија граѓани. Што не терате сега овде нас пратениците, особено и колегите од ВМРО ДПМНЕ кои не смеат да гласаат против ова, да се правиме дека сте решиле проблем. Кој проблем го решавате? Објаснете кој проблем со овој закон го решавате. Ние кажуваме дека има 4000 земјоделци кои очекуваат со вакво законско решение да им се реши проблемот. Вие предлагате закон за 646 потенцијални, прашање е колку од нив ќе го остварат правото. Што си играме сега овде, законодавен дом? Па вие колеги од ВМРО ДПМНЕ вака ли ќе излезете пред земјоделците и ќе речете или законот го донесовме, што да правам не те фаќа законот. Бидете храбри малку, вратете и го на Владата овој закон. Вратете го парите не се во прашање во вашиот случај, во прашање е политичката волја дали сакате на овие луѓе да им се реши проблемот. Немојте да ги манипулирате. На наредните избори што ќе им речете, уште еден закон ќе доенсете? Како пратеник не можам да се согласам со вакви палијатнивни и парцијални решенија кои не се во функција на решавање на проблеми во Република Македонија. Да  ви речеа да гласате за уште 40 восочни фигури, ќе гласавте, ама да го решите проблемот на индивидуалнтие земјоделци не сакате. Зошто така? Објаснете. Нека излезе еден, нели велите дека ова е позитивен закон, кажете ние го решивме проблемот. Зошто молчите? Еден од вас не се јави да го брани законското решение. 

Господине заменик министер, да ве прашам на тие што сакаат да го остварат правото ќе им пресметувате камата за придонесите што не ги платиле? Од кога го губат статусот индивидуален земјоделец? Тука пратеници од ВМРО ДПМНЕ сами признаа дека во 2008 година Владата на ВМРО ДПМНЕ го укинала правото овие земјоделци да си плаќаат за стажот, иако им дала претходната влада на СДСМ 15 години рок парцијално да плаќаат придонеси и тоа се признаваше. 2008 година кога дојдовте го укинавте правото. 2007 година го укинавте правото да се оди во пензија по основ и на стаж. Само ги кратите правата и на работниците и на земјоделците. Знаете ли колку луѓе чекаат што имаат 40 години стаж, а не можат да заминат во пензија затоа што не сакавте во 2007 година да го продолжете законот да важи пензионирањето и по основ на стаж. Зошто да трошите повеќе пари за споменици, да ги наградуваме тие што се мртви одамна, оние што се живи и имаат 40 години стаж да не можат да отидат во пензија. 40 години плаќал пензиско инвалидско осигурување, жените плаќаат 35 години, 37 години пензиско и инвалидско осигурување. Зошто? Затоа што не сакате да бидете фер спрема луѓето, 2007 година го укинавте. Сега, ист е и овој случај за земјоделците. Навистина ме нервираат вакви решенија како пратеник. Како сега ние ќе им објасниме на луѓето кога вие нема да прифатите ништо од ваша страна дека тоа не е решение, ова е манипулирање на земјоделците и сега ќе зборувате како било, колку им е убаво на земјоделците, колку Владата направила за земјоделците. Овие биле земјоделци, си го одработиле своето, дајте им пензија, не ги ограничувајте, не ги селектирајте, не ги дискриминирајте. 

Да ве прашам уште нешто господине заменик министер, што ако ви го кутнат законот на Уставен суд, затоа што е дискриминаторски, не важи за сите картегории кои можат да навлезат во оваа проблематика. Некои ќе го остварат правото, но Уставниот суд ви го руши, што ќе им речете? Извинете, се шегувавме. Не е ова сериозно од ваша страна, а вие колеги од ВМРО ДПМНЕ ако навистина сакате да ги решаваме проблемите во Собранието, овој закон не е еден таков, треба да го вратиме на доработка на Владата или да се обидеме со амандмани да им помогнеме на земјоделците. Вака само ги манипулираме и им ветуваме нешто што е остварливо за многу мала категорија. Уште 3500 земјоделци нема да си го остварат правото, за жал, затоа што немате волја, повторувам, немате волја да го отвориме ова прашање и да го решиме. Така не работи некоја партија или пратеник што ги претставува граѓаните во Собранието на Република Македонија.

Светлана Јакимовска: Благодарам. 

За реплика е пријавен господинот Димовски Илија, повелете. 

Илија Димовскик: Благодарам. 

Слушајќи го господинот Марјанчо Николов човек може да добие впечаток дека секогаш кога СДСМ е на влст луѓето живеат со мед и млеко, а секогаш кога ВМРО ДПМНЕ е на власт страдаат. Господине Николов, ова парламентарно мнозинство на кое многу храбро покажувате со прст изгласа закон со кој придонесите на земјоделците ги намали од 7 илјади на 1600 денари. Ова парламентарно мнозинство на кое покажувате со прст изгласа буџети со 120 милиони евра субвенции за земјоделците. Ова парламентарно мнозинство на кое толку храбро покажувате со прст изгласа закони за намалување на даноците меѓу другото и за земјоделската механизација. Ова парламентарно мнозинство на кое вие толку храбро покажувате изгласа закони со кои генерално се намалија придонесите за пензиско и здравствено осигурување за сите граѓани на Република Македонија. Ова парламентарно мнозинство изгласа закони за намалување на даноците, изгласа закони за воведување на бесплатни учебници, изгласа закони за воведување на бесплатно средно образование, изгласа закони за драстично намалување на партиципацијата на факултетите. 

Господине Николов, граѓаните не се ниту прирости, ниту не ги следат работите. Со празни популистички говори господине Николов не можете да се надевате дека ќе ги придобиете симпатиите на граѓаните. Граѓаните знаат дека кога беше СДСМ на власт немаше субвенции. Граѓаните знаат дека кога е ВМРО ДПМНЕ има проблеми, да, ама се решаваат, може да тропнат на врата, да разговараат за некои проблеми порано, за некои проблеми подоцна, но се решаваат. Кога е СДСМ на власт, господине Николов се зголемуваат даноците за лековите, се зголемуваат даноците за ортопедските помагала, се зголемуваат придонесите, се зголемуваат сите давачки, се зголемуваат референтни цени на лековите. Таа е разликата. Затоа, кога покажувате со прст и кога сакате да обвините дека некое парламентарно мнозинство или некои пратеници се без осет и немаат чувства спрема граѓаните, да знаете вие дека претерувате. Претерувате и тоа недоликува. Спремни сме да разговаравме со аргументи колку буџетот има капацитет, дали може или не може да издржи, но со секој нов закон, ние правиме прогрес и ги зголемуваме правата на граѓаните, оние што ги немале кога сте биле вие на власт. Дали е тоа доволно или не ќе покаже времето и ќе покажат граѓаните на секој следен испит кој што ќе треба тие да го пополнуваат. Затоа, кога ги обвинувате сопствените колеги тука, имајте малку поголем степен на објективност. 

Трајко Вељаноски:  Благодарам. 

Пратеникот Николов Марјанчо има контра реплика, повелете. 

Марјанчо Николов: Колега Димовски, боли, нели? Е па боли и кога одите таму и ги лажете луѓето дека се ќе им направите. И тоа боли, сега треба да го остварите тоа што сте го ветувале, но не можете. Сега ви е виновен СДСМ што било кога било. Колега, бидете реален во ваше време само еден податок ве демантира за се што кажавте, сиромаштија 32%. 32% од луѓето немаат леб да си купат и немојте вие да зборувате дека сте многу фини и многу се грижите за граѓаните. и постојано ќе покажувам со прст, додека вие не се симнете на земја и не почнете да ги решавате реалните проблеми на граѓаните. Овде политички можеме да се препукуваме колку сакаме, ја имате одговорноста и не можете да избегате од неа. Се што сте ветувале, а се што не сте направиле луѓето ќе ве казнат кога, тогаш. 

Трајко Вељаноски: Благодарам. 

Господинот Апостолов Ванчо има реплика, повелете. 

Ванчо Апостолов:  Благодарам. 

Почитуван колега Николов, во 2011 година ви текна дека сакате да ги решавате проблемите на земјоделците? Знаете зошто тие не ги плаќале придонесите во тоа време за кое зборуваме? Затоа што беа многу високи, беа по 7-8 илјади денари, а таа сума не можеше да ја издржи македонскиот земјоделец. Сега кога се намалени придонесите на 1500 - 1600 денари секој може да си дозволи да ги плати и потоа да добие пензија кога ќе дојде времето, со 20 години навршени работен стаж. 

Колега Николов, треба да знаете дека континуирано во овие 4 години секогаш сме ги решавале проблемите на земјоделците и тоа нашите импресии за сите проблеми се црпени од самиот терен. Постојано сме меѓу самите земјоделци, имаме големо чувство за нивните проблемли и континуирано ги решаваме. Не се само субвенциите, субвенциите се голем дел од земјишната политика, 40 илјади хектари се веќе доделени и во тек е поделба на 10 илјади хектари фондово земјоделско земјиште. Затоа, колку и да се трудите и да играте на таа карта, вие сте многу далеку од земјоделците и треба да го смените пристапот, ако сакате да добиете политички поени на оаа тема. 

Трајко Вељаноски: Благодарам. 

Господинот Николов Марјанчо има контра реплика, повелете. 

Марјанчо Николов: Благодарам. 

Колега Ванчо Апостолов и вам ќе ви повторам, ја имате власта, имате механизми да ги решавате проблемите. Со ваквите закони не ги решавате проблемите, ги изигрувате земјоделците и затоа бидете сериозен. 

Јас не зборував за вашата политика за земјоделието, зборувам за земјоделците индивидуално да си го остварат правото на пензија со законското решение што го предлагате, а плаќале придонеси во периодот од 1978 до 1988 година. Ова законско решение што вие го предлагате е на штета на тие земјоделци и сега вие можете да зборувате колку е убаво, колку скапи реклами сте платиле, што се сте направиле, ама ова законско решение не е во насока на задоволување на барањата на овие индивидуални земјоделци. За тоа сте свесни и затоа се обидувате дебатата да ја дефокусирате. Ниеден од вас не зборуваше за законот и не го бранеше. 

Трајко Вељаноски: Благодарам.  

Бидејќи е исцрпена листата на пријавени за збор констатирам дека општата расправа по предлогот на законот е завршена. 

Врз основа на извештаите на Комисијата за труд и социјална политика како матично работно тело и Законодавно правна комисија и расправата на седницата на Собранието, на Собранието му предлагам да го усвои следниот заклучок:

1. Предлогот на законот за дополнување на Законот за пензиското и инвалидското осигурување е прифатлив и може да се даде на натамошно односно на второ читање.

2. Овој заклучок заедно со стенографските белешки од седницата на Собранието да се достави до Комисијата за труд и социјална политика и Законодавно правна комисија на Собранието на Република Македонија.

Предложениот заклучок го ставам на гласање.

Ве повикувам да гласаме.

Вкупно гласаа 64 пратеници. Од нив за предложениот заклучок гласаа сите 64, воздржани нема, против нема.

Констатирам дека Собранието го усови предложениот заклучок.

Минуваме на точка 28 – Предлог на закон за изменување на Законот за плати и други надоместоци на избрани и именувани лица во Република Македонија – прво читање

Предлогот на закон и извештаите на Комисијата за труд и социјална политика како матично работно тело и Законодавно правна комисија ви се доставени односно поделени.

Отворам општа расправа.

Ги повикувам предлгачот и пратениците кои сакаат да говорат по општата расправа по предлогот на законот да се пријават за збор.

Бидејќи нема пријавено за збор констатирам дека општата расправа по предлогот на законот е завршена.

Врз основа на извештаите на Комисијата за труд и социјална политика како матично работно тело и Законодавно правна комисија и расправата на седницата на Собранието, на Собранието му предлагам да го усвои следниот заклучок:

1. Предлог на закон за изменување на Законот за плати и други надоместоци на избрани и именувани лица во Република Македонија е прифатлив и може да се даде на натамошно односно на второ читање.

2. Овој заклучок заедно со стенографските белешки од седницата на Собранието да се достави до Комисијата за труд и социјална политика и Законодавно правна комисија на Собранието на Република Македонија.

Предложениот заклучок го ставам на гласање.

Ве повикувам да гласаме.

Вкупно гласаа 66 пратеници. Од нив за предложениот заклучок гласаа 54, воздржани нема, против 12.

Констатирам дека Собранието го усови предложениот заклучок.

Минуваме на точка 29 – Предлог на закон за изменување на Законот за исплата на платите во Република Македонија – прво читање

Предлогот на закон и извештаите на Комисијата за труд и социјална политика како матично работно тело и Законодавно правна комисија ви се доставени однодно поделени.

Отворам општа расправа.

Ги повикувам предлгачот и пратениците кои сакаат да говорат по општата расправа по предлогот на законот да се пријават за збор.

Благодарам.

Бидејќи нема пријавено за збор констатирам дека општата расправа по предлогот на законот е завршена.

Врз основа на извештаите на Комисијата за труд и социјална политика како матично работно тело и Законодавно правна комисија и расправата на седницата на Собранието, на Собранието му предлагам да го усвои следниот заклучок:

1. Предлог на закон за изменување на Законот за исплата на платите во Република Македонија е прифатлив и може да се даде на натамошно односно на второ читање.

2. Овој заклучок заедно со стенографските белешки од седницата на Собранието да се достави до Комисијата за труд и социјална политика и Законодавно правна комисија на Собранието на Република Македонија.

Предложениот заклучок го ставам на гласање.

Ве повикувам да гласаме.

Вкупно гласаа 66 пратеници. Од нив за предложениот заклучок гласаа сите 66, воздржани нема, против нема.

Констатирам дека Собранието го усови предложениот заклучок.

Тука ја прекинувам седницата.

Продолжуваме во понеделник во 11,00 часот со истата седница. 

Благодарам.
(Седницата прекина со работа во 18,47 часот)

